
Riusu ta'yejeiye yo'o conjén
ba'isi'cua, Bacua yo'ojén
ba'ise'e

La promesa del Espiritu Santo

1Yé'é baingué Teofilo, yé'éja'anré toyani saose'e,
Jesucristo én yija ba'igué yo'ose'e beoru toyani
jo'cagué, meé'éni quéahué yé'é. Bagué yo'ogué
ba'ise'e, bagué coca ye'yoni jo'case'e, si'aye,
2 bagué guénamé re'oto go'isirén téca yo'oni
jo'case’e me'ére queani jo'cahué yé é, éjagué
Jamnca yo'oni jo'casi queb1 yuta go'ima'igué, ru'ru
baguere ta'yejeiye yo'ore concuani cuencueni
jo'caguéiia. Cuencueni jo'cagué, Riusu Espiritubi
masi gleseguéna, bacuani yihuo coca quéani
jo'caguéfia, bacua yo'ojén ba'ija'ye'te. 3 Quéani
jo'cani, ja'nrébi junni tonni, go'ya rani, bacuani
se'e éfioguéfa. Efioni, cuarenta umugusefia bacua
naconi te'e ba'igué, bagué huajé rani ba'iyete
bacuani te'e ruifie masi gulesegué, Riusu ta'yejeiye
ba'i jobore bacuani quéagué baquéria.

4 Ja'nca ba'iguébi baguére ta'yejeiye yo'o con-
cuani si'a jéja yihuogué quéani jo'cagué baquéiia:

—Mésacua yua Jerusalén hué'e jobona béani
ba'ijé'én.  Yé'é Taita Riusu cani jo'case'eru
ba'ijja'ye téca &jojén ba'ijé'én. Yé'é'ga mésacuani cani
jo'cahué. 5 Juanbi bainre oco naconi bautizagué
ba'isi'quéta'an, Riusu mame bautizaja'yeta'an
te'e jéana ba'ija'gué'bi meésacuare. Yurefia ba'i



HECHOS 1:6 ii HECHOS 1:11

umuguseriabi Riusu Espiritubi mésacuana gaje
meni baja'gué'bi, quéani jo'caguéiia Jesucristo.

Jests asciende al cielo

6 Cani jo'caguéna, janrébi ba huanabi bagué
naconi te'e ba'ijén, baguéni senni acharefia:

—Ejagué, Israel bain ba'i yija téani quéfose'e,
¢ja'an yijare bacuana go'ya giieseye ro'tagué me'e,
yurefia? senni acharefia.

7Senni achajénna, sehuoguéiia bagué:

—Mai Taita Riusu yo'oja'yete meésacuani gare
masi gllesema'iji. Bagué se'gabi bagué yo'ojarénre
masiji. 8 Bagué Espirituca mésacuana gaje meni
baguéna, mésacuabi ai ta'yejeiyereba yo'oye
poreja’cua’é.  Ja'nca porecuabi yé'é ba'lyete
si'a bainni te'e ruifie quéani achoja'cua'e. Ru'ru,
Jerusalén bain, janrebi Judea yija bain, Samaria
yija bain, ]anreb1 si'a én y1]a re'oto bain so'o
ba'icuaniyé'é junni tonni go'ya raise'ere te'e ruifie
quéani achojén ba'ijja'cua'é mésacua, sehuoguéfia
Jesucristo.

9 Sehuoni téjini, bacuabi éfajénna, guénamé
re'otona huahua méigué, pico re'otona
hueséguéna, ba huanabi gue ro'taye beoye
éfarefia. 10 Janca méifie éfiajén nécajénna,
yequécua, samucua, pojei canre ju'icuabi bacuana
ti'an rani, 11 bacuani senni acharefia:

—Meésacua Galilea yija bain, ¢guere ro'tajén
guénamé re'otona ro meifie €fiajén nécaye'ne?
Ja'an méni saisi'qué, Jesus hue'eguébi bagué sani
huesése'e'ru glina'ru se'e gaje meni raija'gué'bi.
Mésacua yure éfase'e'ru baguéni se'e éfaja'cua'é,
quéani, janrébi satefia.

Se escoge a Matias para reemplazar a Judas

12 Satena, ja'nrébi, Cristore concuabi yua Olivo
casi cubéte ba'ijén, Jerusalén hué'e jobona te'e
jéana gotefia. Cuefie ba'iruna go'ijén, yo'o yo'oma'l
umuguse ganifie poreye'ru, te'e kilometro ba'iye
ganini ti'anrefia. 13 Ti'anni, bacua ba'i hué'ena ca-
cani, éméje'en ba'i sonohuéna méni batefia. Ja'nca
ba'icuabi fiaca hue'ecua batefia: Pedro, Santi-
ago, Juan, Andrés, Felipe, Tomas, Bartolomé, Ma-
teo, Alfeo mamaqué Santiago, Simon hue'egué
cananista jubé ba'igué, Santiago baingué Judas
hue'egué, ja'an hue'ecua batefia. 14 Ja'ancua
si'a jubébi Riusuni ujafiu cajén, Jesus yo'jecua,
Jesus pé'cago Maria, yequécua romi hua'na, bacua
naconi fié'cani, si'a umugusefia Riusuni ujajén
batefia. 15 Ja'nca ujajén fié'cajén, ja'an umu-
gusefabi Pedrobi bagué bainre coca cani achoza
cagué, ja'an jubé ciento veinte ba'icua, bacua
jobona nécani, coca ca bi'raguéna:

16 —Yo'je sanhué, Riusu Espiritubi cani jo'ca
gleseguéna, mai ira baingué ba'isiqué David
hue'egué ba'isi'québi toyani jo'caguéna, yurefa
Riusu cocarebana toyani jo'case'e ba'ijji. Ja'an
coca toyani jo'case'ere ro'tato, Riusubi yurefiabi
mai jobona te'e ruifie yo'o guesebi. Davidbi cani
jo'caguéna, 17 mai jubé baingué ba'isi'qué Judas
hue'eguébi gliina'ru yurefia yo'obi. Yequécuabi
Jesusre preso zeanni bafiu cajénna, Judasbi Jesus
ba'irute bacuare éfioni conbi. Mai jubére ba'igué,
Jesusre yo'o congué ba'isi'quéta'an, Jesusre je'o
bacuani ro yahue conbi. 18 Conguéna, ba huanabi
baguéni ro'ijénna, bagué gu'a curi naconi inni,
yijare coni babi. Janca coni baguébi huajé

junni, bagué sinjobéna tonquéna, bagué guétabébi
juejueguéna, bagué guéta tu'u beoru runi tonni
saji'i. 19 Ja'nca huajé junquéna, si'a Jerusalén
bainbi achani, ba yijare bacua cocabi Acéldama
hue'yohué. Zie yija hue'yosiru baji'i. 20 Judas
gu'aye yo'ose'ere qué'ré te'e ruifie masiye yétoca,
Salmo casi uti pébéna éfiani masijé'én. Naca caji:
Bagué hué'e yua bain senjosi hué'e'ru ruinja'gué.
Bain beo hué'e ba'ija'gué.

Se'e yequé qué'rona €fiani, €én cocare masijé'én:

Yequébi bagué yo'ore yo'oye cuencuesi'qué
ba'ijja'gué.

217a'nca toyani jo'case'e séani, Riusu coca toyani
jo'case'e'ru glina'ru yo'ona'a. Mai jubé ba'icuare
cu'eto, si'a Jesucristo én yija ba'igué ba'ise'ere
éfiasi'cua ba'iyé. 22 Juan bautiza glesesirénbi
guénameé re'otona meéni saisirén téca bagué naconi
te'e conjén ba'isi'cuare séani, te'eguéte cuencueni,
mai naconi te'e yo'o con guesefiu. Jesucristo go'ya
rani huahua méise'ere éfiasi'quére cuencueni, ja'an
éfase'ere quéani achoja'gué cajén, mai jubé naconi
te'e ba'i guesefiu, cani tonguéfia Pedro.

23 Cani tonguéna, ja'nrébi si'a jubére eéfani,
samucuare cuencueni nécorefia. Te'egué, José
hue'egué, yequé mami Barsabas hue'egué,
Justo'ga hue'egué, ja'anguéte cuencueni nécorefia.
Yequére'ga Matias hue'eguére cuencueni nécorefia.
24 Ja'nca cuencueni néconi, Riusuni senni
acharefia:

—Ejagué Riusu, mé'ébi si'a bain recoyo ro'tayete
masigué séani, éncua samucua, yéquéna cuencueni
nécosi'cuare €fani, ¢Jaroguéni mé'é ta'yejeiye

yo'ore yo'oye re'huani jo'cagué'ne? 25 Judas
yo'ore jo'cani senjose'ere ro'tagué, jaroguéni
mame re'huani jo'caja'gué'ne? Judasbi gu'aye
yo'oni, bagué gu'a jucha ro'ire junni tonni,
bagué bénni senjojaTuna saosi'qué séani, yequena
bain cuencueni nécosi'cuare éfiani, te'eguéni ja'an
yo'ore yo'o gilesejé'én, Ejagué, cajén, Riusuni senni
acharefa bacua.

6 Senni achani téjini, janrébi yahueni toyasi
gatagate uanrefia. Uanni éfiato, Matias yua Riusu
ta'yejeiye yo'o cuencuesi'qué baquéna. Yequécua
oncecua naconi te'e zi'inni baquéfa.

2

Lavenida del Espiritu Santo

1 Ja'nrébi Riusu jéja umuguse Pentecostés casi
umuguse, judio bain ru'ru téasi aon umugusebi
ti'anguéna, Riusu bain si'acuabi te'eruna fié'cani
batefia. 2 Ba'ijénna, te'e jéana guénamé re'otobi ai
jéja achoguéfia. Ai jéja tutu raye'ru achoni, bacua
nu'ijén ba'l hué'e beoru ai achoreba achoguéna.
3 Ja'nca achoguéna, ba hua'nabi méifie éfato,
toa zemerfioa ba'iye'ru huahua meni tonquéia.
Ga bainguéna huohueni te'e toa zemefio tu-
aguéfia. 4 Tua mequéna, Riusu bain si'acua yua
Riusu Espirituni si'a recoyoreba bani, bojo hua'na
re'’huani, janrébi Riusu Espiritubi ca gleseguéna,
tin bain cocare ca bi'rarefia.

5 Ja'ansi umugusefiabi judio bain, Riusuni ai
yé€jén bojocua, si'a én yija re'otobi raisi'cuabi
yua Jerusalén hué'e jobona ti'an raisi'cua batefa.
6 Ja'nca ba'icuabi Riusu bain tin coca cayete
achani, aijaijubé bainbifié'cani, gue ro'taye beoye

acharefia. Ga bainguébi bagué cocare achani, Yé'é
cocare queaca masiye caye'ne cajén, ai bojojén
acharefia. 7 Gue ro'taye beoye achajén, sa'fiefia
bojojén, sa'fiefia ca bi'rarefia:

—Ja'an huanma si'a huana ro Galilea bain
ye'yema'isi'cua séani, ¢queaca yé€'é cocare caye
poreye'ne? 8 Yé'é yija bain coca ¢queaca caye
masiye'ne bacua? saTfiefia senni achajén, gue
ro'taye beoye nécarefia si'acua.

9 Ja'an bain achacuare éfato, si'a hua'nabi tin
yijafiabi raisi'cua batefia. Partia, Media, Elam,
Mesopotamia, Judea, Capadocia, Ponto, Asia,
10 Frigia, Panfilia, Egipto, Cirene que ca'ncofia
yijaruan, Africa ba'iruan, ja'anruan bainbi
raisi'cua batefia. Romabi rani ba'icua'ga batefia.
Yequécuabi judio bainreba batefia. Yequécuabi
tin yijafiabi rani, judio bain ujayete ye'yesi'cua
batefia. 11 Yequécua'ga Creta, Arabia, ja'an yijafiabi
raisi'cua ba'ijén, ga baingué bagué yija cocare
achato, Riusu bainbi Riusu ta'yejeiye ba'iyete cani
achojén batefia.

12Ta'nca cani achojénna, ja'an bain fi€'casi'cuabi
gue ro'taye beoye achajén, sa'fiefia senni achajén
batefia:

—¢Gue'ne yureca? ¢Queaca maire yo0'ogué'ne
Riusu? senni acharefia.

13Senni achajénna, yequécua'ga Jesucristore yo'o
concuani éfiajén, bacuare ro jayajén carefia:

—Ro gliebe neni, ro coca cayé bacua, carefia.

Discurso de Pedro
14 Cajénna, Pedro yua Riusu ta'yejeiye yo'o con-
cua oncecua naconi ba'iguébi nécani, bainni si'a
jéja coca ca bi'raguéna:



HECHOS 2:15 vii HECHOS 2:20

—NMBésacua judio bain, si'a Jerusalén hué'e jobo
ba'icua, yé'ébi coca caguéna, te'e ruifie achajé'én.
15 Encua yé'é bain concuabi gliebema'ifié. Enségué
yuta zijeirén sé'igué séani, mésacua yua huacha
ro'tahué. 16 Riusu yo'oja'yete cani jo'case'e'ru
yurefia maini yo'oni jo'caji bagué. Riusu ira
baingué cuencuesi'qué Joel hue'eguébi toyani
jo'caguéna, mésacua achani masijé'én:
17En yija carajei umugusefia ti'anguéna, én yo'ore

yo'oja'gué'é yé'é, caji Riusu.

Yé'é Espiritute si'a bainna gacho meni tonguéna, ai
recoyo bojojén ba'ija'cua'é bacua.

Ja'nca bojojén, mésacua mamacua, émeécua, romi
zincua, si'acuabi yé'é cocare masini cani
achoja'cua'é.

Mésacua bain bonsécuabi Riusu guénamé toyare
éfani masija'cua'é.

Meésacua bain iracuabi Riusu €o cainruna éfiani
masija'cua'é.

18 Ja'an umugusefiabi ti'anguéna, yé'é Espiritute
gacho meni, yé'é bain yé'ére yo'o concuani
tonni baja'gué'é yé'a.

Ja'nca tonni baguéna, yé'é ba'iyete bainna quéani
achoja'cua'é bacua.

19 Ja'ansi umugusefiabi yé'é yua ai ta'yejeiye
yo'oni, guénamé re'otona éfoja'gué'e.

Yija re'oto'ga éfoja'gué'é yé'é.

Zie, toa, ai réiye toa pico, ja'anre éfioja'gué'é yé'e.

20 JTa'an umuguse Riusu ta'yejeiye ba'i umuguse,
Jesucristo ti'an rai umuguse yuta
ti'anma'iguéna, énséguébi zijei re'oto na'ini
hueséja'gué'bi.

Nafiagué'ga yua zie'ru majequé ruinja'gué'bi.

21 Ja'nca ba'iguéna, bain hua'nabi Riusu ba'i
jobona ti'anni si'arén ba'iye yénica,
Jesucristo ta'yejeiye cofiete te'e ruifie
senreba senjé'én, cani jo'cabi Riusu.

22 JTa'nca toyani jo'case'e séani, mésacua Israel
bain, yé'ébi yéhuo cocare mésacuani (Quéani
achoguéna, te'e ruifie achani masijé'én: Riusubi
bagué Zin Jesucristore cuencueni, mésacuana
raoguéna, ai ta'yejeiyereba yo'oni mésacuani
éfloguéna, mésacuabi €fani, bagué ta'yejeiye
ba'iyete masihué. 23 Ja'mca masicuata'an,
mésacua yua Riusu cuencueni jo'case'e'ru yo'ojén,
Jesucristore preso zeanni, gu'a bain naconi crusu
sa'cahuéna te'e reoni, baguéni ro huani senjohué.
24 Huani senjosi'quéreta'an, Riusubi ai ta'yejeiye
Ejagué séani, baguéte go'ya rai glesebi. Mai
ta'yejeiye Ejaguére séani, ju'insi'quére gare jo'cani
senjofie poremaji'i. 25 Mai ira Ejagué ba'isi'qué
David'ga Jesus ba'ija'yete toyani jo'caguéfia. En
cocare toyani maina jo'caguéfa:

Yé'é éjaguébiyé'énaconite'e ba'iguéna, garejo'caye
beoye baguéni éfnafie poreyé yé'é.

Yé'é yua fNafiaja'runa to'inma'ifie cagué, yé'é jéja
ca'ncona nécani, yé'ére baji.

26 Ja'nca séani, yé'é yua ai bojo recoyo re'huani
baguéni ai bojoreba bojogué cani achoyé
ye'e,

Baguébi yé'éni masi gueseguéna, yé'é junni
tonja'rén ti'anguéna, yé'é ganihuébi gare
pu'ncaye beoye ba'ija'gué'bi.



HECHOS 2:27 ix HECHOS 2:32

27Yeé'é recoyote gare jo'cani senjoma'ija'gué séani,
yé'é yua mé'ére yo'o con hua'gué ba'iguéna,
yé'é ga'nihuéte gare pu'nca gueseye beoye
ba'ijja'gué'é mé'é.

28Yé'é yua se'e go'ya raija'guére séani, mé'ébi yé'éni
ja'anre masi gileseguéna, yé'ébi meé'éni éfiani,
ai ta'yejeiyereba bojogué ba'ija'gué'é ye'e,
toyani jo'caguéfia David.

29 JTa'nca séani, yo'je sanhué, David coca toyani
jo'case'ere ro'tani ye'yejé'én. Mai ira éjagué
ba'isi'qué Davidbi ja'an cocare toyani jo'cani,
ja'nrébi junni tonguéna, bagué bainbi baguéte
tanni jo'carefla.  Jo'carena, bagué gamnihuébi
pu'ncani carajaquéfia. Bagué tansiru yuta mai
naconi ba'iguéna, €éfiani masijé'én. 30 Ja'nca
pu'ncani huesési'‘quéta'an, Riusu ta'yejeiye
yo'oja'yete quéagué banquéia. Riusubi én
cocare quéani jo'caguéna, te'e ruifie ro'taguéna
bagué: Te'e ruifiereba quéani jo'cayé yé'é. Mé'é
baingué jé'te raija'guére cuencueni raoguéna,
mé'é ta'yejeiye Ejagué ba'iye'ru ai ta'yejeiye Ejagué
ba'ija'gué'bi, quéani jo'caguéia Riusu, bagué Zin
Jesucristore. 31Ja'nca quéani jo'caguéna, mai ira
éjagué ba'isi'qué Davidbi achani, te'e ruifie recoyo
ro'tani, Cristo raija'yete masiguéfia. Masini, Cristo
junni tonni go'ya raija'yete toyanijo'caguéiia. Yé'é
recoyote gare jo'cani senjoma'ija'gué cagué, Yé'é
ga'nihuéte gare pu'nca gleseye beoye ba'ija'gué
cagué, Jesucristo ba'ija'yete toyani jo'caguéfia.
32Ja'nca toyani jo'case'e ba'iguéna, Riusubi bagué
Zin raosi'quére, ja'ansi'quére go'ya rai guesebi.
Go'ya rai gueseguéna, yéquéna huanabi éfasi'cua

ba'iyé. 33 Ja'nca go'ya rai gleseni, bagué jéja
ca'ncona méani baji. Ja'nca bani, bagué Espiritute
baguéna jo'cani, bagué ta'yejeiyereba conguéte
re'huani baji. Riusu ru'rufia quéani jo'case'e'ru
te'e ruifie yo'obi. Ja'nca yo'oguéna, mésacua'ga
yure umuguse Riusu ta'yejeiye yo'ose'ere achani
éfahué. 34Ja'nca séani, Davidbi guénamé re'otona
go'ya rani méimaquéfia. Baguébi én coca se'gare
toyani jo'caguéfia:

Riusubi yé'é Ejaguéni cabi:

“Yé'é jéja ca'ncona béani ba'ijé'én,

35 mé'é je'o bacuani mé'é guéon na'mina ti'anni
carajel gueseye téca” toyani jo'caguéfiia
David.

36 Ja'nca toyani jo'case'e séani, Israel bain
si'acuabi te'e ruifiereba achani masijé'én:
Mésacuabi  ja'an  Jesucristorebare crusu
sa'cahuéna reoni, huani senjosi'cuata'an, Riusubi
ta'yejeiyereba yo'oni, baguéni go'ya rai gleseni,
bagué ta'yejeiyereba conguéte re’huani, mai
Ejaguérebare maire éfiobi, cani achoguéfia Pedro.

37 Cani achoguéna, bain hua'nabi achani, ai re-
coyo oijén, Pedroni, yequécua Riusure ta'yejeiye
yo0'0 concua, si'acuani senni acharefa:

—]Ja'yé sanhué, ;queaca yo'oja'cua'ne yéquéna?
senni acharerfia.

38 Senni acharena, Pedrobi sehuoguénia:

—Meésacua yua Riusuna ti'anni quéajé'én.
Mésacua gu'a jucha yo'ojén ba'ise'e beoru gare
jo'cani, Y&'é gu'a juchare gare se'e ro'tama'ijé'én
cajén, Jesucristo ta'yejeiye ba'iyete si'a recoyo
ro'tajén, ocona bautiza glesején ba'ijé'én. Ja'nca
yo'onica, Riusubi bagué Espiritute mésacuana



HECHOS 2:39 Xi HECHOS 2:45

gacho meni ton giieseja'gué'bi. 39 Ja'nca cani
jo'casi'qué séani, mésacua, Mmeésacua mamacua
raija'cua, so'o yijaflare ba'icua, si'acua bagué
bain cuencuesi'cuani bagué Espiritute insini,
si'acuani bagué bainre re'huani baja'gué'bi Riusu,
sehuogué quéaguéfia Pedro.

40Ta'nca quéani, se'e yeque cocare yihuogué cani
achoguéna:

—Enyijabain gu'ayereba yo'ojén ba'icuabi gare
hueséni carajeija’cua séani, bacua jobobi gare
quénéni, Riusuni recoyo te'e zinzini, bagué bain-
reba ba'ijé'én, cani achoguéna.

41 Ja'nca cani achoguéna, bain hua'nabi te'e
ruifie achani, bagué case'eru yo'o bi'rarefia.
Jesucristoni recoyo te'e zi'mzini ocona bautiza
gleserefa. Ja'nca yo'ojén, ja'ansi umuguse samute
mil bainbi Jesucristoni si'a recoyo ro'tarefia.
42Ta'nca ro'tani, Riusure ta'yejeiye yo'o concuabi
ye'yojénna, te'e ruifie achani, gare jo'caye beoye
Riusu yéye'ru yo '0jén batefia. Si'a jubébi saTiefia
recoyo te'e zi'nzini, sa'fiefia bojojén, Riusuni te'e
ujajén, Riusu naconi te'e zi'nzini aon huo'huején,
te'e ainjén bateria.

Lavida de los primeros cristianos

43 Ja'nca ba'ijén, Riusure ta'yejeiye yo'o con-
cuabi ai ta'yejeiye yo'ore yo'oni jo'cajénna, bain
hua'nabite'eruifie éfiajén, airo'tajén, Riusu yéye'ru
te'e ruifie yo'ofiu cajén yo'o bi'rarefia. 44 Si'acua,
Jesucristo naconi recoyo te'e zinzini ba'icuabi
bacua bonsere inni, sa'fiefia huo’huején, ro insijén
batefia. 45 Bacua jubé ba'icua yequécuabi ai bon-
sere bajén, bacua bonsere insini curi coni, Cristo

bain bonse carajén ba'icuana ro insijén batefia.
46 Si'a umugusefia bacuabi Riusu uja hué'ena
Né'cani ujani, ja'nrébi juréanbi bain hué'efiana
fé'cani, Riusu naconi te'e aonre ainjén, Riusuni
Surupa cajén, recoyo te'e bojoreba bojojén batefia.
47 Riusuni cajén, Ai ta'yejeiyereba Ejagué ba'igué'é
meé'é, cajénna, si'a bainbi bacuani te'e ruifie éfiajén
batefia. Riusu bainbi ja'nca ai bojojén ba'ijénna,
Riusubi se'e yequé bainre si'a umugusefia cuen-
cueni, bacuani mame recoyo re’huani, bagué bain
jubéna fié'ca gliesegué baquéiia.

3

Un cojo es sanado

1Ja'nrébi, yequé umuguse, énséguébi a las tres
ba'iye'ru sé'iguéna, Riusu bain ujajén fé'cajairén
séani, Pedro, Juan, bacuabi Riusu uja hué'ena
méi bi'rarefia. 2 Méi bi'rani éfiato, garasi guéofia
baguébi caca sarote tinja fuquéfia.  Ganifie
porema'i hua'guére séani, bagué bainbi si'a
umugusefia baguére cuanni sani, Re'oyereba
caca sa'rona jo'carefia. Jo'cajénna, ba hua'guébi ga
bain hua'na ti'anja’cuani curi ma'caréte sengué
fNuquéfia. 3 Ja'nca fiu'i hua'guébi Pedro, Juan,
bacuani curi ma'caréte senquéfia. 4 Senguéna,
bacuabi baguéni éfarefia. Efiani, Pedrobi baguéni
caguéna:

—Y€quénani €fajé'én, caguéna.

> Caguéna, ba hua'guébi Curi ma'caréte coni baza
cagué éfiaguéfia. 6 Efiaguéna, Pedrobi caguéfia:

—Yeé'€ yua curi ma'caréte gare beo hua'guéta'an,
yé'é bayete mé'éna insini jo'caye yéyé yé'é,

Mai ta'yejeiyereba Ejague Jesucristo, Nazareno
bamgue ba'isi'québi yoo gleseguéna, N€ca meni
ganijé'én, cagué cayé yé'é, caguénia.

7 Cani ja'nrébi, bagué jéja énté sarare zeanni
huéaguéna, ba hua'guébi jéja ba guéofare re’huani,
jéja jéo betogafare'ga re’huani, néca méquéna.
8Ja'nca néca méni, jéja cha'cani, ja'nrébi te'e ruifie
gani bi'raguéfa. Gani bi'rani, bacua naconi Riusu
uja hué'ena cacani, Riusuni ai bojoreba bojogué,
bagué se'gabi cha'cagué ganigué baquéfia. 9Ja'nca
ba'iguéna, si'a bain hua'nabi éfiani, Riusuni bo-
joreba bojojén carefia. 10Ja'nca cajén, gue ro'taye
beoye éfiajén, ¢{Gue'ne yureca? sa'fiefia cajén, ba
bainguére masicuabi safiefia carefia:

—Gueéon garagué ba'isi hua'guébi Re'oyereba
caca sarore fu'igué, curi so'coréanre sengué
ba'isi'quéta'an, ¢queaca huajé raqué'ne? sa'fiefia
senni achajén, quéquéjén éfnarefia.

Discurso de Pedro en el Portico de Salomon

11 Yureca guéon garagué ba'isi'québi huajé rani
bojogué, Pedro, Juan, bacuani su'ncagué zean-
gué ba'iguéna, si'a jubé bainbi bacua ba'iruna
hué'huéjén ratefia, hué'e tubéan ba'iru, Salomon
casiru. 12Ja'nca hué'hué raijénna, Pedrobi bainni
éfani, bacuani coca cani acho bi'raguéiia:

—Meésacua Israel bain ¢queaca ro'tajén, ai
yo0'0jén éfafie'ne? Yéquéna hua'na se'gabi guéon
garasi'quéni huachomaé'é. quuéré mésacuabi
ro'tajén, Riusu bainbi ta'yejeiye yo'oye masini
huachomate, o Riusu bainbi Riusuni recoyo
zi'nzini ba'ijén baguéni huachomate cajén, méscua
ai huacha ro'tacua'é. Yéquéna huamnabi ro bain

S€ani, yéquéna se'gabl ta'yejeiye yo'oye gare
porema'icua'é. 13 Riusu se'gabi énquéni ta'yeyeiye
yo'oni te'e ruifle huachobi. Ja'an Riusu yua
mai ta'yejeiyereba Fjagué Riusureba’bi ba'iji.
Mai ira bain ba'isi'cua, Abraham, Isaac, Jacob,
bacuabi mai Ejagué Riusuni ai recoyo bojojén
batefia. Ja'an Riusubi bagué Zin Jesucristoni
ai bojogué, bagué ta'yejeiye ba'iyete bainni
masi gleseguéna, mésacuabi baguére ro preso
zean gueseni, éja bainna insihué. Insini, Pilatobi
etoye yéguéna, mésacuabi ai énseye cahué. 14 Gu'a
bain hua'guére etojé'én cahué. Ja'nca cani,
Riusu raosi'quére, maire re'oye yo'osi'quére,
Riusu ta'yejeiyereba cuencuesi'quére, ja'anguére
roreba huani senjo giliesechué mésacua. 15 Maire
huajéreba huajé gl'iesegu'éni ro jo'cani, baguéni
huani senjo giiesesi cuata'an, Riusubi ai ta'yejeiye
yo'oni, baguéni go'ya rai gueseni babi. Janca
go'ya rai gleseguéna, yéquénabi €fani masihué.
16 Ja'nca éfani masini, bagué ta'yejeiye ba'iyete
si'a recoyo ro'tani, énqué guéofia garasi'qué'ga
si'a recoyo ro'tani Cristoni recoyo zi'inguéna,
Cristobi baguéni huachoni, huajé guéofia baguére
re'huabi, mésacua te'e bainguére. Janca séani,
mésacua éajé'én. Enquébi Jesucristoni si'a recoyo
ro'taguéna, Jesucristobi baguéni huachoreba
huachobi.

17Yureca, yé'é bain sanhué, mésacua, mésacua €ja
bain gu'aye yo'ose'ere cato, ro huesé éaye yo'0jén,
Jesucristoni huani senjo gliesehué meésacua. Ja'nca
ro huesé €aye yo'osi'cuata'an, 18 Riusu ru'rureba
ro'tagué yo'oja'yete ro'tani masijé'én. Bagué ira

bain raosi'cuabi bagué cocare toyani jo'cajénna,
mésacua €fNani masijé'én: Riusu Raoja'guérebabi
ai yo'ogué ba'ija'gué'bi, toyani jo'cajénna, mésacua
éfani masijé'én. 19 Ja'anre te'e ruifie masinica,
mésacua gu'a jucha yo'ojén ba'ise'ere gare jo'cani
senjoni, Riusuni si'a recoyo te'e zi'nzini bajé'én.
Janca banica, Riusubi mésacua gu'a juchare
gare se'e ro'tama'igué ba'ija'gué'bi. Ja'nca
ba'iguébi mésacuare mame recoyo ba'icuare
re'huani, mésacuani bojoreba bojo gleseja'gué'bi.
20 Bagué Zin Jesucristo, bagué ru'rureba raoja'ye
ro'tasi'qué, baguére cuencueni, mésacuana
raoguéna, meésacua yua ai bojoreba bojocua
ruinja'’cua'é. 21 Ja'nca bojo hua'na ruinja'cua
ba'ijjénna, yureca Riusu cuencueja'rén ti'afie
téca Jesucristobi guénamé re'otore ba'igué &joji.
Riusu ira bain raosi'cuabi ja'nca maina toyani
jo'carefia. 22 Moises'ga mai ira bain ba'isi'cuani
toyani jo'caguéna, mésacua €fiani masijé'én: “Mai
Fjagué Riusubi mésacua bain jé'te ba'ija'cuare
éfani, bagué cocare quéaguéte yo'je cuencueni
raoja'gué'bi. Yé'ére cuencueni raose'e'ru baguéte
cuencueni raoja'gué'bi. Ja'nca raoguéna, baguébi
coca cani achoguéna, mésacua te'e ruifie achani,
y0'0jén ba'ijé'én. 23 Te'e ruifie achani yo'omanica,
Riusu bain ba'iye gare porema'‘ija’cua’é. Riusubi
mésacuani gare carajei gleseja'gué'bi” toyanijo'cabi
Moisés.

24 Gj'a Riusu ira bain raosi'cua, Samuel,
yequécua jé'te raisi'cua'ga guina'ru toyani jo'cajén,
Riusu cuencuesi'quérebabi ti'an raija'gué'bi
cajénna, yure umugusefia ti'an raisi'‘qué baji'i.
25 Riusubi ja'nca toyani jo'ca gliesegué, mésacua,

bagué bain ba'ija’cuana bagué cani jo'case'e'ru
yo'oni jo'ca gleseye ro'tabi. Meésacua ba'ija'yete
ro'tagué, mai ira bain ba'isi'cua naconi cani
jo'’cagué, Taita Abrahamni te'e ruifie cani
jo'caguéiia: “Mé'é yua yé'é cocare si'a recoyo
ro'taguéna, si'a re'oto bain jubéanni bojo
glieseja'gué'é yé'é” cani jo'caguéfia Riusu. 26 Ja'nca
cani jo'casi'québi yurefia bagué Zinni go'ya
rai gueseni, mésacuana ru'ru raoni €fo guesebi.
Mésacuani re'oye yo'oni bojo gleseza cagué,
bagué Zinre meésacuani €fioguéna, meésacua gu'a
jucha yo'ojén ba'ise’'ere gare jo'cani senjoni,
baguéna ti'anni, recoyo te'e zi'nzini ba'ijé'én,
cagué yihuoguéria Pedro.

4

Pedroy Juan ante las autoridades

1Pedro, Juan, bacuabi yuta bain hua'na naconi
ja'nca cajén yihuojénna, pairi &ja bain, Riusu
hué'e éjagué, Saduceo bain, ja'ancuabi ti'an
ratefia. 2Jesucristo go'ya raise'ere quéani achojén
ba'icuare séani, ja'ancuabi ti'an rani, bacuani
béinjén, 3 bacuani preso zeanni, na'i si'aye séani,
bacuare ya'o hué'ena guaoni ta'pini, Miato téca
ba'ija'’bé cajén gotefia. 4 Ja'nca preso guaosi'cua
ba'ijénna, bacua coca achasi'cua ai jai jubébi
Jesucristoni si'a recoyo ro'tarefia. Ja'nca recoyo
ro'tajén, émeécua se'gare cuencueto, cinco mil bain
ba'iye'ru batefia.

5 Ja'nrébi yequé umuguse fataguéna, si'a judio
éja bain, Jerusalén hué'e jobo ba'icua, bain iracua,
ira coca masiye ye'yocua, ja'an si'acuabi fié'ca

rani, Pedro, Juan, bacuare coca senni achafiu
cajén, bacua fié'caruna ti'anrefia. 6 Bacua pairi
ta'yejeiye €jagué Ands hue'egué, bagué te'e bain
hua'na Caifas, Juan, Alejandro, bacua'ga ti'anni
batefia. 7 Ti'anni ba'icuabi guansején, Pedro,
Juan, ja'ancuare rani mai joborana nécojé'én
cani, ja'nrébi rani nécojénna, bacuani coca senni

achareiia:
—¢M65acua guere yo0'0jén, &jacua yo'oye'ru coca

cani achojén ratene?  ;Gue &aguébi mésacua
yo'oyete guansegué'ne? cajén, bacuani béinjén

senni achareria. o ]
8 Senni acharena, Pedrobi, Riusu Espiritubi te'e

ruifie ca gueseguéna, bacuani sehuo bi'raguéna:
—MBésacua Israel éja bain, judio ira é&ja bain,
mésacua si'acua achajé'én. 9 Guéofia garasi'qué
huajé raise'e, ja'an re'oye yo'ose'ere yéquénani
senni achatoca, mésacuani te'e ruifie quéayé
yéquéna. 10 Ja'nca quéajénna, mésacua Israel bain
si'acuabi achani masijé'én. Meésacua yua énqué,
guéofla garasi'qué huajé raisi'quére éMajé'én.
Baguébi Jesucristo ja'an Nazareno bainguéni
si'a recoyo ro'taguéna, Jesucristobi baguéni
te'e ruifie huajé rai glesebi. Ja'an Jesucristore
ro'tajé'én. Mésacuabi baguéni huani senjo
glesejénna, Riusubi ta'yejeiye yo'oni, baguéni
go'ya rai guesebi. 11 Ja'an Jesucristo yua mai
ta'yejeiyereba  Ejagué cuencuesi'quéreta'an,
mésacua Israel &ja bain, Riusu cocare te'e ruifie
ye'yoye cuencuesi'cuabi baguéte ro gu'a gueni
senjohué. Gueni senjosi'cuata’an, Riusu qué'ré
ta'yejeiye Eja baingué rehuasi'qué baji'i bagué.
12Ja'nca re'huasi'qué séani, bagué se'gabi bainre

mame re’huani bacua gu'ajucha yo'ojén ba'ise'ere
senjoni, bain recoyo ténofle poreji bagué.
Yequécua janca ténofle porecuare cu'eto, gare
beoyé. Jesucristo se'gabi maire mame recoyo
re'huani Riusu bainre re'’huaye poreji, sehuogué
quéaguétia Pedro.

13 Ja'nca quéagué, gare huaji yéye beoye
quéaguéna, judio &ja bainbi gue ro'taye beoye
achajén, Ja'an hua'nabi ai masiye sehuoye poreyé
carefia. Ro uti ye'yema'isi'cuata'an, ¢queaca
ta'yejeiye masiyene bacua? sa'fiefia senni
acharefia.  Jesucristo bainreba cuencuesi'cua
gare ba'iyé bacua carefia. 14 Ja'nca cajén, gue
ro'taye beoye €hajén, guéofla garasi'qué huajé
raise'ere te'e ruifie masijén, bacuani gu'aye caye
gare porematefia. 15 Ja'nrébi sa'fiefia se'ga coca
senni achajén ba'ifiu cajén, ba hua'nare hue'se
ca'ncona eto gieseni, 16 bacua ba'ija'yete sa'fiefia
coca senni acha bi'rarefia:

—¢Mai hua'na queaca bacuani si'nseye'ne?
Guéofa garasi'qué huajé raise'ere gu'aye caye
porema'ifié mai, Riusu ta'yejeigué huachose'e
séani. 17 Si'nseye porema'icuata'an, bacua coca
yua si'a bain naconi jaijeima'ija'fie cajén, éncuani
si'a jéja yihuofiu carefia. Mésacua yua Jesucristo
ta'yejeiye ba'iyete gare se'e quéani achoma'ijé'én
guansefiu carefia. Meésacuabi quéani achotoca, ai
jéja simseyé yéquéna cafiu carefia, sa'fefia.

18 Ja'nca sa'fiefia senni achani téjini, ba
huana etosi'cuare se'e choni, bacuani si'a jéja
guansererfia:

—Meésacua yua Jesucristo ba'iyete gare se'e
quéani achoye beoye ba'ijé'én carefia.

19 Carena, Pedro, Juan, bacuabi sehuorefia:

—Riusubi yéquénani ta'yejeiye guanseni
jo'casi'qué ba'iguéna, ¢queaca Mmésacua guanse
cocare achani yo'oye poreye'ne yéquéna? Mésacua
se'ga ja'anre ro'tajé'én. 20 Riusu ta'yejeiye yo'oni
jo'case'e, yéquéna te'e ruifie éfiani masise'e, ja'anre
gare jo'caye beoye quéani achoye bayé yéquéna,
sehuorefia bacua.

21Ja'nca sehuorena, judio €ja bainbi ro si'nsejei
cocare cajén, bacuare etoni saorefia. Si'a bain
hua'nabiba baingué huajé raise'ere éfiani, Riusuni
ai bojoreba bojojén cajénna, &ja bainbi si'nse
gleseye gare porematefia. 22 Guéofia garasi'quéni
éfani, qué'ré cuarenta técahuéan baguéte masini,
Pedro sanhuéni ro etoni saorefia.

Los creyentes piden confianza y valor

23 Etoni saorena, bacuabi ja'ansirén sani, bacua
gaje concuana ti'anni, éja bain case'ere bacuani
quéarefia. 24 Quéani téjijénna, si'a jubébi te'e ujajén,
Riusuni carefia:

—Mai Ejagué Riusu, mé'ébi si'a én yija re'oto, si'a
guénamé re'oto, si'ayete re’huani jo'cahué mé'e.
25Mé'é coca canijo'case'e'ru giiina'ruyo'ojén ba'iyé
bain huamna. Mé'é Espiritubi mai ira baingué
ba'isi'qué Davidni cani jo'ca gueseguéna, Davidbi
maini toyani jo'caguéfa:

Riusuni ro'tama'icuabi ¢guere yo'0jén, ro béin coca
cajén, ro gu'aye yo'oye se'ga sa'fiefia ro'tajén
ba'iye'ne?

26 En yija bain ta'yejeiye &jacuabi huéni, je'o bajén,
si'acuabifié'cani, Riusuni gu'a gliején, bagué
Cristo raosi'quérebani gu'a guején, bagué

bainreba cuencuesi'cuani gu'a giiején, ro
yo0'oyé bacua, toyani jo'caguéiia David.

27 Ja'nca toyani jo'case'es ba'iguéna, mé'ébi
yurefia gilina'ru yo'o giiesehué, Fjagué. Herodes,
Poncio Pilato, romano bain hua'na, Israel bain
hua'nabi én hué'e jobore fié'casi'cua ba'ijén, mé'é
Zin Jesucristo te'e ruifie cuencueni raosi'qué,
ja'anguéni ai gu'aye yo'ohué bacua. 28 Ja'nca
gu'aye yo'ocuabi mé'é ru'rureba ro'tani yo'o
glesese'e se'gare yo'ohué bacua. 29 Ja'nca
yo'osi'‘cuabl yéquénani yurefia gu'aye cajénna,
Ejagué achajé'én.  Achani, yéquéna hua'nani
conjé'én. Meé'ére yo'o concuare séani, gare huaji
yéye beoye ba'l hua'nare re'’huani, mé'é cocareba
te'e ruifie quéani achocuare si'a jéja re’huani yo'o
gliesejé'én. 30 Mé'é Zin Jesucristoni te'e ruifie
masija'bé cagué, mé'e ta'yejeiye yo'ore yo'oni, rau
bacuare huachoni bainre éfiojé'én. Ja'an cocare
Riusuni ujajén, te'e carefa.

31 Cani téjirena, bacua fié'cani ba'i yijare éfiato, ai
jéja Nu'cuegué baquétia. Nu'cuegué ba'iguéna, Riusu
Espiritubi ja'ansirén gaje meni, si'a bagué bain
baru ba'icuani baguéfia. Ja'nca baguéna, bacuabi
ai bojo recoyo re’huani, gare huaji yéye beoye
Riusu cocarebare quéani acho bi'rarefia.

Todas las cosas eran de todos

32 Ja'nca quéani acho bi'rajénna, ai jai jubé
bainbi Jesucristoni si'a recoyo ro'tani, si'a
jubébi recoyo te'e zi'nzini, safiefia te'e oireba
oijén bojojén, bacua bonsere €fiajén, Yé'é bonse
se'ga beoji cajén, saTiefia huo'’huején conjén
batefia. 33 Ja'nca ba'ijénna, Riusure ta'yejeiye yo'o

concuabi bainni ai ta'yejeiye ye'yojén yihuojén
batefia. Jesucristobi go'ya raiguéna, te'e ruifie
éfiahué yéquéna quéani achojénna, Riusubi bagué
bainrebani ai re'oye yo'ogué baquéna. 34 Ja'nca
sa'fefla bojojén, bonse carajén ba'icua gare
beorefia. Bacua jubé ba'icua yijafiare bacua,
hué'efiare bacua, ja'ancuabi yequécuana insini,
curire coni, 35 Riusure ta'yejeiye yo'o concuana ro
insirefia. Ro insijénna, bacuabi si'a ba jubé bain
carajén ba'icuana huohueni insirefia. 36 Bacua
jubé baingué José hue'eguébi ja'nca yo'oguéiia.
Ja'an hua'gué yua levita baingué ba'iguébi Chipre
jubobi raisi'qué ba'iguéna, Riusu ta'yejeiye yo'o
concuabi bagué oireba oigué conse'ere éfani,
baguéni Bernabé hue'yoreiia, te'e ruifie oigué,
bainre conguére séani. 37 Ja'anguébi yijare bani,
yequécuana insini, curire coni, Riusure ta'yejeiye
yo0'o concuana ro insiguéfia.

S

Elpecado de Ananias y Safira

1Yequéca Ananias hue'eguébi, bagué rénjo Safira
naconi yijare bani, ja'an yijare insini curi corefia.
2 Ja'nca coni, Jobo se'gare yahue re'huani bafiu
cagué, jobo ba'iyete Riusure ta'yejeiye yo'o con-
cuana sani, Mai yija insisi curi si'ayete Riusuna
ro insiyé yéquéna cagué jo'caguéna, 3 Pedrobi se-
huoguéna:

—Ai gu'aye ro'tagué yo'ohué mé'é, Ananias. Zu-
pai huatibi mé'éni ro coquesi'qué séani, Riusu
Espirituni ai coquegué cahué mé'é. ;Mé'é queaca
ro'tagué, meé'é yijare insini, curire coni, jobo

ba'iyete yahue re'huanibani, ja'nrébijobo ba'iyete
Riusuna ro insini, Yé'é curi cose'e si'ayete ro
insiyé yé'é coquegué quéagué'ne me'é? 4 Me'é
yija s€ani, mé'é se'gabi insini curi coni, mé'é
yése'e insiye porere'ahué. Ja'nca poreguébi ¢guere
yo'ogué, ro coquegué ragué'ne? Bainni ro coqu-
eye ro'taguéta'an, Riusurebani ro coquehué mé'e,
cagué quéaguéia Pedro.

5 Quéaguéna, Ananiasbi achani, ja'ansirén huajé
junni tanquéna. Junni tanni, yijana tanquéna,
bain huanabi achani masini, ai huaji yéjén
batefia. 6Ja'nca junni tainguéna, bonsé huanabi
ti'an rani, bagué ga'nihuéte canbi reani re’huani

sani tanrefia. o o _
7 Jamrébi samute hora ba'ini, Safirabi ti'anni,

bago énjé junni tanse'ere hueségona, ® Pedrobi
bagoni senni achaguéma:

—MEé'€, mé'é énjé, mésacua yija insini curi cose'e,
én curi ro insise'e ¢mésacua si'aye cose'e ba'igué?
Quéajé'én yé'ére, senni achaguéria Pedro.

Senni achaguéna, bagobi sehuogofia:

—]Ja'an curi'é. Si'aye'é, sehuogofia.

9Sehuogona, Pedrobi bagoni béingué caguéfia:

—¢Mésacua guere yo'0jén, Riusu Espiritute ro co-
quején care'ne? Yureca achajé'én. Meé'é énjére
tanjén saisi'cuabi yuara raiyé. Ja'nca raijén,
meé'ére'ga tanja'cua'é, caguéhia Pedro.

10 Caguéna, ja'ansirén huajé junni, Pedro
cancona tancofia. Tancona, bonsé hua'nabi
cacani, ju'insi'coni éfiani, bagote inni, sani,
bago énjé ca'ncona tanrefia. 11 Ja'nca ju'insi'cua
ba'ijénna, si'a Riusu bainbi masini, ai huaji yéjén
batefia.

Muchos milagrosy sefiales

12 Janrébi, Riusubi conguéna, baguere ta'yejeiye
yo'o concuabi ai taye]elye yo'oni éflojén, bain
gare €fama'ise'ere yo'oni €fiojén batefia. Jamca
ba'icuabi, Bain hua'nmani coca ye'yofiu cajén,
bacuani Riusu hué'ena ti'an gleseni, Salomon
casi tubéan ba'iruna fié'coni Riusu cocare ye'yojén
batefia. 13 Ba'ijénna, yequé bainbi so'orébi éfiajén,
bacua jubéna zi'nziye huaji yéjén ba'icuata'an,
Riusu bainni ai ruifie éfiajén batefia. 14 Yequécua'ga
ai jai jubébi mai Fjaguéni si'a recoyo ro'tajén,
émécua'ga, romicua'ga, Cristo bain runtefia.
15 Yequécua'ga bacua ju'in hua'nare cuanni sani,
Pedrobi ti'anni huachoja'gué cajén, bacua camana
uanni, hué'e jobo sai ma'ana jo'cani &jorefia.
Yequéré Pedrobi bacua uinruanbi ro saitoca,
bagué hue'egué se'gabi bacuana pa'rotoca,
huajéja'bé cajén €jorefia. 16 Yequécua'ga tin hué'e
jobofia cuefie ba'iruanbi ti'an raijén, bacua bain
ju'incuare cuanjén, gu'a huatire bacuare rajén,
Riusu bainni bacuare éfiofiu cajén, Jerusalén hué'e
jobona ti'anjénna, si'a hua'nare huachoreiia.

Pedroy Juan perseguidos

17 Ja'nrébi pairi ta'yejeiye é&jagué, Saduceo
bainga bagué naconi ba'icua, ja'ancuabi
Riusu bain ta'yejeiye yo'o conse'ere ai €a éfani
béntefia. 18 Ja'nca béinjén, Riusure ta'yejeiye yo'o
concuani preso zeanni, jai ya'o hué'ena guaoreiia.
19 Guaorena, ja'nrébi Riusu guénamé re'oto yo'o
conguébi Namibi gaje meni ti'anni, ya'o hué'e anto
sa'rore anqueni, bacuare hue'se ca'ncona sani,
bacuani quéaguéiia:

20 —Meésacua yua Riusu hué'ena sani cacani,
Riusu cocareba, bain recoyo mame re'hua cocare
bain hua'nana gare jo'caye beoye quéani achojén
ba'ijé'én, quéaguéiia.

21 Quéaguéna, Riusu bainbi bagué cocare
achani, fatani, Riusu hué'ena cacani, bainni ye'yo
bi'rarefia.

Ye'yo bi'rajénna, pairi ta'yejeiye €jaguébi bagué
gaje éjacua, Israel bain ira éjacua, ja'ancuare fié'coni
téjini, ja'nrébi ya'o hué'ena saoni, Ja'ancuare rani
nécojé'én guansegué caguéila. 22 Guansegué
caguéna, soldado @&jacuabi sani éfato, preso
zeansi'cuabi yua ya'o hué'e beorefia. Beojénna,
pairi ta'yejeiye €jaguéna go'ini 23 quéarefia:

—Ya'ohué'eyuare'oye guaosihué'e ba'iguéta'an,
mai éfajén cuiracuabi re'oye éfajén nécajén
ba'icuata’an, yéquénabi anconi €hato, preso
zeansi'cua gare beohué, quéarefia.

24 Quéajénna, pairi ta'yejeiye €jagué, bagué gaje
éjacua naconi, Riusu hué'e €jagué'ga, si'acuabi ja'an
cocare achani, gue ro'taye beoye ba'ijén, sa'fiefia
senni acha bi'rarefia:

—¢Gue'ne yureca? (/Quejeito ta'yejeiye yo'oni
téjiye'ne bacua? sa'fiefia senni acharefia.

25Ja'nrébi yequé bainguébi ti'anni quéaguéiia:

—Meésacua preso guaosi'cuabi yua Riusu hué'ere
ba'ijén, bain hua'nani ye'yojén ba'iyé, quéaguénia.

26 Quéaguéna, soldado €jaguébi bagué soldado
hua'nare choini, Riusu hué'ena sani, Bacuani
preso zeafiu cajén, bain hua'nani ai huaji yéjén
se'e zeanrefia. Bain hua'nabi yequéré gatare inni,
maire senjoni huaima'ifie cajén, soldado hua'nabi
éfajén, bacuare zeanni rarefia. 27 Zeanni rani,

&ja bain jubéna nécojénna, pairi ta'yejeiye &jaguébi
caguéna:

28 —;Mésacua queaca ro'tajén, yéquéna Eénsesi
cocare ro achajén tin yo'oreme?  Yéquénabi
énseye cajénna, Mésacuabi Jesucristo ba'iyete gare
jo'caye beoye queam achojén, yéquénaro'ina junni
tonsi'qué'bi cajén, si'a Jerusalén bain masiye téca
quéani achojén ba'iyé mésacua, cagué bénquéfia
bagué.

29 Cagué béinguéna, Pedrobi, bagué gaje concua
naconi, baguéni sehuorerfia:

—Riusu guansese'e se'gare achani yo'ocua'é
y€quéna. Bainbi tin guansetoca, yo'omajén
ba'icua'é yéquéna. 30 Mai Taita Riusu, mai ira
bain ba'isi'cuani consi'qué, ja'an Riusubi Jesusre
maina raoguéna, meésacuabi gu'a bainre huani
senjofie'ru baguéni crusu sa'cahuéna reoni, huani
senjohué. Huani senjorena, Riusubi baguéni
go'ya rai giesebi. 31 Go'ya rai glieseni, bagué
qué'ré ta'yejeiyereba conguéte re'huani, bagué
jéja camcona béa guesebi. Jamnca re’huasi'qué
ba'iguéna, si'a Israel bainbi baguéna ti'anni, Riusu
bainreba re'huasi'cua ba'iye poreyé. Si'a huanabi
bacua gu'a jucha yo'ojén ba'ise'ere gare jo'cani,
bagué ta'yejeiye ténofiete te'e ruifie sentoca, bacua
gu'a juchare gare se'e ro'tama'igué, bacuare
mame recoyo ténoni ba'icuare re’huani baja'gué'bi
bagué. 32Ja'an si ayete te'e ruifie queaye yéquéna,
bagueé ta'yejeiye yo'ose'ere éfiajén ba'isi'cua séani.
Riusu Espiritu'ga ja'an si'ayete masigué, bagué
cocare te'e ruifie achani yo'ocuani gaje meni baji,
sehuojén quéarefia Pedro sanhué.



HECHOS 5:33 XXVi HECHOS 5:39

33 Quéajénna, judio &ja bainbi ai béinreba béinjén,
Bacuani huani senjofiu cajén éfarefia. 34 Cajén
éfajénna, yequé, bacua jubé ba'igué, Gamaliel
hue'eguébi baquéiia. Fariseo baingué, Riusu coca
toyani jo'case'ere te'e ruifie masigué ba'iguéna,
bain hua'nabi baguéni ai te'e ruifie éfiajén batefia.
Ja'anguébi nécani, Riusure concuare hue'sena
etoni bayete guanseguéiia. Guanseni, soldado
hua'nabi etorena, 35 ba hua'guébi si'a éja bainni
quéaguéiia:

—Meésacua Israel bain, achajé'én. Meésacuabi
éncuani huani senjofie ro'tajén, mésacua gu'aye
yo'oma'ifie cajén, mésacua €fajén ro'tajén ba'ijé'én.
36 Ja'an baingué ba'isiqué Teudas yo'ogué
ba'ise'ere ro'tajé'én. Yé'é yua éja baingué
runza cagué, cuatro cientos gajecuare huéoni,
ta'yejeiye yo'o biraguéna, é&ja bainbi baguéni
preso zeanni huani senjojén ba'nhué. Huani
senjorena, bagué gajecuabi ro gatini sani
carajeijén bamhué. 37 Ja'nrébi jé'te, bainre
cuencueni toya umugusefia ba'iguéna, yeque,
Galilea baingué Judas hue'eguebi ta'yejeiye
yo'oni, ai jai jubé gajecuare hu€oguéna, baguére'ga
huani senJOJen ba'nhué. Huani senjorena, bagué
gajecua'ga gatini sani hueséjén banhué. 38 Ja'nca
carajeisi'cua ba'ijénna, mésacua yua éncuare gu'aye
yo'oma'ijé'én. Ba hua'nabi ro bain yo'oye'ru
yo'0jén ba'itoca, ja'ansi'cuabi gare carajeija'cua'é.
39 Riusubi yo'o gliesetoca, mésacuabi bacua yo'ore
carajei glleseye gare porema'icua'é. Janca séani,
mésacua éflare bajén, bacuani je'o bama'ijé'én.
Je'o batoca, yequéré Riusu cuencuese'ere gu'aye
yo'oma'ifie mésacua, cagué yihuoguéna Gamaliel.

40 Cagué yihuoguéna, si'a jubébi achani, Jaé'é cani
yo'o bi'rarefia. Riusure yo'o concuani choini,
bacuani ga'ni za'zabobi si'nse gueseni, janrébi
bacuani guansején carefia:

—Meésacua gare se'e Jesucristo ba'iyete cani
achoma'ijé'én, cani, bacuare etorefia.

41 Etorena, Riusure ta'yejeiye yo'o concuabi
sani, bacua je'o bacuani ai yo'ojén ba'ise'ere
ro'tani bojojén, Riusu ai yo'o gliesese'e séani, ai j€ja
recoyo re'huani ba'ifiu cajén satefia. 42 Sani, Jesu-
cristo ba'iyete qué'ré ta'yejeiye bainni quéani acho
bi'rarefia. Riusu hué'ena cacani, bain hué'efiana ca-
cani, si'a umuguseria gare jo'caye beoye Jesucristo
cocare quéani achojén batefia.

6

Se nombra a siete ayudantes

1 Ja'nca quéani achojén ba'ijénna, Cristo bain
jubébi qué'ré se'e ai jaijeijatefia.  Jaijeijénna,
ja'nrébi bacua jubé ba'icua griego cocare cacuabi
yequé Cristo bain judio cocare cacuani gu'aye ca
bi'rarefia:

—Yéquéna romi hua'na ira hua'je hua'nabi
si'a umuguseria curi insiruna ti'anni, éja bainbi
huo'huejénna, choa ma'caré se'ga coyé. Meésacua
hua'je huanaca qué'ré ta'yejeiye coyé, ca
bi'rarefia.

2 Ca birajénna, Riusure ta'yejeiye yo'o con-
cua, ba docecuabi si'a jubé Cristo bainre fié'coni,
bacuani quéani achoreifia:

—Bainni aon huo'hueye se'gare yo'otoca, ai
gu'aye ba'iji yéquénare. Riusu cocarebare quéani
achoye jo'cani, ja'an yo'ore yo'otoca, gu'aji.

3 Ja'nca séani, yo'je sanhué, mésacua te'e ruifie
ro'tani, meésacua bainre te'e énté sara samucuare
cuencueni rani éhojé'én, bonse caracuana
huo'hueja'cuare.  Ja'ancuare cuencueto, re'o
bain te'e ruifie ro'tajén yo'ocua se'ga ba'ija'bé.
Riusu Espirituni re'oye zi'nzisi'cua ba'ija’bé. Te'e
ruifie masiye concua ba'ijja’bé. Ja'nca ba'ijénna,
mésacuabi cuencueni rani éfiojé'én. Ja'an yo'o
yo'oja'cuare re’huanijo'caja'cua’é yéquéna. 4Ja'nca
re’huani jo'cajénna, yéquénabi Riusuni ujajén,
Riusu cocarebare quéani achojén, ja'an se'gare
te'e ruifie yo'ojén ba'ija'cua'é yéquéna, quéani
achorefia.

5 Quéani téjijénna, si'a hua'nabi achani, Jaé'g,
janca yo'ofiu cajén sehuorefia. Cajén sehuoni,
ja'nrébi bacua jubé bainre éfani, te'e énté sara
samucuani cuencueni rarefia. Ru'ru, Estebanre
cuencuerefia. Riusu Espirituni re'oye zi'insi'québi
Cristoni si'a recoyoreba ro'taguéiia. Janrébi Fe-
lipe, ja'mrébi Prdcoro, ja'nrébi Nicanor, ja'nrébi
Timon, ja'nrébi Parmenas, ja'nrébi Nicolds An-
tioquia baingué judio bain ujayete ye'yesi'qué,
6 ja'ancuare cuencueni, Riusure ta'yejeiye yo'o
concuana sani éfiorefia. Efiorena, Riusure concuabi
Riusuni ujani téjini, bacua énté sarafiare ja'an
cuencuesi'cuana pa'roni, Mésacua yua Riusure
y0'0 concua cuencuesi'cua'é, cani jo'carefia.

7 Cani jo'carena, si'a hua'na Cristo bainbi
bagué cocarebare si'a Jerusalén bainna quéani
achojénna, qué'ré ai jai jubé bainbi achani,
Cristona recoyo te'e zi'nzini, qué'ré se'e
jaijeijatefia.  Judio bain pairi hua'na'ga te'e
hua'nabi Cristo cocare achani, Cristo bain

runtena.

Arrestan a Esteban

8 Ja'nca jaijeijénna, bacua cuencuesi'qué
Esteban hue'eguébi Riusu Espirituna te'e ruifie
zi'Insi'qué yua ai ta'yejeiyereba yo'oni éfioni,
bain hua'nani ai re'oye conreba congué baquéiia.
9 Ja'nca yo'oni, bainre conguéna, yequécua judio
bain ujaye ye'yesi'cuabi ai je'o barefia. Bacua
uja hué'ere cato, Mai yése'e se'gare yo'ocua'é,
ja'an hue'ecua batefia. Yequécua'ga Cirene bain,
yequécua Alejandria bain, yequécua Cilicia bain
Asia yija ba'icua, ja'ancuabi Estebanna ti'anni,
baguéni béin coca cajén, Ai huacha cayé meé'é, ca
bi'rarefia. 10Ja'nca ca bi'racuareta'an, Estebanbi
Riusu Espiritubi masiye sehuo giieseguéna, bacua
caye'ru qué'ré ta'yejeiye ai masiye sehuoguéiia.
Janca sehuoguéna, bacuabi se'e caye beoye
achacua batefia. 11 Ja'nca ba'icuabi ro bonéni
sani, bacua gu'a gajecuana ti'anni, bacuani yahue
ro'ijjén carefia. Carena, bacuabi Esteban ba'iyete
coquején quéarefia:

—Baguébi coca cato, Moisés coca toyani
jo'case'ere ai gu'aye caji. Riusure'ga ai gu'aye
caji, coquején quéareha.

12 Ja'nca coquején quéajén, bain hua'na, judio
bain &jacua, ja'ancuani gue'rirefia. Gue'rirena,
bacuabi Estebanni ai Dbéinjén, baguéni preso
zeanni, bacua éja bain jubéna réréni sani nécorefia.
13 Neécorena, ja'an coquején cacuabi nécani
quéarefia:

—Ba hua'guébi Riusu hué'e, Riusu coca toyani
jo'case'e, ja'anre gare jo'caye beoye gu'aye cani

achogué ba'i'te. 14 Bagué fiaca cani achoguéna,
yéquénabi achahué: Ba Nazareno baingué Jesusbi
te'e jéana ti'anjafeta'an ba'iji. Ti'anni, Riusu
hué'ere gare carajei giieseni, Moisés coca ye'yogué
ba'ise'ere senjoni huesoja'gué'bi, cani achogué
ba'i'te bagué, quéareiia bacua.

15 Quéajénna, si'a jubé éja bainbi achani, Es-
tebanni jéja zia éfafe'ru éfato, bagué zia yua
guénamé re'oto yo'o congué zia'ru baquéfia. Bojo
recoyo bagué'ru éfioguéiia.

7

Defensa de Esteban

1 Ja'nrébi pairi ta'yejeiye &jaguébi Estebanni
senni achaguéria:

—MEé'ébi bacua quéase'ere achaguéna, ¢te'e ruifie
caye bacua? senni achaguéna.

2Senni achaguéna, Estebanbi sehuoguénia:

—Yé'é bain hua'na, yé'é ja'yé sanhué, si'a
hua'na achajé'én. Mai ira bain ba'isi'cua yo'ojén
ba'ise'ere quéagué, meésacuani sehuoyé yé'é.
Mai ta'yejeiyereba Riusubi mai ira baingué
ba'isi'qué Abraham Haran yijana yuta saima'igué
Mesopotamia yijare ba'iguéna, 3 baguéni éfioni,
guansegué caguéfa Riusu: “Yua huéijé'én. Mé'é
yijare, mé'é bain ba'irute gare jo'cani raijé'én.
Yequeé yijare, mé'é ba'ijai yijare mé'éni éfioja'gué'é
yé'é. Ja'an yijana béani gare ba'ijé'én” caguéiia
Riusu. 4 Caguéna, bagué yija, Caldea bain ba'i
yijare garejo'cani, Siria yijana ti'anni, Haran hué'e
jobona béani, bagué taita junni tofie téca baquéna.
Ba'iguéna, Riusubi baguéni se'e choiguéna, én

yija Israel bain yijana ti'anni baquéfia. > Ja'nca
béani ba'iguéreta'an, Riusubi baguéni quéaguéiia:
“En yijare mé'éna insija'gué'é yé'ébi. Me'é yija
ba'ijja'gué'bi. Meé'é bain yo'je ba'ija’cua'ga én
yijare baja'cua'é. Yurefa gare insiye beoguébi
jé'te insini jo'caja'gué'é ye'é” quéaguéia Riusu.
Abraham yuta zin beo hua'gué ba'iguéreta'an,
Riusubi ja'nca cani jo'caguéfia. ¢ Cani jo'cani,
janrébi Abrahamni se'e yeque coca quéaguéiia:
“Mé'é bain yo'je ba'ijja'cuabi tin yijana sani, tin
bain naconi béani ba'ijénna, ja'an bainbi bacuani
preso zeanni bacua yo'ore ai jéja yo'o glesején
ba'ija'cua'é, cuatro cientos técahuéan ba'iye téca.
7]Ja'nca ba'ijénna, ja'an tin bainni ai jéja si'nsegué
ba'jja'gué'é yé'é. Simseni, janrébi mé'é bain
ba'ija'cuabi bacua yijabi etani, yé'ébi raguéna,
én yijana ti'anni, yé'éni te'e ruifie yo'o conjén
ba'ija'cua'é énjo'onre” quéagué, Abrahamni cani
jo'caguéiia Riusu, quéaguéfia Esteban. & Cani
jo'cani, Riusubi guanseni, Abraham bain go nefio
ga'nire téyoni senjofie guanseni jo'caguéiia. “Yé'é
bainbi yé'é yo'oni insija'yete gare jo'caye beoye
ro'tajén ba'ija’bé” cagué, ja'an yo'oyete guanseni
jo'caguéiia Riusu. Ja'nca guanseni jo'caguéna,
Abrahambi bagué zin Isaac hue'eguéni bani, te'e
énté sara samute umugusefia baguéna, bagué
g0 nefio ganire téyoni senjoguéiia. Ja'nrébi jé'te,
Isaacbi irani bagué zin Jacobni bani, baguére'ga
bagué go nefio ga'nire téyoni senjoguéia. Jacob'ga
glina'ru bagué zincua si'a sara samucua, mai
ira taita ba'isi'cua, bacua go nefio ga'nire téyoni
senjoguénia.

9 Ja'an si'a sara samucua, Israel bain jubéan
qué'ré ta'yejeiye €jacua, ja'ancuabi bacua yo'jegué
José re'oye ba'iyete €a éfiani gu'a gliiején, baguéni ai
béinjén, baguéni zeanni tin bainna insini curi coni,
baguére senjorena, Egipto yijana sani yequécuana
insirefia. Insirena, Riusubi ai ta'yejeiye congué,
10 José ai zoe ai yo'oguéna, Riusubi baguéte etoni,
baguéte €jagué Faraonni éfioni, baguéni José
ba'iyete bojo gueseguéiia Riusu. Bojo gueseguéna,
Faraonbi José masiye yo'oyete éfiani, bagué yija
Egipto yija, bagué baye, si'ayete Josena jo'cani,
Si'aye bani guansecaijé'én cani jo'caguéria.

11 Jo'caguéna, ja'nrébi jé'te, si'a Egipto yija, si'a
Israel bain yija Canaan hue'e yija, si'a re'otore
cato, ai aon gu'ana ju'in bi'rarefia bain hua'na.
Ju'in bi'rajénna, mai ira taita ba'isi'cuabi ai
yo0'0jén, aon beo huana batefia. 12 Aon beo
hua'na ba'ijénna, so'o bainbi ti'an rani, Trigo
aon ba'iji Egipto yijare, quéajénna, taita Jacobi
bagué mamacuare guanseni, Aon cojaijé'én cagué
saoguéfia. 13 Saoguéna, bacuabi sani coni rani
ba'ijénna, ja'nrébi jé'te, se'e bacuare saoguéia.
Saoguéna, Egipto yijana se'e ti'anni aon senni
achajénna, Josebi bagué ma'yé huamnani “Yé'ébi
Jose'é. Mésacua yo'jegué'é yé'é” quéagué éfioguénia.
Quéagué éfioni, bacuare Faraonna sani éfioguéfia.
14 Efioni, ja'nrébi bagué taita Jacobni coca saoni
choquéna: “Mé'é, mé'é bain si'acua naconi gare
raijé'én. En yijana gare béani ba'ijé'én” cagué
choquéfia. Choquéna, si'a jubé Israel bain setenta
y cinco ba'icuabi 15 Egipto yijana ti'anni, gare
béani batefia. Béani ba'ini, Jacobi junni tonguéna,

16 baguére sani, Abraham tansi yijana tanrefia.
Abraham yija, Hamor bainna cosi yija, Siquiem
casiyija, ja'anruna sani baguére tanrefia. Jé'te, mai
ira bain ba'isi'cua'ga, ja'an si'a sara samucuabi
junni tonjénna, bacuare giiina'ru sani tanrefia.

17 Ja'nrébi, mai ira bain ba'isi'cuabi Egipto
jo'case'e'ruyo'oja'ye yuara ti'anja'fieta'an baquénia,
Abrahamni cani jo'case'e'ru. 18 Ba'ijénna, ja'nrébi
yequé €jagué Faraon, Joseni éfiama'isi'québi Egipto
yijare guanse bi'raguéia. 19 Guanse bi'rani, mai
irabain ba'isi'cuanije'o bani, bacuani ai coquegué
gu'aye yo'ogué baquéha. Se'e jaijeima'ija’bé
cagué, bacua émé zin huana chuchu hua'nare
hue'sena jo'cani senjo giieseguéfia. 20 Ja'nca senjo
gleseguéna, ja'an umugusefiabi mai ira baingué
ba'isi'qué Moisés hue'eguébi té'ya raisi'‘qué
baquéfia. Riusubi éfiaguéna, ai zin re'o hua'gué
baquéfia. Ba'iguéna, bagué pé'cagué sanhuébi
samute fafiagué hua'i bacua hué'ere baguéni bani
cuirani, 21 janrébi se'e yahue baye poremajén,
baguére hue'sena jo'cajénna, Faradn romi zingobi
baguéte inni bani, bago zinre'ru cuirago irogofia.
22 Ja'nca irogona, Egipto bain masiye yo'oye'ru
ail masiye ye'yeni, ai ta'yejeiye yo'oni coca cagué
runquéfia Moises.

23 Ja'nca runni ba'iguébi cuarenta técahuéanre
bagué, Yé'é bain Israel jubé hue'ecuani éfiajaza
cagué saquéfa. 24 Sani éfato, Egipto bainguébi
bagué baingué te'eguéni ro hui'ya huaigué
baquéna. Huaigué ba'iguéna, Moisesbi bagué
bainguéni oigué, Egipto bainguéni zeanni

ja'ansirén baguéni huani senjoguéfia. 25 Huani
senjogué, ja'ansi'qué ro'taguéiia: “Yé'é bain
hua'na Israel jubé hue'ecuabi yé'é huani senjogué
conse'ere éfani, Riusu cuencueni raosi'québi
maire téani etogué raisi'qué ba'iji, yé'ére cama'ifie
bacua” ro'taguéiia. Ja'nca ro'taguéreta'an, bagué
bainbi bagué cuencueni raose'ere ro'tamatefia.
26 Ja'nrébi, yequé umuguse fataguéna, Moisesbi
se'e éflagué saigué, Israel bain samucuabi sa'fiefia
huajén batefia. Huajén ba'ijénna, bacuana
ti'anni caguéia: “Mésacua ¢guere y0'0jén, sa'fiefia
huaye'ne? Te'e bain séani, huamajén ba'ijé'én”
caguéna. 27 Caguéna, gu'aye yo'oguébi yua
Moisesre cancona jéjoni saoni, baguéni béingué
caguéha: “Mé'é ;guere yo'ogué, yéquéna jubé Israel
bainni guansegué'ne? ;Nebi mé'ére raoni, yéquéna
éjaguéte re’huare'ne? 28 Mé'€ yua Egipto bainguéte
na'ité huani senjose'e'ru yé'ére'ga gilina'ru huani
senjofie ro'tagué me'é?” béingué senquéiia.
29 JTa'nca senquéna, Moisesbi huaji yégué, yua
Egipto yijabi etani, Madidn yijana gatini saquéfia.
Baru bain naconi tingué'ru baquéfia. Bacua qué'ro
bain romi zingoni huejani, samu zin hua'na
émeécuani baguéna.

30 Ja'nca ba'iguébi se'e cuarenta técahuéan
barure ba'ini, beo re'oto cuefie ba'iruna saisi'québi
Sinai cubéna ti'anni éfato, ja'anru ba'i sahua
yua toa zéinse'e baquéfia. 31 Ba'iguéna, Moisesbi
gue ro'taye beoye éfagué, Qué'ré se'e cueonni
éfaza cagué cueonguéna, Riusu guénamé re'otobi
raosi'québi Riusu cocare cani achoguéfa: 32 “Yé'é
yua Riusureba ba'iyé. Meé'é ira bain ba'isi'cua

Abraham, Isaac, Jacob, bacuabi yé'ére yo'o
concua ba'iyé” cani achoguéfia. Cani achoguéna,
Moisesbi ai quéquégué to'ntogué, Riusuni
éfafie ti'anma'igué'é yé'é cagué, bagué facore
ta'piguéiia. 33 Ta'pini éfama'iguéna, Riusubi
baguéni guansegué caguéiia: “MeE'é nécaru yua
yé'é ba'irureba séani, mé'é guéon ju'l co'rore
ru'tejé'én” caguéfia. 34 “Yureca achajé'én, Yé'é
bain Israel hue'ecua yua Egipto yijare ba'ijén, ai
y0'0jén, al oijén yé'éni senni achajénna, achahué
yé'é. Yurera bacuare etoni sanibaza cagué, mé'éni
éfagué raé'é. Yureca raijé'én. Egipto yijana saifiu.
Yé'é bainre etoja'guére mé'ére re’huayé yé'é”
caguéha Riusu, Estebanbi quéaguéfia, judio €ja
bain jubéni.

35 —Yureca, mésacua yua Israel bain béinjén
case'ere ro'tajé'én. Moisesni béinjén, baguéni
je'o bajén, baguéni carefia: “¢Mé'é guere yo'ogué,
yéquéna jubé Israel bainni guansegué'ne? ;Nebi
meé'ére raoni, yéquéna &jaguéte re’huarene?”
carefia. Casi'cuareta'an, Riusubi bacua etoja'guére
baguéte re'’huani raoguéfia. Bagué guénamé
re'otobi raosi'qué naconi zéinsi sahua cocare cani
jo'caguéna, Israel bain ta'yejeiye éjagué runquéna
Moisés. 36 Janca ruinsi'québi Israel bainre téani,
Egipto yijabi etoni, bacuare Riusuni éfioguéfia.
Riusubi ta'yejeiye conguéna, Moisesbi ai ta'yejeiye
yo'oni Egipto bainni éfioni, Ma Zitara je'encuani
éfoni, beo re'oto ba'i técahuéan cuarenta técahuéan
ba'icuani ta'yejeiye yo'oni éfioguéfia.  Ja'nca
yo'oni éfiosi'qué séani, Riusu ta'yejeiye cuencueni
raosi'quéreba baguénia. 37 Ja'anguébi Riusu
coca cani jo'case'ere Israel bainni quéaguéiia:

“Riusubi mésacua te'e bain jubé ba'igué te'eguéte
cuencueni, yé'ére cuencueni raose'e'ru mésacuana
raoja'gué'bi. Janca raoguéna, bagué cocare te'e
ruifie achani, yo'ojén ba'ijé'én” quéaguéiia Moisés.
38 Ja'nca coca quéani jo'casi'québi yua Israel bain
naconi ba'igué, beo re'otore congué ba'isi'qué
baquéfia. Riusu guénamé re'otobi raosi'québi
Sinai cubéna gaje rani, mai ira bain ba'isi'cua beo
re'otore ba'icuana gaje rani, Riusu cocare cani
jo'caguéna, ja'an Moisés hue'eguébi Riusu coca,
bain recoyo huajé giiese cocare achani, maina
toyani jo'caguénia.

39Ja'nca ba'iguéreta'an, mai ira bain ba'isi'cuabi
baguéni achaye guerefia. “Egipto yijana gofiu”
cajén, baguéte gu'a gliején senjorefia. 49 Ja'nca
gu'a giején senjoni, Aaronni carefia: “Ja'an Moisés
hue'egué, maire Egipto yijabi etosi'qué, ja'anguébi
ro sani huesési'quére ro €joni jéhuahué yéquéna.
Ja'nca séani, yequé riusu hua'na mai ma'are éfio
hua'nare re’huacaijé'én. Ja'an riusu hua‘nabi
maire sajénna, Egipto yijana gofiu” carefia. 4 Cani
janrébi, zoa cuririusu huacha riusure re’huareria.
Toro bonségué ba'iye'ru re’huani réonni, bacua
jo'va hua'nare huani, Mai toro riusuna éoni in-
sifiu cajén, sa'fiefla bojojén yo'o bi'rarefia. 42Yo'o
bi'rarena, Riusubi éfiani, bacuare gare jo'cani sen-
joguéiia. Ro bacua huacha riusu hua'i, ma'choco
hua'ire'ga ujajén ba'ija’bé cagué, bacuare gare
jo'cani senjoguéiia Riusu. Bacua gu'aye yo'ose'ere
ro'tato, Riusu coca caniachocua uti pébére'ga éfiani
masijé'én. Naca toyani jo'case'e ba'iji:
Meésacua, Israel bain, yé'ére ai gu'aye yo'ohué.

Mésacua yua cuarenta técahuéan beo re'otore
ba'ijén, jo'yva huamare huaijén, picore
méojén, Riusuni bojojén confiu cajén
ba'icuata'an, yé'ére cofie gare ro'taye beoye
baé'é mésacua.

43 Tin riusu hua'i se'gare cofie ro'tahué mésacua.

Moloc hue'egué, ja'an huacha riusuni zi'nzini,
bagué yo'o se'gare ro yo'o conjén haé'é
meésacua.

Ro bagué uja hué'ere beo re'otobi sacaé'é mésacua.

Meésacua huachariusu Renfan hue'eguére'ga conjén
baé'é mésacua.

Bagué ma'choco te'ntose'e se'gare baguéte ro
sacaé'é mésacua.

Ja'an huacha riusu hua'i ro mésacua te'ntoni
nécose'e se'ga ba'iguéna, mésacuabi ro bani
ujajén baé'é.

Janca ujajén concuare Séani, mésacua Yyijare
etoni, mésacuare S0'0 yijana, Babilonia que
cancona saoni senjoja'gué'é yé's, toyani
jo'case'e ba'iji.

44 Riusu uja hué'e, beo re'oto ba'icuani re'hua
glesese'ere cato, mai ira bain ba'isi'cuabi bajén,
Riusuni ujajén batefia. Riusubi bagué guanse co-
care gata tontofiana toyani jo'caguéna, bacuabi ba
uja hué'ena re’huani barefia. Ja'an hué'ere yo'o
bi'rajén, Riusu guanseni jo'case'e'ru, Moisesna
guansenijo'case'e'ru, ja'an ba'iye masi giiesese'e'ru
Israel bain huanabi gliinareba'ru Riusu uja hué'ere
yo'orefia. 45 Ja'an hué'e yua Riusu insini jo'casi
hué'ere séani, maiira bain ba'isi'cuabiré'réni sajén,
Riusu insijai yijana ti'anjén, Josué naconi tin bain
jubéanni guerra huajén, Riusubi ja'an tin bainre

etoni senjoguéna, mai ira bain ba'isi'cuabi ja'an
yijana ti'anni béani batefia. Béani ba'ijén, Riusu
uja hué'ere bajén, mai ira taita David guanserén
téca batefla. 46 Ja'nca ba'ijénna, Davidbi ai re'oye
yo'ogué, Riusubi bojogué éfaguéna, Riusu ba'i
hué'e qué'ré re'o hué'ere yo'ocaza caguéreta'an,
Riusubi énseguéfia. 47 Enseguéna, David mamaqué
Salomon guanserén ti'anguéna, Salomonbi Riusu
hué'ere yo'ocaquéfia, caguéia Esteban.
48 —Ja'nca yo'ocaisi'quéta'an, mésacua én co-
care achani ro'tajén ba'ijé'én. Mali ta'yejeiyereba
Ejagué Riusubi ¢queaca bain yo'osi hué'e se'gare
ba'igué'ne? Riusu ira baingué raosi'québi Riusu
cocare toyani jo'caguéna, mésacua ro'tajé'én:
49-50Yé'ébi yua guename re'oto, yija re'oto, si ayete
re’huani jo'casi'qué s€ani, meésacua yo'osi
hué'e se'gare ;queaca béani ba'iye'ne yé'é€?

Si'a guénamé re'oto, si'a yija re'oto, si'aruanre
caraye beoye ba'iguére séani, yé'é ba'i
hué'ere ¢queaca re'huacaiye ro'taye'ne
mésacua? toyani jo'caguéna.

Ja'nca cani achogué sehuoguéfia Esteban, judio éja
bainni.

>1 Ja'nca sehuoni téjini, si'a jubéni béingué
caguéna:

—Meésacua yua ja'an cocare achani ro'tajén
ba'ijé'én. Mésacua ira bain ba'isi'cuabi Riusuni
achaye gu'a gliejénna, meésacua'ga yua guina'ru
achaye gu'a guiején ba'icua'é. Mésacuabi ro ro'tajén,
Riusu cocare ro achajén, Riusuni gare jo'caye
beoye gu'a glején, Riusu Esp1r1tu masi gueseyete ro
jo'cani senjojén, ro tin yo'ojén ba'icua'é meésacua.

52 Mesacua ira bain ba'isi'cuabi Riusu 1ra bain
cuencuesi'cua cocare ro acha]en cue'yojén,

bacuani jo'caye beoye huani senjorefia. Riusu
bainbi Riusu ta'yejeiye cuencueni raoja'gué
ti'anja'fiete quéani achojénna, mésacua ira bain
ba'isi'cuabi ro béinjén, bacuani ro je'o bajén
batefia. Yurefiabi Riusu Raosi'québi ti'an raiguéna,
mésacuabi ro cue'yoni, baguéni ro huani senjohué.
53Ja'nca séani, Riusu guénamé re'oto yo'o concuabi
bagué cocare mésacuana masi gleseni jo'cajénna,
meésacuabi ro achajén, ro jo'cani senjohué, béingué
caguénia Esteban.

Muerte de Esteban

54 Béingué caguéna, judio &ja bainbi baguéni
ai éama'iflereba béinjén, ai je'o bajén eénarefa.
55 Efiajénna, Estebanbi Riusu Espiritu naconi ai
bojoreba bojogué, guénamé re'otona méifie éfato,
Riusu ta'yejeiye ba'iguébi baquénia. Jesucristo yua
Riusu éja ca'ncore nécagué baquéia. 56 Ja'nca
ba'iguéna, baguébi ai bojogué cani achoguéiia:

—Meésacua €fiajé'én. Riusu Raosi'quéreba
ba'iguébi Riusu jéja ca'ncore nécagué, guénamé
re'otore ba'iji, cani achoguéna.

57 Cani achoguéna, ba hua'nabi bagué cocare
achaye gu'a guiején, bacua ganjore guioni, ai
jéja guijén, si'a jubébi Estebanni zeanni barerfia.
58Zeanni bani, baguére réréni, hué'e jobo ca'ncona
sani, gatabi inni, Baguéni huani senjofiu cajén,
yo'o birarefia. Ru'ru, bacua guayoni se canre
rutani, bonsé hua'gué Saulo hue'egué, baguéna
jo'cani, Estebanni huani senjo bi'rarefia. 59Ja'nca

huani senjo bi'rajénna, Estebanbi Riusuni ujagué
caguéna:

—Ejagué Jesus, yé'ébi junni tonguéna, yé'é recoy-
ore coni bajé'én, caguénia.

60 Ja'nca cani, ja'nrébi gugurini réanni, si'a jéja
gligué caguéna:

—Ejague bacuabi gu'aye yo O]en ye ére huani
senjojénna, bacuare bénni sen]oma ijé'én. Ja'anre
gare huané yeni ro'tama'ijé'én, senni achagué
caguéna.

Senni téjini, junni huesési'quéta'an, cainsi'qué'ru
unqueéiia.

8

Saulo persigue a la iglesia

1Junni hueséguéna, Saulobi baguére huani sen-
jocua naconi te'e conguénia.

Ja'nca te'e congué, Si'a Cristo bainni je'o baza
cagué, bagué gaje jubé jai jubére Né'coguéna,
Cristo bainbi ai yo'o bi'rarefia. Si'a hua'nabi
Judea yija, Samaria yija, si'a yija ca'ncoflana ga-
tini sani batefia. Riusure ta'yejeiye yo'o concua
se'gabi Jerusalenna béarefia. 2Ja'nrébi Cristo bain,
baguéni ai yécuabi Estebanni ai ota oijén, baguére
sani tanrefia. 3Tanrena, Saulobi Cristo bain jubéni
ai je'o bani, Bacuare zeanni ya'o hué'ena guaoza
cagué, bacua hué'efiana cacani, émécua, romicua,
si'acuare zeanni réréni guao gliesegué baquéna.

Anuncio del evangelio en Samaria
4Ja'nca ba'iguéna, Cristo bain gatini saisi'cuabi
Cristo zi'nzini ba'iyete si'a bainni quéani achojén
satefia. S Ja'nca saijén, Felipe'ga Samaria hué'e

jobona ti'anni, ja'an bain si'acuani Cristo ba'iyete
quéani achoguéfa. 6 Quéani achoguéna, si'a bain
hua'nabi Te'e ruifie achafiu cajén fé'cajénna,
Felipebi ai ta'yejeiye yo'oni bacuani conguéiia.
7 Conguéna, ai bain gu'a huati basi'cuabi ti'anni
huajé ratefia. Felipebi ta'yejeiye yo'oguéna, gu'a
huati hua'ibi ai éama'ifiereba giiijén etani satefia.
Yequécua ga'nihué garasi'cua, guéon ca'jacua,
ja'ancua'ga ti'anni, huajé ratefia si'a hua'na.
8Ja'nca ta'yejeiye yo'oni huachoguéna, ja'an hué'e
jobo bain si'acuabi ai bojoreba bojojén batefia.

9Yequé baingué Simo6n hue'eguébi ja'an jobore
baquériia. Yai baingué yo'oye'ru yo'oguébi
ja'an bain Samaria yijare ba'icuani ta'yejeiye
al gueTigué, ai gu'aye ro'tagué coquegué, Ai
ta'yejeiye pore é&jagué'é yé'é cagué quéagué
baquéfia. 10 Quéagué ba'iguéna, si'a huana €ja
bain, ta'yejeiye beo hua'na'ga baguéni te'e ruifie
achani, Jaé'é cani yo'oni, sa'fiefia cajén batefia:

—Riusu ta'yejeiye yo'ore ai masiyereba yo'oye
poreji bagué, cajén batefia.

11 Ja'nca cajén ba'ijénna, ba hua'guébi yai bain-
gué yo'oye'ru si'a bainni gue'rigu€, ai zoe co-
queguéna, bain hua'nabi baguéni te'e ruifie achani
yo'0jén batefia. 12 Ja'nca yo'ojén ba'icuabi Felipe
coca quéani achose'e, Riusu bain jubé re'huaja'ye,
Jesucristo ta'yejeiye ba'iye, ja'anre achani, si'a
huana, émé huana, romi hua'na, ja'an hué'e
jobo bainbi te'e ruifie achani recoyo bojojén,
bautiza giieserefia. 13 Simon'ga Felipe cocare
achani, si'a recoyo ro'tani, bautiza gueseni, Fe-
lipeni zi'inni conni, Felipebi ai ta'yejeiye yo'ore

yo'oni éfloguéna, Simonbi guero'taye beoye éfiagué
baguéria.

14Yureca, Samaria bainbi Riusu cocarebare te'e
ruifie achani yo'o bi'rajénna, Riusu ta'yejeiye
yo'ore concua Jerusalenre ba'icuabi achani,
Pedro, Juan, bacuare cuencueni, Samariana
saorefa. 15 Saorena, bacuabi sani ti'anni, bacuani
carefia: Mésacua yua Riusu Espiritute coni bajé'én
cajén, Riusuni senrefia. 16 Espiritute yuta coni
bama'isi'cuare séani, ja'nca senrefia. Jesucristoni
si'a recoyo ro'tani, bautiza gleseye se'ga batefia.
17 Pedro, Juan, bacuabi bacua énté sarafiare
ja'an bainna pa'roni, Riusuni senni achajénna,
bain hua'nabi ja'ansirén Riusu Espiritute coni,
recoyona re'huani barefia.

18 Coni bajénna, Simonbi Riusu bain ta'yejeiye
y0'0o concua pa'roni sense'ere éfani, Espiritu gaje
meni base'ere éhani, Riusure concuana ti'anni,
curire ro'igué 19 caguéfia:

—Yé'é'ga yé'é énté sarafiare bain hua'nana
paroni, Riusu Espiritute gaje me gleseza
cagué, Riusu ta'yejeiye yo'oye poreguéte yé'ére
re'huajé'én. Curire ro'iyé yé'é, caguéna.

20 Caguéna, Pedrobi sehuoguéiia:

—Barié. Mé'é curi yua mé'é naconi gare hueséni
carajeija'gué. Meé'ébi Riusu insise'ere curi na-
coni coni baye ro'tagué, ai gu'aye ro'tahué meé'e.
21 Riusubi éfaguéna, mé'é recoyo yua gu'a recoy-
ore baguébi yéquéna yo'ore cofie gare porema'ifié
meé'é. 22 Ja'nca séani, mé'é gu'a recoyo ro'tayete
gare jo'cani senjoni, Riusu mame rehuayete
senjé'én. Te'e ruifie sentoca, yequéré Riusubi mé'é
gu'arecoyote mame ténoni, mé'é gu'ajuchare gare

se'e ro'tama'ija'gué. 23 Mé'é yua gu'a recoyote
baye éfoguéna, éfiani masihué yé'é. Meé'ébi ai
gu'a juchareba zemosi'qué ba'iguéna, mé'é gu'aye
ro'tagué ba'iyete éfiani masihué yé'é. Ja'nca séani,
yé'é yure yihuose'ere yo'ogué ba'ijé'én, cagué se-
huoguéiia Pedro.

24 Cagué sehuoguéna, Simonbi bacuani senni
achagué caguéna:

—Meésacua yure case'e y€'éna gare ti'afie beoye
ba'ija'gué cajén, ye'é ba'iyete Riusuni sencaijé'én,
senni achagué caguéna.

25 Ja'nrébi, Riusu ta'yejeiye yo ore concuabi Je-
sucristo naconi ba'ijén éfase'ere quéajén, Riusu
cocarebare quéani achojén, Jerusalenna go'ifiu
cajén sai birarefia. Janca go'ijén, yequé hué'e
jo'boréanna ti'anni, ja'an bainre'ga Riusu bain
mame recoyo re’huayete quéani achojén gotena.

Felipey el funcionario etiope

26 Gotena, ja'nrébi Felipebi yuta Samariate
ba'iguéna, Riusu guénamé re'oto yo'o conguébi
gaje meni baguéni guanseguénia:

—Achajé'én.  Yurera'ré huéni, séribé canco
ba'i ma'abi saijé'én. Jerusalenbi saigué, Gaza
ma'a, beo re'oto ba'i ma'a, ja'an ma'abi saijé'én,
guansegueéna.

27 Guanseguéna, Felipebi ja'ansirén huéni
saguéha. Sani beo re'otona ti'anni éfato, Etiopia
&ja bainguébi bagué yijana go'igué baquéiia.
Bagué yija yogute fu'igué, caballo huamabi
réréni sajénna, go'igué baquéria. Bagué ta'yejeiye
éjago Candace hue'egobi baguéte cuencueni
re'huagona, si'a bago curi re'hua €jagué baquéna.

Jamnca ba'iguébi Riusuni bojogué ujaza cagué,

28 Jerusalenna saisi'québi bagué yijana go'igué,

yua Riusu ira coca, Isaias toyani jo'casi pébéte

éflagué, bagué yija yogute go'igué fuquéiia.

29 Ja'nca fu'iguéna, Riusu Espiritubi Felipeni

guansegue caguéna:

—Ja'an baingué vyija yoguna ti'anjaijé'én,
caguéiia.

30 Caguéna, Felipebi ja'ansirén hué'huéni
ti'anjani achato, éjaguébi Isalas uti pébéte éfani,
cani achogué fiuquéfia. Ja'nca fiu'iguéna, Felipebi
baguéni senni achaguéna:

—MBEé'é cocare cani achogué, ;te'e ruifie ro'tagué
achagué mé'é? senni achaguéna.

31Senni achaguéna, €jaguébi sehuoguéfia:

—Te'e ruifie achama'igué'é yé'e. Yequébi
ye'yoma'itoca, /queaca achani masiye'ne yé'é?
sehuoni, ja'nrébi Felipeni bagué ca'ncona méni
béaye choquéfia. Choiguéna, méni béaguéiia.

32 Méni béani, bagué coca cani achoyete achani,
én cocare masiguéna:

Riusu Raoja'guérebare huani senjofiu cajén, oveja
bonséguéni huaiye'ru baguéni huani sen-
jojén saja’cua'é.

Oveja bonséguéni rafia té'cajén sajénna, oveja
bonséguébi gare oiye beoye ba'iji. Bagué'ga
junni tongué saiguébi gare caye beoye
nécaja'gué'bi.

33 Ta'yejeiye €jagué ba'iguéreta'an, bain huanabi
baguéni te'e ruifie éfiamajén, baguéni gu'aye
yo'oja‘cua'é.

Baguéni ro coquején huani senjo glieseja'cua'é.

Junni tonja'guére séani, bagué bain yo'je
ba'ijja'cuare cu'eto, gare beoja'cua'é.

34 Ja'an cocare cani achoni, Felipeni senni ach-

aguéfa bagué:

—Riusu ira baingué cuencueni raosi'qué yua
¢jaroguéni cagué'ne? ¢Ja'ansi'quéni cagué, o yequeéni
cagué? senni achaguéna.

35 Senni achaguéna, Felipe yua ja'ansi coca
toyani jo'case'ere baguéni ye'yo bi'rani, si'a Jer-
uscristo ba'iyete masi giieseguéfia. 36 Janrébi oco
ba'iruna ti'anni, ba €jaguébi caguéiia:

—Oco ba'irute éfajé'én. (Yurera'ré bautiza
gleseye poreye yé'é? senni achagué caguéna.

37 Caguéna, Felipebi sehuoguéiia:

—MEé'é yua Jesucristoni si'a recoyo ro'tatoca,
bautiza giieseye poreyé mé'é, sehuoguénia.

Sehuoguéna,

—TJesucristo yua Riusu Zinreba'bi ba'iji ro'tayé
yé'é, sehuoguénia éja baingué.

38 Sehuoni, ja'nrébi yija yogu nécajaiye
guanseguéna, bacuabi gajeni, oco ba'iruna
cacani ba'ijénna, Felipebi baguéni bautizaguéiia.
39 Bautizani téjiguéna, oco ba'irubi etani méijénna,
Riusu Espiritubi Felipete in rani, Espiritu se'gabi
baguéni na'oni saguéfia. Saguéna, &a bainguébi
baguéte gare se'e éfiamaquéiia. Janca éfama'iguébi
bagué yija yoguna cacani, se'e bagué go'i
ma'aja'an bagué yijana goquéfa. Go'igué, Riusu
Espiritu naconi te'e zi'inni ba'iguébi ai bojoreba
bojoguéﬁa 40 Ja'nca bojoguéna, Felipe yua
ja'ansirén Azoto yijare nécagué €fioguéiia. Si'a
ba yija ba'i hué'e jobofiana sani, Riusu cocarebare

quéani achogué, Cesarea hué'e jobona ti'afie téca
Riusu cocare caguéria.

9

Conversion de Saulo

1Yureca Saulobi Cristo bainni yuta je'o bagué,
Bacuare huani senjoza cagué, ai gu'aye ro'tagué
baquéfia. Janca ba'iguébi pairi ta'yejeiye éjaguéna
sani, 2 Damasco hué'e jobo pairi bainna utire
toyacaijé'én yé'ére, cagué senquéfia. Jesucristo
cocare vye'yesi'cuare, émécuare, romicuare,
si'acuare cu'ejani rani, ya'o hué'ena guaojaza
cagué senquéfia. Ja'nca senni, pairi ta'yejeiye
éjaguébi toyacani insiguéna, Saulobi coni saquéfia.
3 Sani, Damasco hué'e jobona yuta ti'anmaquéna,
mia re'oto fatani saoye'ru guénamé re'otobi ai
ma'fiofiereba miagué, Saulona gaje meguéiia,
4 Ja'nca gaje meguéna, ba hua'guébi yua yijana
tanni umeguéfia. Tanni umeguéna, guénamé
re'otobi baguéni coca cani achoguéna:

—Saulo, Saulo, ¢Mé'é queaca ro'tagué je'o
bagué yé'ére be'tegué'ne? guénamé re'otobi cani
achoguéna.

5> Achoguéna, Saulobi:

—¢Queguébi yé'éni cagué'ne mé'é, Ejagué? senni
achaguénia.

Senni achaguéna:

—Ye€'ébi Jesus'é. Me'ébi ai je'o bagué, yé'ére ai
hui'ya yo'ogué be'teyé mé'é, sehuoguéna.

6 Sehuoguéna, Saulobi ai huaji yégué to'ntogué,
baguéni caguéna:

—Yé'é Ejague ja'nca ba'ito, ¢{queaca yo'oja'gué'ne
y€'é? senni achaguéfia.

Senni achaguéna, Ejaguébi caguéiia:

—Yua huéijé'én. Ba hué'e jobona saijé'én. Sani
ti'anguéna, mé'é yo'oja'yete quéa glieseja'gué'é yé's,
caguénia.

7 Caguéna, yequécua Saulo naconi raicuabi ro
caye beoye achani quéquéjén batefia. Coca cayete
achacuata'an, ba coca caguéte énafie gare pore-
matefia. 8Ja'nrébi, Saulobi huéni, bagué sai ma'are
éfla €aye ba'iguéreta'an Naco gare éfomaquéia. Gare
éfoma'iguéna, bagué gaje bainbi bagué énté sarana
zeanni, Damasco hué'e jobona sarefia. 9 Sani
ti'anrena, yua samute umugusefia ba'igué, gare
Naco €fama'igué, gare aon ainmaqué, gare 0CO
re'coré'ga uncumaqueé baquéna.

10 Ja'nca ba'iguéna, yequé baingué Ananias
hue'eguébi Damasco hué'e jobore baquéfa.
Jesucristoni recoyo te'e zi'inni ba'igué baquéna.
Ja'nca ba'iguéna, Ejagué Jesucristo yua guénamé
toyare baguéna éfioni, baguéni caguéfia:

—iAnanias! cagué choquéna.

Choiguéna:

—Yeé'ébi ba'iyg, Ejague sehuoguéiia.

11 Sehuoguena Fjagué ]esucrlstobl caguéna:

—Achajé'én. Yurera'ré ja'an Te'e Ruifie hue'e
ma'ana sani, Judas hue'egué, bagué hué'ena ca-
cajé'én. Cacani, Tarso baingué Saulo hue'eguéte
senjé'én. Bagué yua yé'é naconi coca ujagué
senji. 12 Ja'nca senni achaguébi mé'ére, Ananias
hue'eguéte guénamé toyana éfaji bagué. Meé'ébi
baguéna cacajani, bagué fiaco éfaja'gué cagué,

meé'é énté sarafiare baguéna pa'roni ujaja'gué'é
meé'é. Ja'anre yua guéname toyana €faji bagué,
caguéna Jesucristo.

13 Caguéna, Ananiasbi sehuoguénia:

—Fjagué, ai bainbi Saulote quéajénna, bagué
ba'iyete masiyé yé'é. MeéE'é bain Jerusalenre
ba'icuani ai gu'aye yo'ogué ba'isi'qué'bi. 14 Yurefia
pairi &jacuabi baguére én hué'e jobona raojénna,
Jesucristoni si'a recoyo ro'tacuare preso zeanni,
Jerusalenna réréni sani, ya'o hué'ena guaoye
ro'tagué ba'iji. Bacua uti ja'o toyani guansese'e'ru
yo'ogué raisi'qué ba'iji bagué, cagué sehuoguéia
Ananias.

15 Cagué sehuoguéna, FEjagué Jesucristobi
caguéna:

—Y@é'é quéase'ere sani yo'ojé'én. Bagué yua
yé'é baingué cuencuesi'qué'bi ba'iji. Bagué
yua si'a én yija bain, yequé bain jubéan yé'ére
ye'yvema'isi'cuana sani, bain éjacuana sani, Israel
bainre'ga, si'acuani yé'é ta'yejeiye ba'iyete quéani
achoja'gué'bi bagué. 16 Ja'nca ba'ija'guébi yé'é
guansese'ere yo'ogué, ai ja'siyereba ai yo'ogué
ba'ija'gué'bi. Ja'an ba'ijja'yete baguéni masi
guleseja'gué'é yé'é, caguéiia.

17 Caguéna, Ananiasbi huéni, Saulo ba'i hué'ena
ti'anni, cacani, bagué énté sarafiare Saulona
pa'roni, baguéni caguéiia:

—Yé'é yo'jegué Saulo, mai Ejagué Jesucristobi
yé'ére raoguéna, mé'éna ti'an rani, bagué cocare
meé'éni quéayé yeé'é. Mé'ébi énjo'ona ti'an raiguéna,
Jesucristobi guénamé re'otobi éfioguéfia. Ja'nca
éfioguébi yé'éni coca guanseguéna, bagué case'eru

yo'ogueé raé'é yé'é. Mé'é yua fiaco se'e éfiani, Riusu
Espirituni recoyo te'e zi'inreba zi'inni ba'ijé'én
cagué, Cristo case'ere yo'ogué raé'é yé'é, caguéna
Ananias.

18 Caguéna, ja'ansirén hua'i so'co ba'iye'ru yua
bagué fiacobi otoni to'inguéna, Saulo yua faco
éflaguéfia. Naco éfiani, ja'nrébi huéni, bautiza
gleseguéfia. 19 Ja'nrébi aon anni, huajé rani
baquéna. Ja'nca ba'iguébi se'e yequé umuguseia
Cristo bain Damascore ba'icua naconi baquéna.

Saulo predica en Damasco

20 Ja'nca ba'igué, judio bain fié'ca hué'efiana ca-
cani, ja'anru bainni ye'yogué, Jesucristo ba'iyete
te'e ruifie quéani acho bi'raguéfia. Riusu Zinreba
ba'iji quéani achoguéna, 21 ja'an bain si'acuabi
achani, gue ro'taye beoye achajén, sa'fiefia ca
bi'rarefia:

—¢Gue'ne yureca? (Cristo bainni je'o bagué
ba'ima'igué bagué? Cristo bain Jerusalenre
ba'icuani je'o bani, ja'nrébi énjo'on ba'icua Cristo
bainre preso zeangué raisi'quéma'igué bagué?
Bacuare preso zeanni pairi €jacuana réréni saza
cagué ba'isi'quéta'an, ¢yureca queaca ro'tagué
Cristo cocare si'a jéja quéani achogué'ne? saTefia
carefia bacua.

22 Ja'nca cacuareta'an, Saulobi qué'ré se'e jéja
recoyo re’huani, qué'ré se'e Cristo ba'iyete quéani
achogué baquéfia. Riusu Raosi'quéreba maina
ti'an raji'i bagué, caguéna, judio bain Damascore
ba'icuabi gue ro'taye beoye ba'ijén, baguéni se-
huoye beoye batefia.

Saulo escapa de los judios

23Ta'nca ba'icuabi se'e yequé umuguseiia ba'ijén
achajén, Sauloni béinjén, Baguéni huani senjofiu
cajén yo'o bi'rajénna, 24 Saulobi masini gatiguéfia.
Ja'nrébi bacuabi ja'an hué'e jobo anto sa'rofiare
jo'caye beoye é&jojén nécajén, Eta bi'ratoca,
baguéni huani senjofiu cajén éjocuareta'an, Saulobi
éflomaquéila. 25 ;Queaca yahue saiye'ne yé'é?
caguéna, Riusu bainbi jai jé'ebi inni, Saulote ayani
ta'pini, fiamibi hué'e jobo tu'ahué hue'se cancona
gachorefia. Ja'nca gachorena, gatini saquéfa
bagué.

Saulo en Jerusalén

26 Jamca sani, ja'nrébi Jerusalenna ti'anni,
Cristo bain énjo'on ba'icua naconi te'e zi'inni baza
cagué yo'o bi'raguéreta'an, baguéni ai huaji yéjén,
baguéte coye yématefia. Gu'a baingué'bi cajén,
baguéni giierefia. 27 Ja'nca giiejénna, Bernabebi
baguéte téhuoni, Riusure ta'yejeiye yo'o concuana
sani, baguéte éfiogué quéaguéia:

—FEnqué yua Jesucristo baingué ruinsi'qué
ba'iji. Bagué yua ma'abi saiguéna, Jesucristobi
baguéni téhuo rani, baguéni ta'yejeiye coca
caguéna, mame recoyo re'huasi'‘qué baquéia.
Re'huasi'qué ba'iguéna, bagué yua Damascona
ti'anni, jéja recoyo re'huani, Jesucristo ba'iyete
si'a Damasco bainni quéani achogué baquéiia,
quéaguéfia Bernabé.

28 Quéaguéna, bacuabi se'e ro'tani, baguéte
bojoni, bacua jobona corefia. Corena, bacua
naconi te'e ba'igué, Riusu yo'ore congue,
29 Jesucristo ba'iyete jo'caye beoye si'a bainni
quéani achogué, judio bain griego coca cacua

naconi ai ta'yejeiye cani achogué baquéna. Ja'nca
ba'iguéna, bacuabi ai bé€injén, baguéni huani senjo
éaye batefia. 30 Ja'nca ba'ijénna, Cristo bainbi
masini, Saulote inni, baguéte yahue sarefia. Sani,
Cesarea hué'e jobona ti'anni, baguéte Tarso hué'e
jobona saorefia. Saorena, ja'anruna gatini sani
baquéria.

31 Ja'nrébi Cristo bain jubéan si'a ca'ncofia
ba'icuabi, judio bain je'o base'e beoguéna, gare se'e
al yo'omajén batefia. Judea yijare ba'icua, Galilea
yl]are ba'icua, Samaria yijare ba'icua, si'acuabi
se'e jéja recoyo re’huani, Cristoni qué'ré se'e
ye'yeriu cajén, Riusu Esp1r1tub1 ta'yejeiye conguéna,
bacua jubéan yua qué'ré se'e jaijeijatefia.

Curacion de Eneas

32 Ja'nrébi, jaijeijén ba'ijénna, Pedrobi si'a hué'e
jobofia Cristo bainre éfiagué saigué ganigué, yua
Lida hué'e jobo ba'icuana ti'anguéfia. 33 Ti'anni
éfato, bacua jubé baingué Eneas hue'eguébi ju'in
hua'gué unquéfia. Gué'ngué rauna ju'inguébi te'e
énté sara samute técahuan cama se'gare uingué
baquéfia. 34Ja'nca ba'iguéna, Pedrobi caguéfia:

—Eneas, Jesucristobi  mé'ére  yurera
huachoja'guébi. Huachoguéna, mé'é yua huéni,
meé'é camate re’huani jo'cajé'én, caguéna.

Caguéna, Eneasbi ja'ansi'‘qué huajé rani
huéquéfia. 35Ja'nca huéquéna, Lida hué'e jobo bain,
Saron hué'e jobo bain, si'acuabi baguéni éfani,
Riusuni bojorefia. Ja'nca bojoni, bacua ja'anré
ro'tajén ba'ise'e beoru gare jo'cani, Jesucristoni
si'a recoyo te'e zi'nzini baterfia.

Resurreccion de Dorcas

36 Ja'nrébi yequé hué'e jobo Jope hué'e jobore
yeco Cristo baingo bacofia. Tabita hue'ego yua
bago mamire griego cocare cato, Dorcas hue'ego
bacofia. Ai re'oye se'gare yo'ogo, bain carajén
ba'iyete jo'caye beoye congo bacofia. 37 Ja'nca
ba'igobi ja'an umugusefia rau neni juncofia.
Ju'insi'co ba'igona, bago bainbi bago ga'nihuéte
zoani, éméje'en ba'i sonohuéna uanrefa. 38 Ja'nca
uanni, Pedro yua Lida hué'e jobo cuefie ba'i
jobore ba'iguéna, Baguéni choijafiu cajén, bacua
bain émécua samucuare cuencueni, bacua naconi
Pedroni coca saorefia:

—Besa con raijé'én, cajén saorefa.

39 Saorena, janrébi Pedrobi baguéna ti'ansi'cua
naconi Jopena raquéfia. Rani, bago ganihué uin-
runa meani €iojénna, ba hua'guébi cacani €fato,
si'a hua'je hua'na bago consi hua'nabi baguéna
ti'an raijén oijén batefia. Bacua canréan, Dorcas
ta'nécani ro insise'ere éfojén, Bago huajé ba'isi
umugusefia yo'oni insise'e'é cajén otefia. 49 Ja'nca
oijénna, Pedro yua si'a hua'nani hue'sena etoni,
janrébi Riusuna gugurini réanni, ujagué sen-
quéfa. Senni téjini, ju'insi hua'goni éfiani, bagoni
caguéfia:

—Tabita, huéijé'én, caguéfia.

Caguéna, bago yua faco sétani, Pedroni éfiani,
janrébi huéni béagofia. 4! Béagona, Pedro yua
bago énté sarare zeanni, bagote huéani nécoguéfia.
Huéani néconi, ja'nrébi si'a Cristo bain, hua'je
huanare'ga choini, huajé hua'gore bacuani
éfioguéfia. 42 Enoguena si'a Jope hué'e jobo
bainbi bago go 'ya raise'ere masini, ai jai jubébi
Jesucristoni si'a recoyo ro'tani, baguéni recoyo

te'e zi'inni batefia. 43 Ba'ijénna, Pedro yua bacua
naconi se'e yequé umugusefia béani baquéiia.
Simon hue'egué gani coro re’huaye masigué,
ja'angué hué'ena béani baquéiia.

10

Pedroy Cornelio

1 Ja'nrébi yequé baingué Cornelio hue'eguébi
baquéna. Cesarea hue'e jobo, cuefie bali jo-
bore ba'iguébi soldado jubé &jagué baqueéiia. Ital-
iano casi jubé, romano ta'yejeiye éjagué ba'i jubé,
ja'an jubére guansegué baguéfia bagué. 2Ja'nca
ba'iguébi bagué te'e hue'e bain naconi Riusuni
ai yégué, Riusu yo 'ore te'e ruifie congué baza
cagué, Riusuni jo'caye beoye congué baquéfia.
Judio bain bonse cara]en ba'icuani ai curi insini
congué, Riusuni jo'caye beoye ujagué baquéiia.
3Ja'nca ba'iguébi yequé umuguse, énséguébi a las
tres ba'iye'ru sé'iguéna, bagué yua Riusuni ujagué
ba'igué, Riusu guéname toyare te'e ruifie éflaguéfa.
Riusu guénameé re'oto yo'o conguébi baguéna gaje
meni caguénha:

—iCornelio! cagué choquéiia.

4 Choiguéna, Corneliobi gue ro'taye beoye
quéquéni éfiaguéfia. Ja'nca éfagué, baguéni senni
achaguéna:

—¢ME@'é guere yé'éni cagué'ne, Ejagué? senni
achaguéna.

Senni achaguéna, Riusure yo'o conguébi se-
huoguéiia:

—MEé'ébi Riusuni jo'caye beoye ujagué, bonse
carajén ba'icuana ro insini congué ba'iguéna,

Riusubi mé'éni bojogué éfaji. 5 Ja'nca séani,
meé'éni re'oye yo'oye ro'taji. Yureca mé'é bainre
cuencueni, Jope hué'e jobona saoni, yé'é baingué
Simon Pedroni choijé'én. 6 Yequé Simo6n hue'egué
naconi, jai ziaya cancoreba, bagué hué'ere
ba'ijji. Ja'nca ba'iguébi rani, mé'é yo'oja'yete
quéaja'gué'bi, Cornelioni sehuogué quéaguéiia.

7 Quéani téjini saquéfia. Saquéna, Cornelio
yua bagué hué'ere ba'ijén baguére yo'o concuani
choquéfia. Yequére'ga, soldado hua'gué Riusuni
te'e ruifie ro'tagué re'oye yo'ogué, ja'anguére'ga
choni, 8 Riusu masi glesese'e si'ayete bacuana
quéani, janrébi bacuare Jope hué'e jobona
saoguéia, Simon Pedroni choija'yete.

9 Saoguéna, bacuabi sani, ja'nrébi yequé
umuguse Jopena ti'an bi'rajénna, méfiera sé'irén
ba'iguéna, Pedro yua bagué ba'i hué'e éméje'en
canco béani huajéruna méni, Riusuni uja
biraguéfa. 10 Ujagué ba'iguéna, ai ta'yejeiye ai
aon gu'aguéia. Ja'nrébi aonre guanseni, baguére
cua'cucaijénna, bagué yua se'e ujagué, Riusu
guénamé toyare éflaguéfia. 11 Guénamé re'otona
éfato, Riusu can jai can yua yijana gachose'e
baquéfia. Ba can gajese'ga na'mifioa tanéni ziunsi
can ba'igué, guénameé re'otobi Pedro ba'iruna gaje
mequénia. 12 Gaje meguéna, can sa'nahuéna éfato,
si'a airu hua'i hua'na, afia hua'na, ca hua'i hua'na,
ja'an batefia. 13 Ba'ijénna, guénamé re'otobi coca
cani achoguéfia:

—Pedro, huéijé'én. Hua'ire huani ainjé'én, cani
achoguéna.

14 Cani achoguéna, Pedro sehuoguénia:

—Banié, Ejagué. Si'si hua'i huana banica, gu'a
hua'i séani, ro chiani aifie beoye ba'igué'é yé's,
sehuoguéna.

15 Sehuoguéna, guénamébi se'e cani achoguéia:

—Yureca Riusubi ja'an hua'ire ténoni, Aifie
re'oye'é canica, ja'an hua'ire gu'aye cama'ijé'én,
cani achoguénia.

16 Cani achogué, samute ba'iye gachoni, ja'an
cocare cani achoni, ja'nrébi ja'an canre se'e
guénamé re'otona méoguéna, Pedro yua toyare
éfiani téjiguéfia. 17 Efiani t&jini, ¢(Riusu guere yé'éni
quéagué'ne? cagué ro'taguéna, Cornelio bainbi
ti'an rani, Simon hué'e ba'irute senni achajén
ratefia. 18 Rani, janrébi Simon hué'ena ti'anni,
Simon Pedro ba'iyete senni achajén, baguéte
chotefia. 19 Choijénna, Pedro yua Riusu toya
éfase'ere yuta ro'tagué fiu'iguéna, Riusu Espiritubi
Pedroni quéaguéiia:

—LEfiajé'én. Samutecuabi mé'éni choijén raé'e.
20'Yé'é raosi'cuare séani, bacuana gajeni, gue huaji
yéye beoye bacua naconi saijé'én, quéaguéiia.

21 Quéaguéna, Pedro yua bacuana gajeni téhuoni
caguéna:

—Meésacuabi yé'éni cu'eto, ba'iyé yé'é. ;Mésacua
gue rate'ne? caguéna.

22 Caguéna, bacua sehuorefa:

—Yéquéna huamna yua éjagué Cornelio bain
raosi'cua'é. Bagué yua soldado &jagué te'e ruifie
re'oye yo'ogué ba'igué'bi. Riusuni ai yégué, bagué
yo'ore jo'caye beoye yo'oguéna, si'a judio bainbi
baguéte ai te'e ruifie €fajén, baguéni ai yéjén
ba'iyé. Yureca bagué yua bagué hué'ere ba'iguéna,

Riusu guénamé re'oto yo'o conguébi baguéna gaje
meni quéaguéiia: Pedroni choijani rajé'én. Bagué
coca cani achoguéna, achajé'én, quéaguéiia bagué.
Ja'nca quéaguéna, Corneliobi yéquénare cuencuenti,
mé'ére choijaijé'én cagué raobi, quéarefia bacua.

23 Quéajénna, Pedrobi bacuani: Cacani, béani
huajéjé'én cani, janrébi yequé umuguse fatani,
bacua naconi Corneliona saquéfia. Cristo bain
Jope ba'icua'ga réno jubébi baguéni te'e conjén
satenia.

24 Sani, ganijén ba'ijén, yequé umuguse Cesarea
hué'e jobona ti'anrefia. Ti'anni éfato, Cornelio
yua bagué te'e bain, bagué gaje huana choni
Né'cosi'qué baquéia. 25 Pedroni &jojén ba'icuabi
bagué ti'an raise'ere €fani bojorefia. Bojojénna,
Corneliobi baguéni téhuojani, baguéni ai ta'yejeiye
ai te'e ruifie éfiagué, baguéna gugurini réanguéiia.
26 Gugurini réanguéna, Pedro yua baguéni huéani
caguéna:

—Huéni nécajé'én. Riusu beogué'é yé'é. Mé'é'ru
te'e baingué'é yé'é, caguéna.

27 Cani, baguére saludani téjini, bagué hué'ena
cacani éfato, ai jai jubé bain fié'casi'cua batefa.
28 Ba'ijénna, Pedrobi bacuani caguéfia:

—Yé'ébi judio baingué séani, tin bainna
ti'anni, bacua naconi te'e fié'cani ba'iye gare
porema'igué'é yé'é, judio ira bain guanseni
jo'case’e'ru yo'otoca. Meésacuabi ja'anre re'oye
maslyé. Ja'nca yo'oye énsese'e ba'iguéna, Riusubi
yurefia yé'éni tin masi guesebi. Si'a jubéan bainre
te'e éfani, bacuare gu'a coca caye beoye ba'ijé'én,
yé'ére cani jo'cabi Riusu. 29Ja'nca cani jo'caguéna,
mésacuabi choijénna, gare glieye beoye raé'é yé'e.

]a'nca raisi'québi mesacuani €flagu€, /Queacara
ro'tajén, ye ére chote'ne? mésacuani senni achagué
ba'iyé yé'é, caguéia Pedro.

30 Caguéna, Corneliobi sehuoguéfia:

—Yua gajese'ga umuguseﬁa ba'igué, ye '8bi,
na'ito ujarén ba'iguéna, yé'é€ hué'ere fu'igue,
Riusuni ujagué baé'é yé'é. Aonre aifie jo'cani,
Riusuni ujagué, ja'nrébi méifie €fato, ai go'sijei
cafia ju'iguébi yé'éna gaje meni nécabi. 31 Nécani,
yé'éni coca cabi: “Cornelio, mé'ébi jo'caye beoye
ujani, bonse caracuani conguéna, Riusubi ai
bojogué éfaji. 32 Ja'nca séani, mé'é bainre
cuencueni, Jope hué'e jobona saoni, Pedroni
choijaijé'én. Yequé SimoOn hue'egué, jai ziaya
ca'ncoreba ba'igué, ja'angué hué'ere ba'iji Pedro.
Janca ba'iguébi mé'éna ti'an rani, ye'é cocare
queaja 'gué'bi” cabi bagué. 33 Caguéna ye'é yua
ja'ansirén meé'éni choijaiguéna, mé'ébi ai re'oye
yo'ogué ti'anhué. Ti'anguéna, Riusubi mai naconi
te'e ba'iguéna, yéquéna hua'na si'acuabi Bagué
cani jo'case'ere achafiu cajén, mé'é coca Riusu
cocare achaye éjojén ba'iyé, cagué sehuoguéna
Cornelio.

Discurso de Pedro en casa de Cornelio

34Ja'nca sehuoguéna, Pedrobi bacuani coca ca
bi'raguénia:

—Yurecaro'tani yo'oyete se'e ye'yehué yé'é. Si'a
bain jubéanre éfiagué, Si'acua yua te'e ba'icua'é
caji Riusu. Qué'ré ta'yejeiye jubéan beoyé caji.
35 Si'a jubéan bainre éfagué, baguéni ai yéjén te'e
ruifie yo'ojén ba'icua ba'itoca, ja'ancuare bagué
bainrebare re’huani baji Riusu. 36 Bagué ira

bain cuencueni raosi'‘cuani coca cani jo'cagué,
Jesucristo mame recofioa re’huaja'yete ru'ru
quéaguéna, bagué bainbi toyani, Israel bainna
jo'carefia. Ja'an Jesucristobi yua bainna ti'an
rani éfogué, si'a bain ta'yejeiyereba Ejagué ba'iji.
37 Mésacua yua Jesucristo én yijana rani ba'ise'ere
masiyé. Ja'anguébi Galilea yijana ti'an rani,
Juan yua Riusu cocare quéani achoni, bainre
bautizasi'‘qué ba'iguéna, 3% Riusu yua bagué
Espiritute raoni, Jesus Nazarenoni zi'in gileseguéna,
bagué yua si'a judio bain ba'iruanna sani,
bainre re'oye yo'oni, zupai huati zemosi'cuare
huachoni, ta'yejeiye yo'ogué baji'i, Riusubi
conguéna. 39 Ja'nca yo'oguéna, yéquéna hua'na
baguére yo'o concuabi éfiahué. Bagué naconi te'e
saijén, Judea yija ca'ncorfia, Jerusalén hué'e jobo,
ja'anruanna ti'anni bainre conguéna, yéquénabi
éflahué. Ja'nrébi judio bainbi baguéni preso
zeanni, crusu sa'cahuéna quenni reo gueseni,
baguéni huani senjohué. 40 Huani senjojénna,
samute umugusefia ba'ini, Riusubi baguéni go'ya
rai gllesebi. Go'ya rai gieseni, baguéte yéquénani
éfobi. 41 Yéquéna jubé se'gani éfioguéna, si'a bainbi
baguéni éfiamaé'é. Bagué cocare quéani achoye
cuencuesi'cuare séani, baguéte yéquénani éfobi
Riusu. Efioguéna, yéquénabi bagué naconi te'e
ba'ijén, bague naconi aon ainjén, gono uncujén
baé'é, go'ya rani éfosi'quére. 42 Ja'nca ba'ijénna,
baguébi yéquénani guanseni jo'cabi: Yé'é ba'iyete
éfasi'cua séani, si'a bainna sani, yé é ta'yejeiye
Ejagué ba' iyete quéani achojén ba'l 1]e én. Si'a bain
huajéjén ba'icua, junnitonsi'cua si'acua gu'ajucha

yo'0jén ba'ise'ere masini, bacua si'arén ba'ija'yete
caja'gué'bi ba'iyé yé'é. Riusubi yé'ére ja'anna
cuencueni re'huabi. Ja'an cocare bainna quéani
achojén ba'ijé'én, guanseni jo'cabl yéquénani.
43 Riusu ira bain cuencueni raosi'cuabi giiina'ru
toyani jo'cajénna, mésacua éfiani masijé'én. Riusu
Raoja'guérebabi ti'an raiguéna, baguéni si'a recoyo
ro'tajé'én. Ja'nca ro'tatoca, Riusubi mésacua gu'a
jucha yo'ojén ba'ise'ere gare ténoni, gare se'e
ro'tama'ija'gué'bi, cani jo'carefia Riusu ira bain
raosi'cua, caguéia Pedro.

Los no judios reciben el Espiritu Santo

44 Yuta coca cani téjima'iguéna, Riusu Espiritubi
gaje meni, si'acua Pedro cocare achacuani recoyo
te'e zi'nzini baguéia. 45 Ja'nca ba'iguéna, judio
bain Cristoni ro'tacua, Pedro naconi raisi'cua,
bacuabi yua gue ro'taye beoye éfarefia. ¢Riusu
Espiritu queaca tin bainna ti'anni bacua recoy-
ona zi'nzigué'ne? cajén, ro huesé €aye énarefia.
46 Espiritubi gaje meni, ja'an bainni baguéna,
bacuabi tin bain coca gare ye'yema'isi cocare
cani achojén, Riusu ta'yejeiye ba'iyete ai bojojén
cajénna, ja'an judio bainbi gue ro'taye beoye
acharefia. 47 Janrébi Pedro se'e ca bi'raguéfia:

—Encuabi, yéquéna Espiritu zi'nzise'e'ru glina'ru
zi'nzisi'cuare séani, ocona bautiza glesenica,
¢jarocuabi énseye'ne? caguéiia.

48 Ja'nca cani, Cristo bain mame re'huasi'cuare
éfani, Cristo ta'yejeiye ba'iyete te'e ruifie masi
giieseni bacuani bautiza gﬁeseguéﬁa Ja'nrébi,
ja'anru bain hua'nabi Pedroni se'e choni, Qué'ré
se'e yequé umugusefia yéquéna naconi béani

ba'ijé'én cajén choijénna, ba hua'gué béani
baquéria.

11

Informe de Pedro a la iglesia de Jerusalén

1 Ja'nrébi, Riusure ta'yejeiye yo'o concua, si'a
Cristo bain Jerusalén hué'e jobore ba'icuabi Ce-
sarea cocare achani, Judio bain jubé ba'ima'icuabi
Riusu cocare achani Cristoni recoyo te'e zi'nzini
ba'iyé, ja'an cocare achani masini, Pedro raiyete
gjorefia. 2 Ejoni, Pedrobi ti'an raiguéna, judio
bain Cristoni recoyo ro'tacuabi baguéni téhuoni,
3baguéni si'a jéja ca bi'rarefia:

—¢(ME'e guere yo'ogué judio bain ba'ima'icua
naconi te'e fié'cani bacua naconi te'e aon an-
qué'ne? senni achajén béntefa.

4 Senni achajénna, Pedrobi Riusu yo'ose'e
si'ayete bacuani te'e ruifie quéani achoguéna:

5 —Yé'ébi Jope hué'e jobore ba'igué, Riusuni
ujagué, Riusu guénamé toyare éfiahué yé'é.
Riusu can jai canbi yé'éna gaje raji'i. Gajese'ga
na'mifioabi taméni ziunsi can ba'iguéna, 6 ja'an
can sa'nahuéna éfiato, si'a airu hua'i hua'na, afa
hua'na, ca hua'i hua'na, ja'an baé'é. 7 Ba'ijénna,
janrébi yé'éni guéname re'otobi coca cani achobi:
“Pedro, huéni, hua'ire huani ainjé'én” cani achobi.
8 Cani achoguéna, sehuohué yé'é: “Bafié, Ejagué.
Si'si hua'i huana banica, gu'a hua'i séani, ro
chiani aifie beoye ba'igué'é yé'é” sehuohué.
9 Sehuoguéna, guénamé re'otobi yé'éni se'e cani
achobi: “Yureca Riusubi ja'an hua'ire ténoni, aifie
re'oye'é canica, ja'an hua'ire gu'aye cama'ijé'én”

cani, 10 samute ba'iye gachoni, ja'an cocare cani
achoni, janrébi si'a can yua guénamé re'otona
meéase'e baji'i. 11 Ja'an toyare €fiani ro'taguéna,
ja'ansirén samute baincua émécua Cesarea hué'e
jobobi raosi'cuabi yé'é ba'i hué'ena ti'an rani,
yé'ére choé'é. 12 Choijénna, Riusu Espiritubi yé'éni
cagué: “Bacua naconi gare huaji yéye beoye
saijé'én” cagué guanseguéna, saé'é. Encua'ga Cristo
bain te'e énté sara te'e ba'icua yé'é naconi saé'é.
Sani, ja'an baingué hué'ena ti'anni, bagué cocare
achahué. 13 “Riusu guénamé re'oto yo'o conguébi
yé'é hué'ena gaje meni, yé'éni éfogué nécagué
cabi: Mé'é bainre Jope hué'e jobona saoni, Simon
Pedroni choijaijé'én. 14 Baguébi rani, mé'éni Riusu
mame recoyo re’huani bayete quéani, mé'é te'e
hué'e bainre'ga ja'an cocare quéani achoja'gué'bi,
nécagué cabi bagué” quéaguéna, achahué yé'é.
15 Ja'nca achani, bagué bain fié'casi'cuani cocare
quéani acho bi'raguéna, Riusu Espiritubi gaje meni,
maini ru'rureba yo'ose'e'ru bacuani guina'ru te'e
zi'nzini babi. 16 Ja'nca baguéna, ja'nrébi mai Ejagué
Jesus cani jo'casi cocare ro'tahué yé'é: “Juan yua
oco se'ga naconi bainre bautizasi'qué ba'iguéna,
Riusubi bagué Espiritu naconi mésacuani recoyo
ténoni baja'gué'bi” ja'an cocare ro'tahué yeé'e.
17TJa'ncaro'tagué, Riusu Espiritu gaje menibacuani
zi'nzini base'ere éfiagué, ja'ansi'qué ro'tahué yé'é:
Mai huana Jesucristoni si'a recoyo ro'tacuani
zimzini, ja'nrébi bacuani glina'ru zinziguéna,
¢y€'é hua'gué queaca Riusuni énseye'ne? bacuani
quéagué sehuoguénia Pedro.

18Ja'nca sehuoguéna, Cristo bain Jerusalén hué'e

jobore ba'icuabi gare se'e caye beoye nécajén,
Riusuni bojojén carefia:

—Riusubi ai ta'yejeiye masiye yo'obi. Tin bain
jubéanre'ga choni, bagué bainre re'huani baji.
Bacua gu'a juchare gare jo'cani, Cristoni recoyo
te'e zi'inni ba'itoca, gare carajeiye beoye Riusu
naconi te'e ba'ija'cua'é, cajén bojohué bacua.

Laiglesia de Antioquia

19 Yureca Estebanni huani senjorén ba'iguéna,
Cristo bainni je'o bani gu’aye yo'ojénna, Cristo
bain Jerusalén ba'icuabi so'o yijafia tin yijafiana
gatini satefia. Sani, yequécuabi Fenicia, yequécuabi
Chipre, yequécuabi Antioquia, ja'an yijafiana
gatini satefia.  Ja'nca gatini sani, ja'anruan
bain judio bain se'gani Riusu cocarebare quéani
achojén batefia. Tin bainni quéani achomatefia.
20 Ja'nrébi, yequécua Cristoni recoyo zi'nzini
ba'icua, Chipre, Cirene, ja'an yijafia ba'icuabi
Antioquia hué'e jobona ti'anni, si'a bain, judio
bain jubé ba'ima'icuare'ga Cristo cocarebare
quéani achorefia: Jesucristoni si'a recoyo ro'tani,
mésacua gu'a juchare mame téno glesejé'én, cani
achojénna, 21 Cristobi ai ta'yejeiyereba conguéna,
ai bainbi bacua ira coca ye'yese'ere gare jo'cani,
Cristoni recoyo te'e zinzini batefia.

22 JTa'nca ba'ijénna, Cristo bain jubé Jerusalén
hué'e jobo ba'icuabi bacua yo'ose'ere masini,
Bernabere cuencueni, baguéte Antioquiana
saorefia. 23 Saorena, baguébi ti'anni éfiato, Riusubi
ai ta'yejeiye bacuani bojo guesesi'qué baguéia.
Janca énani, ai bojoguébi ja'an bainni re'oye
yihuogué béaguéfia. “Mésacua yua qué'ré jéja

recoyo re'huani, Cristoni gare jo'caye beoye
yo'o conjén ba'ijé'én” cagué, bacuani bojora'ré
yihuogué baquéfa. 24 Ja'an Bernabé ba'iyete
cato, ai re'o hua'gué, Riusu Espirituni ai ta'yejeiye
zi'Inni ba'iguébi Riusu yo'oja'yete si'a recoyoreba
ro'tagué baquéna. Ja'nca ba'iguéna, bain hua'nabi
baguéni éfiajén, bagué cocare achajén, ai jai jubébi
Cristo bain runtefia.

25 Ja'nrébi jé'te, Bernabebi Tarso hué'e jobona
sani, Sauloni cu'ejani, tinjani, Antioquiana
raguéfla. 26 Raguéna, bagué naconi ye'yogué
conguéna, ja'an hué'e jobo bain ai jai jubé
ba'ijénna, ba hua'nabi te'e técahué bacuare ye'yoni
yihuojén batefia. Ja'nca ba'ijénna, Antioquia jubé
ba'icua yua Cristo bain ru'rureba hue'ecua batefia.

27 Ja'nrébi, Riusu yo'oja'ye masiye queéacua,
Riusu cocare masiye quéacua, Jerusalenre
ba'icuabi Antioquia hué'e jobona sani, coca
quéajén batefia. 28 Ja'an quéacua jubé ba'igué
te'egué, Agabo hue'eguébi Antioquiana ti'anni
ba'igué, Riusu Espiritubi coca masi gleseguéna,
Cristo bain jobona nécani, Riusu yo'oja'yete
quéani achoguéia: Si'a yija bainbi ai aon gu'ana
ju'inja’cua'é, quéani achoguéna, yequé técahuéan
ba'ini, bain ta'yejeiye &jagué Claudio guansegué
ba'irén ti'anguéna, Agabo coca quéani achose'e'ru
baquéfia. 29 Ja'nca quéani achoguéna, Cristo bain
Antioquia jubé ba'icuabi bacua gaje concua Judea
yijare ba'icuani oijén, Bacuare cofiu cajén, ga
bainguébi bagué porese'eru curire insini si'a
curire re’huani Judea bainna saorefia. 30 Bernabé,
Saulo, bacuare cuencueni, bacua curi sacaicuare
re'huani, Judea yija Cristo bain jubéan bainna

saojén, ba samucua naconi ja'an curire ro insini
saorefia.

12

Muerte de Santiago y encarcelamiento de Pedro

1 Ja'nrébi, ja'an umugusefia ba'iguéna, bain
ta'yejeiye é&jagué Herodes hue'eguébi Cristo
bain jubé ba'icua te'ecuani je'o ba bi'raguéiia.
2 Ru'ru Santiago hue'egué, Juan ma'yé ba'iguéni
guerra hua hua'ti naconi huani senjoguéfia.
3 Ja'nca huani senjoni, judio bainbi ai bojojénna,
Pedrore'ga preso zeanni, ya'o hué'ena guaoguéna.
Judio bain aon huo'coma'ise’'e ain umugusefia
séani, 4 Herodesbi ro'tagué, Ja'an umugusefia
pascua umugusefia si'aguéna, Pedrote judio &ja
bain ba'iruna nécoza cagué &joguéfia. Ja'nca
éjoguébi Pedrote guaoni, soldado juréan gajese'ga
juréan baguére sa'fiején éfacuare re’huani, bagué
guaosiruna jo'caguéfia. 5 Jo'caguéna, soldado
huanabi baguéte re'oye éfajén, gare etaye
beoye ba'ija'gué cajén batefia. Ja'nca guaosi'qué
ba'iguéna, Cristo bain jubé ba'icuabi Riusuni si'a
jéja ujajén, Riusuni jo'caye beoye senni achajén
batefia.

Dios libra de la carcel a Pedro

6 Ja'nrébi, Herodes nécojai umuguse ja'anré ba'i
umuguse si'ani, fiami ba'iguéna, Pedro yua ya'o
hué'ere ba'igué, samu soldado huana baguére
cuiracua joborare caingué unquéfia. Samu
guénamefabi, cadenamefiabi preso tayosi'qué
baquéna. Ja'nca ba'iguéna, ya'o hué'e cuiracuabi
yua anto sa'rore ba'ijén, hue'se ca'ncona éfajén

nécarefia. 7 Efiajén nécajénna, Riusu guénamé
re'oto yo'o conguébi te'e jéana gaje meni, preso
zeansi'quéna ti'anni, ya'o hué'e sanahué yua ai
go'sijeiguéra miagué éfoguéfa. Efioni, ja'nrébi
Pedroni bagué ca'ncona puni sétoni caguéna:

—Besa huéijé'én, caguéna.

Caguéna, guénamefa'ga ja'anse'ebi ro tijini,
bagué énté sarafiabi tonquéfia. 8 To'inguéna,
Riusure yo'o conguébi Pedroni guanseguéma:

—ME'€ téinmete té€anni, mé'é guéon ju'lyete
sa'yeni gueonjé'én, caguéna.

Caguéna, Pedrobi ja'nca yo'oguéfia. Yo'oguéna,
Riusu yo'o conguébi:

—MEé'é canre seoni, yé'é naconi raijé'én. Saifiu,
caguéna.

9 Caguéna, Pedro yua baguéni be'tegué
saquéfia.  Sani, etani, ro hueségué ganigué,
ja'ansi'qué ro'taguéna: “Eoru éfafe se'ga huanoji
yé'ére” ro'taguéia. 10 Ja'nrébi, soldado nécaruan
samuruanre tayojeiye sani, soldado hua'nabi
énsema'ijénna, ja'nrébi guéna anto sa'ro ta'pisiru,
hué'e jobona etaru, ja'anruna ti'anrefia. Ti'anni
éfato, guéna anto saro yua ja'anse'es anconi
saoguéfia. Anconi saoguéna, hue'sena etarefia.
Etanijanrébi, hué'e jobo ma'a te'e ma'abi saijénna,
Riusu yo'o con hua'guébi Pedrote jo'cani, hueséni
saquéiia. 11 Hueséni saquéna, Pedro yua séta rani,
ja'ansi'qué caguénia:

—Aito, Riusubi ai ta'yejeiyereba yo'obi. Bagué
yo'o con hua'guére raoni, yé'ére, ya'o hué'ena
guaosi'quére eto giiesebi. Yé'é hua'gué yua Herodes

preso zeansi'quéreta'an, judio éja bain huani sen-
joja'guéreta’an, Riusubi ta'yejeiye yo'oni, yé'ére
téani etobi, cagué ro'taguénia.

12 Ja'nca ro'tani, ja'nrébi, Maria hue'ego,
Juan Marcos pé'cago, bago hué'ena saquéfia.
Sani ti'anni €fato, ai jai jubé bain sanahuére
ba'ijén, Riusuni ujajén batefia. 13 Ujajén ba'icuani
je'njuni achoguéna, romi zingo Rode hue'egobi
anto sarona rani, ¢Gueguégué'me meé'é? senni
achani, Pedrobi sehuoguéna, baguéni masigofa.
14 Masigo, yua ai bojo hua'goreba hué'huéni, anto
sa'rore ancoma'igo, bago bain sanahué ba'icuana
hué'huéni quéagofia:

—Pedrobi. Anto sarona rani nécaji bagué,
quéagofia.

15 Quéagona, bain hua'nabi carefia:

—Banji. Mé'ébiro hue'nhue hua'go'ruroro'tago
cayeé, carefia.

Cajénna, bagoca:

—Aito. Baguéreba'bi, sehuogoiia.

Sehuogona:

—Bagué recoyo se'ga raimaqué, carefa.

16 Ja'nca cajénna, Pedro yuta anto sa'rore
je'njugué nécaguéfia. Je'njugué nécaguéna, ba
huanabi anconi, Pedroni gue ro'taye beoye
éfarefia. 17 Ja'nca éfajénna, Pedro yua bagué énté
sarabi huéani réonni, Caye beoye ba'ijé'én cague,
ja'nrébi bagué ya'o hué'ebi etoni raose'e, Riusu
ta'yejeiye yo'oni conse'e, si'aye quéani achoguéfa.
Quéani achoni téjini, bacuani caguéna:

—TJa'an coca si'ayete mai jubé bain hua'na, San-
tiago sanhué, ja'ancuani quéajaijé'én, caguénia.

Cani janrébi bacuare jo'cani, yequéruna gatini
saqueéiia.

18 Ja'nrébi fataguéna, soldado huamabi gue
ro'taye beoye ba'ijén, sa'fiefia senni achajén,
¢Jarona saqué'ne bagué? cajén, si'aruan hué'huéni
ganojén, baguéni cu'e ganojén, ai yo'ojén batefia.
19 Herodes'ga bacuani ai béingué, Yureca baguéni
cu'ejaijé'én guanseni, baguéte tinjamajénna,
ja'nrébi ya'o hué'e cuiracuare choini, bacuani
si'a jéja senni achaguéna. Senni achani,
re'oye sehuomajénna, bacuare huani senjofie
guanseguéfa. Ja'nca guanseni téjini, ja'nrébi Judea
yijabi sani, Cesarea hué'e jobona ti'anni baquéna
Herodes.

La muerte de Herodes

20 Ti'anni ba'igué, yua Tiro bain, Sidon bain,
bacuani ai béingué, bacuani te'e ruifie éfiama'igué
baquéna. Ja'nca ba'iguéna, bacuabi sa'fiefia
senni achajén, Maire je'o bama'ija'gué cajén,
bagué hué'e éjagué Blasto hue'eguéni re'oye
senni achani, baguéni bojo gleserefia.  Bojo
gleseni, Herodesna ti'anni, Je'o beoye ba'ina'a,
baguéni senni acharefia. Herodes yija aonre coni
aincua séani, ja'nca senni acharefia. 21 Senni
achani, Herodesbi bain fié'cajai umuguse caguéna,
bacuabi bagué é&ja guéna seihuéna ti'anrefia.
Ti'anjénna, Herodes yua bagué &jagué cafiare
sayani, bacuana etani béani, Ja'an bainni bojo
gleseza cagué, bacuani zoe coca ca biraguéfa.
22 Cagué ba'iguéna, si'a jubé bainbi ai bojojén
guirefia:

—Al ta'yejeiyereba cayé mé'é, Riusureba'ru
ba'igué séani. Ro bain &jagué cayeru qué'ré
ta'yejeiyereba cayé mé'é, te'e cajén guirefia.

23 Cajén guijénna, janrébi pecobi baguéni
anni hueanjénna, pecosi'québi junquéfia bague,
Riusuni te'e ruifie yéma'isi'quére séani.

24 Ja'nrébi, Riusu bainbi bagué cocarebare
qué'ré ta'yejeiye quéani achojénna, si'aruan bainbi
achaniro'ta bi'rarefia.

25 Ja'nrébi, Bernabé, Saulo, bacuabi Jerusalén
hué'e jobore ba'ijén, bacua curire insini téjini, yua
Antioquiana go'ijén, Juan Marcos hue'eguéte sani
gotenia.

13

Bernabé y Saulo comienzan su trabajo mi-
Sionero . 3 3 .. 3 7 .. .
1 Yureca Cristo bain jubé Antioquia hué'e jo-

bore ba'icuare éfiato, Riusu coca masiye quéacua,
bainre ye'yocua batefia. Bacua mami hue'ején
ba'ise'ere cato, yequé Bernabé, yequé Simon Zije-
qué. yequé Cirene baingué Lucio, yequé Manaén
bagué zinrénbi Galilea €jagué Herodes naconi te'e
irasi'qué, yequé Saulo, ja'ancuabi bain ye'yocua
batefia. 2Ja'nca ba'icuabi yequé umuguse te'e jubé
zi'nzini, Riusu yo'ore te'e conjén, aon aifie jo'ca
umugusefia ba'iguéna, Riusu Espiritubi bacuani
guanseguéiia:

—Yureca Bernabé, Saulo, bacuare choini,
yé'é yo'o cani jo'case'ere yo'oja‘cuare saojé'én,
guansegue caguéna.

3 Caguéna, ja'nrébi si'a jubébi fié'cani, Riusuni
ujajén, aonre aifie jo'cajén ba'ijén, ja'nrébi bacua

énté sarafiare ba samucuana pa'roni, Riusu yo'o
yo'oja’'cuare cuencueni, bacuare saorefia.

Los apOstoles en Chipre

4Ja'nca saojénna, Riusu Espiritubi bacuare cuen-
cueni saguéna, ba huanabi Seleucia hué'e jobona
sani, jal yoguna cacani, Chipre jubona je'enni
ti'anrefia. 5 Ti'anni, Salamina hué'e jobona ti'anni,
janrébi judio bain fié'ca hué'efiana cacani, Riusu
cocarebare quéani acho bi'rarefia. Ja'nca quéani
achojén, Juan Marcos'ga bacuare te'e yo'o congué
baquéria.

6Ja'nca quéani achojén, si'a jubo yija ca'ncofiana
ganini, ja'nrébi Pafos hué'e jobona ti'anrefia.
Ti'anni, judio yai baingué Barjesus hue'eguéte
téhuorefia. Ba hua'gué yua ro coquegué, Riusu
coca masi guesese'ere quéani achogué'é ye'e,
caguéiia bagué. 7 Ja'nca caguébi yua yequé
baingué, ja'an yija bain &jagué, bagué naconi
baquéfia, Sergio Paulo hue'egué naconi. Ja'an
Sergio Paulobi ai masi &jagué ba'iguébi, Riusu
cocarebare achaza cagué, Bernabé, Saulo,
bacuare choquéfia. 8 Choiguéna, ba samucuabi
Sergio Paulona ti'anjénna, ja'an yai baingué,
Elimas'ga hue'eguébi, Ejaguébi ja'an cocare achani
ro'tama'ija'gué cagué, bacua quéani achoyete énse
éaye yo'oguéfia. 9 Ja'nca énse €aye yo'oguéna, Saulo,
Pablo'ga hue'eguébi Riusu Espirituni ai ta'yejeiye
zi'lnni ba'igué, yai bainguéni si'a jéja éfagué,
10baguéni béingué caguéiia:

—MEé'é yua ro coque huati séani, ai gu'aye
yo'ogué, si'are'oye yo'ocuanije'o bayé mé'é. Riusu
coca ye'yonijo'case'ere gare caraye beoye huacha

ca guesegué'é mé'é. 11 Janca yo'oguére séani,
yureca Riusubi mé'ébi ai yo'o giieseza cagué, me'é
Nacore paroji. Paroguéna, zoe ba'irénbi faco
éflama'igué, énségué miafiete éfafie beoye ba'ilyé
meé'é, cani jo'caguéiia Pablo.

Cani jo'caguéna, ja'ansirén yua zijel picobi
bagué facona na'oguéna, ba hua'gué yua ro
rénni ganogué, bagué énté sarare zeanni saguéte
cu'eguéia. 12Ja'nca cu'eguéna, bain éjaguébi si'aye
éfani, Jesucristo ba'iye ye'yose'ere ai bojogué
achani, Jesucristoni si'a recoyo ro'taguénia.

Pablo y Bernabé en Antioquia de Pisidia

13 Ja'nrébi Pablo sanhuébi Panfilia yija hué'e
jobo Perge hué'e jobona saifiu cajén, Pafos yo
sa'rona gajeni, jai yoguna cacani satefia. Sani
ti'anni, Juan Marcosbi Pablo sanhué naconi se'e
congué saimaquéfia. Bacuare jo'cani, Jerusalén
hué'e jobona goquéia. 14 Go'iguéna, ja'nrébi Pablo,
Bernabé, bacuabi Perge hué'e jobobi saijén, Antio-
quia hué'e jobo Pisidia yijare ba'iguéna, ja'anruna
sani ti'anrefia. Ti'anni, judio bain yo'o yo'oma'i
umuguse ba'iguéna, bacua fié'ca hué'ena cacani
béarefia. 15 Béani achajénna, fié'ca hué'e bainbi
Riusu coca Moisés toyani jo'case'e, Riusu ira bain
raosi'cua toyani jo'case'e, ja'an cocare éfani cani
achorefia. Cani achoni téjini, fié'ca hué'e &jacuabi
Pablo sanhuéna quéani saoni chotefa:

—Meésacua yua yihuo cocare bain hua'nani
quéani achoye ro'tanica, rani quéani achojé'én,
cajén chotena.

16 Choijénna, Pablobi nécani, bagué énté sarabi
huéani réonni, bain achayete &joni, bacuani coca
quéa bi'raguéna:

—MBésacua Israel bain, Israel bain coca ye'yeni
Riusuni yo'o concua, mésacua si'acua yé'é cocare
achajé'én. 17 Mai ta'yejeiye Riusubi bagué bain
Israel bainre conni cuirase'ere achajé'én. Mai
ira bain baisi'cuabi Egipto yijare baijén, tin
yijabi rani ba‘isi'cua ba'ijén, Riusubi conguéna,
al jai jubé jaijeijatefia.  Jaijeijatena, jamrebi
Riusubi ai ta'yejeiye yo'ogué, bacuare Egipto
yijabi etoni sani baguéfia. 18 Ja'nca sani baguébi
cuarenta técahuéan beo re'otore bacuare cuiragué,
bacua cue'yoni gu'aye yo'ojén ba'ise'ere oigué
éfagué, bacuani congué saguéfia. 19 Sani, Canaan
yijare ba'icua te'e énté sara samu jubéan bain,
ja'an gu'aye yo'ojén ba'icuani saoni senjoni,
bacua y1]are mai ira bain ba'isi'cuana insini
jo'caguéia Riusu. 20 Insini jo'cani, ja'nrébi se'e

cuatro cientos cincuenta técahuéan bacuani conni
cuiragué, bacua éja bainre cuencueni bainre

guanse gueseguéna, bagué cuencueni jo'casi'qué
Samuel hue'egué ba'irén téca ja'an bain &jacuabi
guansején batefia. 21 Ja'nrébi bain huamnabi
Riusuni senni achajén, Bain ta'yejeiye &jaguéte
re'huani, yéquénani guanseni cuira gulesejé'én
cajén cue'yojénsenniachajénna, Riusubi Benjamin
jubé bainre éfiani, Cis mamaqué Saul hue'eguéte
cuencueni, Israel bain ta'yejeiye éjaguére re’huani
jo'caguéna, cuarenta técahuéan bainre guansegué
baquéfia bagué. 22 Ja'nca guansegué ba'iguéna,
Riusubi baguéte quéfioni saoni, janrébi yequé
baingué David hue'eguéte cuencueni, Israel bain

ta'yejeiye &jaguéte re'huani jo'cagué caguéia:
“Enqué, David hue'egué, Isai mamaqué, baguéni
ai te'e ruifie €éfiagué ba'iyé yé'é. Bagué yua si'aye
yé'é yéyete jo'caye beoye yo'ogué ba'ija'gué'bi”
cani jo'caguéfia Riusu. 23 Ja'nca cani jo'casi'québi
yua zoe ba'irén €joni, yua David baingué yo'je
ba'irén ba'isi'qué, Jesucristo hue'egué, ja'anguéte
cuencueni, maina raoni, Israel bain gu'a jucha
yo'ojén ba'ise'e beoru gare ténoni, Yé'é bainre
mame re’huani baza cagué, mai ta'yejeiye éjaguéte
re'huani jo'caguéiia Riusu. Aito. Riusu zoe cani
jo'case’e’ru glina'ru yo'obi yure. 24 ]esucristobi
yutaraimaquéna, Juan Bautizaguébiti'an rani, si'a
Israel bainni quéani acho bi' raguena “Mésacua
ja'anré yo'ojén ba'ise'ere gare jo'cani, mame
recoyo re’huani, ocona bautiza glesejé'én”
quéani achogué baquéfia. 25 Ja'nca ba'iguébi,
bagué junni ton umugusefia ti'an biraguéna,
bain hua'nani caguéiia: “Mésacuabi yé'é ba'iyete
ro'tajén, Riusu ta'yejeiye conni cuiraguéte yé'ére
ro'tajénna, ja'angué beoyé yé'é. Yequé raoja'gué,
yé'é'ru qué'ré ai ta'yejeiye €jagué, ja'anguébi yuara
ti'an raija'guéta'an ba'iji. Baguéni yo'o cofie gare
ti'anma'igué'é yé'é, ta'yejeiye beo hua'gué séani”
caguénia Juan.

26 Yureca, yé'é bain sanhué, Juan yua
Riusu ta'yejeiye raoja'guére quéaguéna, ja'an
ta'yejeiyereba raosi'québi maina ti'anbi. Mai gu'a
juchare ténoni, bagué bainrebare maire re’huani
baza cagué, junni tongué raji'i. Ja'nca raisi'quére
si'a recoyo ro'tajé'én, yé'é bain sanhué. Mésacua
yua judio bainreba, taita Abraham bain yo'je

raisi'cua, yequécua, judio bain ujayete ye'yesi'cua,
mésacua Si'acua Jesucristo congué raise'ere
ro'tajén ba'ijé'én. 27 Ja'nca raisi'qué ba'iguéreta'an,
si'a judio bain Jerusalén ba'icua, bacua ¢€ja
bain naconi, bacuabi baguéte éfani, Riusu
raosi'qué ba'iguéte gare hueséhué. Riusu cocare
achajén, si'a yo'o yo'oma'i umugusefia bacua fié'ca
hué'efiana sani, Riusu ira coca cani jo'case'ere
achajén ba'icuata'an, Jesucristobi ti'an raiguéna,
baguéni ro hueséjén éfahué. Janca ba'icuabi
Jesusni huani senjo gleseni, Riusu ira bain
raosi'cua cani jo'case'e’ru gulinareba'ru yo'ohué.
28 Gare gu'aye yo'oye beoye ba'isi'quéreta'an,
bagué gu'aye yo'ose'ere ro tinja quéani, romano
éjagué Pilatona sani, baguére huani senjofiete
sen'é. 29Ja'nca senni achajénna, Pilatobi baguéni
huani senjo giieseguéna, Riusu coca cani jo'case'e,
Jesus ba'ija'yete toyani jo'case'e si'aye'ru guina'ru
yo'ose'e baji'l. Janca ba'iguéna, crusu sa'cahuéna
junni tonguéna, bagué ganihuéte gachoni,
baguére tanhué. 30 Ja'nca junni tonsi'quéreta'an,
Riusubi baguéte se'e go'ya rai giiesebi. 3! Go'ya
rai gieseguéna, Jesushi se'e bagué bain concuani
éfioni, zoe ba'i umugusefia bacua naconi baji'i.
Bagué bain concua yua bagué naconi Galileabi
raijén, Jerusalenna ti'anjén, ja'an ba'isi'cua baé'é.
Ja'nca ba'icuabi yureca Jesus ta'yejeiye ba'iyete
si'a bainni quéani achojén ganifé.

32 Yéquéna hua'na'ga giiina'ru mésacuani bagué
ba'iyete quéani achojén ba'iyé. Riusubi mai ira
bain ba'isi'cuani cani jo'cagué bagué raoja'gué
maina ti'an raija'yete cani jo'caguéna, yéquéna
hua'nabi ja'an cocare, bagué ti'an raisi cocare

mésacuani quéani achojén ba'iyé. 33 Bagué ira bain
ba'isi'cuani janca cani jo'cagué, mai hua'nare'ga,
bacua bain yo'je ba'icuare giiina'ru cani jo'cani,
glina'ru yo'obi Riusu. Jesucristo go'ya raisi cocare
zoe toyani jo'cabi Riusu. Salmo coca, samu ba'i
coca, ja'an cocare €fiani masijé'én: “Mé'é yua yé'é
zinreba ba'iyé. Yure umuguse mé'ére yé'é zin
ba'iguéte re’huani, meé'éni ai te'e ruifie énaneé ye'e”
cani jo'caguéfia Riusu. 34 Ja'nrébi Riusubi se'e
bagué cani jo'case'ere te'e ruifie yo'oye ro'tagué,
Jesus ga'nihuébi pu'ncaye beoye ba'ja'gué cague,
baguéni go'ya rai gueseJa 'vete cani jo'caguéfa. En
cocare €fani masijé'én: “Yé'é bamgue Dav1dn1
cani jo'case'e'ru mésacuani guina'ru yo'oja'gué'é”

cani jo'caguéfia Riusu. 35 Ja'nrébi yequé qué'ro
Salmo cocare éfiajé'én: “Mé'é baingué ai yési'quéni
oigué, bagué ga'nihuéte gare pu'nca gieseye beoye
ba'ija'gué'é mé'é” cani jo'caguéfa Riusu. 36Ja'nca
cani jo'casi'‘québi David ba'ise'ere camaquénia.
Ja'an baingué Davidbi bagué junni hueséye
téca, Riusu case'e'ru guina'ru yo'oni, janreébi
junni tonni, bagué ira bain ba'isi'cua naconi
tanrena, bagué ga'nihuébi pu'ncani si'aguéna.
37Ja'nca pu'ncani si'aguéna, Riusu Raosi'quérebabi
maina ti'an rani, junni tonguéna, bagué ga'nihué
yua gare pu'ncaye beoye baji'i, Riusu go'ya rai
gliesesi'qué séani. 38 Ja'nca ta'yejeiye yo'ose'e séani,
mésacua te'e ruifie achani ro'tajén ba'ijé'én. Jesus
junni tonni go'ya raisi'quére séani, mésacua gu'a
jucha yo'ojén ba'ise’ere baguéni gare quéajé'én.
Quéani, baguéni sentoca, mésacua recoyore gare
ténoni, bagué bainrebare mésacuare re’huaja'gué'bi

Jesus. 39Ja'anguéni si'a recoyo ro'tajénna, mésacua
gu'a juchare gare se'e ro'tama'ija'gué'bi. Moisés
ira coca toyani jo'case'ere te'e ruifie yo'oni Riusu
bain ruifiu cacuata'an, Riusu bain ruifie gare
ti'anma'icua ba'iyé mésacua. 40 Mésacua yua éfiare
bajén, Riusu ira bain raosi'cua toyani jo'case'ere
te'e ruifie ro'tajén, Riusu bénni senjoja'ﬁe cani
jo'case'ere jéafiu ca]en bagué yo'oja'yete gare
gueye beoye ba'ijé'én. En coca toyani jo'case'ere
éNajé'én:

41 Mésacua yua yé'éni ro jayani gu'a giiecua ba'ijén,
yé'é cocare achaniro'tajén ba'ijé'én.

Yé'ébi mésacuani bénni senjoguéna, mésacuabi gare
carajeijén ba'ija'’cua'é.

Yé'é yua Riusu séani, mésacua én yija ba'i
umugusefiabi ai ta’ ye) jelyerebayo'oreyo'oni
mésacuani €foja'gué'é.

Efioguéna, mésacuabi ai éama'ifiereba éfacuata'an
yé'é yo'oja'yete gare ro'tama'ija‘’cua’é.
Yequécuabi ru'ru quéani achocuareta'an, yé'é

yo'oja'yete gare ro'tama'ija'cua'é mésacua.

Ja'an cocare mai ira bain ba'isi'cuani cani

jo'caguéria Riusu, judio bain fié'ca hué'e ba'icuani

queéani achoguéria Pablo.

42 Quéani achoni téjini, bacua naconi etani sai
biraguéna, judio bain jubé ba'ima‘icua ja'anru
Né'casi'cuabi Pablo sanhuéni senni acharefia:

—Meésacua yua se'e yequé yo'o yo'oma'i umu-
guse se'e rani, ja'an cocare maini se'e yihuoni
ye'yojé'én, senni achajén chotefia.

43 Choijénna, Pablo sanhuébi sai bi'rajénna, ai
jai jubé bain judio bain, yequécua judio bain jubé
ba'ima'icua, judio ujaye ye'yesi'cua, ai bainbi

bacuani te'e conjén, te'e zimzini ba'ijénna, Pablo,

Bernabé, bacuabi bacuani si'a jéja yihuojén,

Riusubi mésacuani ai yéguére séani, baguéni gare

jo'caye beoye recoyo te'e zi'nzini ba'ijé'én yihuojén

carefa.

44 Ja'nrébi yequé yo'o yo'oma'i umuguse
ti'anguéna, si'a hué'e jobo bainbi Riusu cocarebare
achafiu cajén, bacua fié'ca hué'ena ti'an ratefia.
45Ti'an raijénna, judio bainbi éfani, Mai ye'yoye'ru
que'ré ta'yejeiye ye'yoji bagué cajén, Pabloni
béinjén, baguem jayajén, bague coca quearu
achose'ere gu'aye ca birarefia. 46 Janca gu'aye
cajénna, Pablo, Bernabé, bacuabi jéja recoyo
re'huani, bacuani si'a jéja carefia:

—NMésacua yua judio bain Riusu cuencuesi'cuare
S€ani, mésacuani bagué cocarebare ruru quéani
achohué. Quéani achocuareta'an, mésacuabi ro
gu'a guején senjoni, Riusu naconi carajeiye beoye
si'arén ba'iye gare yéma'icua ba'lyé mésacua. Janca
yéma'icuare S€ani, mésacuare jo'cani senjoni, judio
bain jubé ba'ima'icua se'gani Riusu cocare quéani
achoja'cua'é yéquéna. 47 Riusu guansenijo'case'ere
S€ani, janca yo'oja'cua’é yéquéna. Bagué coca toy-
anijo'case'ere achajé'én:

Mé'ére cuecueni raoguéna, si'a én yijafia bainna
sani, yé'é téani baja'yete te'e ruifie quéani,
miare'oto éfiofie'rubacuani masi giiesejé'én.

Si'a bain, judio jubé ba'ima'icuana quéani
achogué, si'a én yija ca'ncofiana saijé'én.

Ja'an coca toyani jo'case'ere achani ro'tajé'én,

carefia Pablo sanhué.

48 Cajénna, judio bain jubé ba'ima'icuabi achani,
ai bojo recoyo re'huani, Riusu cocareba ai re'oye

achoye cayé mésacua cajén, Riusu cuencuesi'cua
ja'an jubé ba'icuabi Cristoni si'a recoyo ro'tani,
Cristo naconi gare carajeiye beoye ba'ija'cuabi ai
bojoreba bojorefia. 49 Ja'nca bojojén, Riusu coca
Jesucristo go'ya raisi cocare yequécuani quéani
achojaifiu cajén, janca yo'o birajénna, ja'an
yija bain si'acuabi acharefia. 50 Ja'nca yo'ose'e
ba'iguéna, judio bainbi qué'ré se'e béinjén, bacua
éja romi hua'na Riusu bain casi'cua, yequécua
ja'an hué'e jobo éjacua, bacuana sani, Pablo
sanhuéni saoni senjofiu cajén, si'a jubébi Pablo,
Bernabé, bacuani ai je'o bajén, bacua yijabi etoni
saorefia. 51 Etoni saojénna, Pablo sanhuébi Bacua
gu'a juchare bacuani masi guesenu cajén, bacua
guéofia ba'i ya'ore bacuana cue'nconi tonrefia.
Cue'nconi tonni, janrébi bacua hué'e jobore
jo'cani, Iconio hué'e jobona satefia. 352 Saijénna,
Antioquia hué'e jobo bain Cristo bainbi béani,
Riusu Espirituni recoyo te'e zinzicua Séani, ai
bojoreba bojojén batefia.

14

Pabloy Bernabé en Iconio

1Iconio hué'e jobona sani ti'anni, janrébi judio
bain fié'ca hué'ena cacani, Riusu cocarebare bain
hua'nani ai ta'yejeiye quéani achojénna, ai jai jubé
bain judio bain, tin bain'ga Jesucristoni si'a re-
coyo ro'tarefia. 2]Ja'nca ro'tajénna, yequécua judio
bain Cristoni ro'tama‘icuabi béinjén, yequé bain
tin bainna sani, Ja'an raisi'cuabi ai gu'aye cacua'é
cajén, je'o ba glieserefla. 3 Je'o ba gliesejénna,
Pablo sanhuébi ja'anruna qué'ré zoe béani ba'ijén,

qué'ré jéja recoyo re’huani, Cristobi maire jo'caye
beoye conre baji cajén, Cristo ba'iyete jo'caye
beoye quéani achojén batefia. Janca ba'ijén, Riusu
oigué cofiete bainni masi glesejénna, Riusubi
ai ta'yejeiye yo'oni, bacuani congué, bacua co-
care te'e ruifie ba'i cocare ba'iye bainni masi
gleseguéfa. Ja'nca masi gleseguébi Pablo san-
huéni conguéna, bacuabi yua ai ta'yejeiye yo'o
y0'0jén bainni éama'ifiereba éfojén batefia. 4Ja'nca
ba'ijén yihuocuareta'an, ja'an hué'e jobo bainbi
te'e ro'tamatefia. Jobo ba'icuabi judio bain na-
coni te'e ro'tajén, Riusu cocare achaye guierefia.
Jobo ba'icua'ga yua Riusure ta'yejeiye yo'o con-
cua naconi te'e ro'tajén, bacua cocare achajén,
Riusu cocareba'é cajén bojojén batefia. > Ja'nca
ba'ijénna, ja'an ro'taye gliecua judio bain, tin bain
naconi, ja'ancuabi hué'e jobo €&ja bainna sani,
Pablo sanhuére zeanjani, gatabi inni, Bacuani
huani senjofiu cajénna, éja bainbi bacuare conjén
yo'o bi'rarefia. 6Ja'nca yo'o bi'rajénna, Pablo, Bern-
abé, bacuabi bacua yo'oja'yete masini, Licaonia
yija ba'i jobofiana gatini satefia. Ru'ru Listra,
ja'nrébi Derbe, ja'an hué'e jobofiana gatini satefia.
7 Gatini sani, ja'an bainre'ga Cristo téani ba cocare
quéani achorefia.

Apedrean a Pablo en Listra

8 Listra hué'e jobona ti'anni éfiato, ja'anru
baingué guéon gué'nguési'qué baquéina. Bagué
té'ya raisi umugusebi guéon gué'nguési'québi gare
ganifie beoye ba'isi'québi yua ja'anrute fiuquéfia.
9 Ja'nca fiu'iguébi Pablo cocare te'e ruifie ach-
aguéna, Pablobi baguéni éhani, bagué recoyo

ro'tayete masini, Cristobi baguéni huachoja'gué
cagué, 10ja'an bainguéni si'a jéja guanseguéiia:

—Yua huéni nécajé'én, guanseguéiia.

Janca guanseguéna, ba bainguébi ja'ansirén
néca méni, cha'cani, ja'ansi'qué gani bi'raguéna.
11 Gani bi'raguéna, bain hua'nabi Pablo hua-
chose'ere €fiajén, bacua coca Licaonia coca cajén,
si'a jéja guii bi'rarefia:

—Mai riusu hua'nabi bain hua'na runni, maina
gaje meni éfohué, cajén gui bi'rarefia.

12 Ja'nca cajén, Bernabeni éfajén, bacua riusu
Jupiter bagué mamire hue'yorerfia. Janrébi Pabloni
éfani, coca quéani achoguére séani, bacua riusu
mami Mercurio hue'yorefia. 13 Janca hue'yoni,
bacua pairi hua'gué, Jupiter u]a hué'e éjaguébi
Mai riusu huanani ro'tajén, jo'ya hua'nare huani
hua'ire éojaifiu caguéfia. Bagué uja hué'e yua
hué'e jobo anto saro ca'ncore ba'iguéna, bagué
yua toro hua'na jo'ya coro ga'huafia, ja'anre inni
rani, si'a bain naconi Pablo sanhuéna gugurini
réanni, bacua toro jo'ya hua'nani huai bi'rarefia.
14 Ja'nca yo'o bi'rarena, Riusure ta'yejeiye yo'o
concua, Pablo, Bernabé, bacuabi éfiani, Janca
gu'aye yo'oma'ija’bé cajén, bacua cafiare ye'rején
0ijén, bain jobona guijén carefia:

15 —Meésacua ja'anre yo'oye beoye ba'ijé'én.
Yéquénabi bain huana mésacua ba'iye'ru ba'i
hua'na se'ga ba'ijén, yéquénani janca yo'omajén
ba'ijé én.  Riusu cocarebare quéani achocua
se'ga ba'iyé yéquéna. Meésacuana ti'anni, Mésacua
huacha riusu hua'ire ro'tajén yo'oyete gare
jo'cani senjojé'én cajén, mai ta'yejeiyereba Riusu
ba'iyete, bagué cocarebare, ja'anre mésacuani

quéani achojén raé'é yéquéna. Ja'an ta'yejeiye
Ejagué Riusubi guénamé re'oto, yija re'oto, jai
ziaya re'oto, si'aye ja'anruan ba'iyete re'huani
jo'casi'quére séani, ja'anguéni recoyo te'e zinzini
ba'ijé'én. 16Ja'an Riusubi si'a bainre éfiani, bacuabi
cue'yojénna, Ro bacua yése'e se'ga yo'ojén ba'ija’bé
cagué, bacuani oigué éfaguéta'an, 17 Yé'é re'oye
ba'iyete masija’bé cagué, bacuani gare jo'caye
beoye re'oye yo'oni, bainna jo'cagué ba'iji Riusu.
Ba hua'guébi maina oco gieseni, mai aonre ira
gleseni, mai aonre caraye beoye maina ro insini
jo'caguéna, bojo recoyo re’huani ba'iyé mai, bain
hua'nani si'a jéja carefia Pablo sanhué.

18 Ta'nca cajén, bain huamnabi jo'ya hua'nare
huani, bacuana insini bojofiu cajén ba'icuareta'an,
Pablo sanhuébi ai yo'ojén, bacuani ai énse cocare
zZoe cajénna, bacua yo'oja'yete jo'cama’ire'ahué.

19 JTa'nrébi, bacua huacha yo'oja'yete jo'cajénna,
judio bainbi ti'an ratefia. Antioquia hué'e jobo,
Iconio hué'e jobo, ja'anruanbi rani, Listra bainni
gue'rini, Pablo sanhuéni huani senjofiu cajénna, ba
huamnabi gatabi inni, Pablona senjoni, Yua junji'i
bague ca]en baguete réréni, hué'e ]obo cancona
sani jo'cani uanrefia. 20 Uanrena, ja'an hué'e jobo
bain Cristoni zi'nzini ba'icuabi Pablona ti'anni,
bagueére té'jjeiye nécani, bagué ba'iyete u]a]enna
bagué yua huajé hua'gué nécani, janrébi se'e ba
hué'e jobona cacani baquéiia. Ba'igué, yequé
umuguse Tfataguéna, Bernabé naconi Dérbena
saquénia.

21 Sani, Dérbena ti'anni, ja'anru bainni Cristo
téani ba cocare quéani achojénna, ai bainbi Cristoni

si'a recoyo ro'tani te'e zi'nzini ba'ijénna, Pablo
sanhuébi se'e Listra hué'e jobona gotefia. Goni,
janrébi Iconio, ja'nrébi Antioquia, ja'anruanna
se'e saijén, 22 Cristonirecoyo zi'nzini ba'icuani se'e
yihuojén, bacuani si'a jéja quéarefia:

—Cristo yéye se'gare si'a recoyo ro'tajén yo'ojén
ba'ijé'én. Gare jo'caye beoye bagué yo'ore conjén
ba'ijé'én. Riusu guénameé re'oto bain ba'iye yénica,
gare caraye beoye ai yo'ojén ba'iyé mai, quéarefia.

23 Quéani, janrébi bacua jubéan €ja bainre cuen-
cuenire’huanijo'carefia. Ja'nca yo'oni téjini, bacua
naconi aonre aifie jo'cajén Riusuni ujajén, Mésacua
yua Cristoni te'e zi'nzisi'cua séani, bagué cocare
te'e ruifie achani yo'ojén ba'ijé'én cani, bacuare
jo'cani gotefia.

Pabloy Bernabé vuelven a Antioquia de Siria

24 JTa'nca go'ijén, Pisidia yijabi saijén, ja'nrébi
Panfilia yijana ti'anrefia. 25 Ti'anni, Perge hué'e
jobona cacani, Riusu cocarebare quéani achoni,
janrébi Ataliana satefia. 26 Sani, ja'an hué'e jobo
yo sarona gajeni, yoguna cacani, bacua hué'e
jobo Antioquia hué'e jobona go'ini ti'anrefia.
Bacua cuencuesi yo'ore yo'oni té&jini, Riusubi
oigué congué cuiraguéna, bacua bain saosi'cuana
ti'anni, 27 si'a Riusu bain jubére fié'coni, Riusu
conni cuiragué ta'yejeiye yo'ogué ba'ise'e beorure
bacuani quéani achorefia: Riusubi bagué bain
ba'ija'cua judio bain jubé ba'ima'icua, bacuare
yéquénani €foni, Cristoni si'a recoyo ro'tani
baguéni zi'nzini ba'ija’bé cagué, yéquénani congué,
bacuani bagué cocare quéani acho guesebi.

28 Ja'nca queéani, ja'nrébi ja'an jubé bain Cristo
bain naconi ai zoe batefia.

15

Lareunion en Jerusalén

1 Ja'nrébi yequécua Riusu bain cacua, judio
bainbi Judea yijabi sani, Antioquia hué'e jobona
ti'anni, Cristo bain ja'anru ba'icuani coca ye'yoni
yihuo bi'rarefia:

—Meésacua go neflo ga'nire téyoni senjoma'itoca,
Riusu guénamé re'otona ti'afie gare porema'ifié.
Ja'nca séani, Moisés guanseni jo'case'e'ru yo'ojén
ba'ijé'én, yihuojén batefia bacua.

2Ja'nca yihuojénna, Pablo, Bernabé, bacuabi si'a
jéja cajén, Mésacuabi huacha cacua'é cajén, énse
cocare ai zoe cani jéhuarefia. Cani jéhuarena, Cristo
bain Antioquia ba'icuabi, Jerusalén éja bain na-
coni ja'an cocare cani acho guesefiu cajén, Pablo,
Bernabé, ja'an bainre cuencueni, Jerusalenna

saorefia. . o .
3 Ja'nca saojénna, bacuabi Fenicia, Samaria,

ja'an yijafiabi sani, ja'an bainre quéarefia:

—Judio bain jubé ba'ima'icuabi bacua ja'anré
ro'tajén ba'ise'ere gare jo'cani, Riusuni recoyo te'e
zi'nziniba'iyé, quéajénna, si'a Cristo bainbi achani,
ai bojo recoyo re'huarefia.

4Ja'nrébi, Pablo, Bernabé, bacuabi Jerusalenna
ti'anni, si'a Cristo bain jubé, Riusure ta'yejeiye
yo'o concua, Cristo bain ira é&jacua, ja'ancuana
ti'anni saludajénna, bacuabi ai bojojén saludarefia.
Saludajénna, ja'nrébi Riusu yo'o yo'ose'e,
Riusure conjén ba'ise’'e beoru bacuani quéarefia.
5 Quéajénna, ja'anru ba'icua fariseo bain ba'isi'cua

Jesucristoni si'a recoyo ro'tani te'e zinzisi'cua,
bacuabi nécani, si'a jéja carefia:

—Judio bain jubé ba'ima'icuabi Cristoni si'a re-
coyo ro'tajénna, bacua go nefio ganire téyo glieseni,
Moisés coca cani jo'case'e'ru bacuani yo'o gleseye
bayé mai, carefia.

6 Carena, ja'nrébi Riusure ta'yejeiye yo'o con-
cuabi Cristo bain jubé ira &jacua naconi fié'cani,
Ja'an case'ere éfiani ro'tani masifiu cajén, 7 sa'fiefia
ai zoe senni achajén, si'a jéja cajén batefia. Ja'nca
cani, janrébi Pedrobi huéni, bacuani caguéfia:

—Yo'je sanhué, Riusubi yé'ére cuencueni,
judio bain jubé ba'ima'icuana saoguéna, yé'ébi
ja'an cocare quéaguéna, achajé'én. Judio bain
jubé ba'ima'icuabi Cristoni si'a recoyo ro'tani
baguéni zinzini ba'ija’bé cagué, yé'ére cuencueni,
bacuana saoguéna, bagué cocare quéani achohué
yé'é. 8 Quéani achoguéna, bacuabi Cristoni si'a
recoyo ro'tani zi'nzijénna, Riusubi bacuani ai
bojogué énani, bagué Espiritute bacuana gaje
meni ba guesebi, si'a bain recoyote te'e ruifie
masigué séani. Maini ru'ru gaje meni base'e'ru
bacuani glina'ru zinzini babi. 9 Riusubi mai
hua'nare éfagué, ba hua'nare'ga éfagué, Si'a
jubé yua te'e bain ba'icua'é cagué, bacuabi si'a
recoyo ro'tajénna, bacuani énseye beoye bacua
recoyore mame re'’huani ténoni, bacuani babi.
10 Ja'nca séani, Riusu yo'ose'e séani, ¢mésacua
queaca ro'tajén, Riusu ta'yejeiye yo'ose'ere
ro'tama'ifie'’ne? Meésacua yua ja'an Cristo bainni
al yo'o guesema'ijé'én. Mai ira bain ba'isi'cua'ga
Moisés guanseni jo'case'ere yo'oye poremajén,
mai huamna'ga giliina'ru yo'oye porema'icua'é.

11 Ja'nca porema'icuabi Jesucristona ti'anni,
baguéni recoyo zi'nzini banica, 12 ai yo'o gueseye
beoye bagué bainreba re'huasi'cua ba'iyé mai.
Ja'ncaba'ijénna, Riusubi bacuare'ga gliina'ru bagué
bain mame re’huasi'cuare baji, Pedrobi caguéiia.

12 Caguéna, si'a jubébi caye beoye ba'ijén, Bern-
abé, Pablo, bacua cocare'ga acharefia. Ba hua'nabi
quéajén, Riusu ta'yejeiyereba yo'oni judio bain
jubé ba'ima'icuana saose'ere quéarefia. 13 Quéani
téjijénna, Santiagobi caguéria:

—Yé'é bain sanhué, achajé'én. 14 Mésacua yua
Simon Pedro coca quéase'ere achahué. Riusubi
judio jubé bain ba'ima‘icuani bojogué éfiani,
bagué bainreba ru'ru ba'icuare bacua jubé
ba'icuare cuencueni re’huani babi quéabi Pedro.
I5Ja'nca quéaguéna, Riusu ira bain raosi'cua toyani
jo'case'ere éfato, gliina'ru cani jo'carefia bacua:

16 Yé'é cani jo'case'e'ru ba'iye yo'oja'gué'é yé'e.

Yé'é ira baingué ba'isi'‘qué Davidre cuencueni,
yé'é bain ta'yeje &jaguére re’huani
jo'caguéna, bagué bain yo'je raisi'cuabi
yé'é bainre guanse bi'rajénna, zoe ba'irén
carajei bi'rahué.

Ja'nca carajei bi'rajénna, yé'é bainre se'e mame
re'huani baja'gué'é yé'e.

17 Si'a bainbi yé'ére cu'eni, yé'éni recoyo zi'nzini
ba'ijjabé cagué, bacua jubére se'e mame
re'huaja'gué'e.

Janca rehuani, si'a bain, judio bain jubé
ba'ima'icua'ga yé'é ta'yejeiye ba'lyete
masini, yé'éni cu'eni baja'bé.

18Ja'nca cani jo'cabi mai Ejagué Riusu.

Bagué yo'oja'yete ru'rureba ba'isirén ro'tani, gare
tin yo'oma'igué ba'iji.

Janca ba'iguébi bagué yo'oja'yete maini masi
gueseji.

Ja'an cocare toyani jo'ca guesebi Riusu.

19 Ja'nca toyani jo'case'e séani, judio bain jubé
ba'ima'icuani ai yo'o gieseye beoye Cristoni
zi'mzini ba'iyete yihuojén bafiuni. Bacua ja'anré
ro'tajén ba'ise'ere gare jo'cani senjoni, Cristoni
si'a recoyo ro'tajén ba'icuare séani, 20 én yihuo
coca se'gare bacuani toyani saofiu: “Mésacua
bainbi jo'ya hua'nare huani huacha riusu hua'ina
insini jo'catoca, ja'an hua'ire aifie beoye ba'ijé'én.
Mésacua bain yo'0jén ba'iye'ru tin romigoni, tin
éméguéni gare yahue bama'ijé'én. Huejasi'cua
se'gabi te'e ba'ijé'én. Mésacua bainbi jo'ya
hua'nare fiajemona guioni huaitoca, ba hua'ire
ainmajén ba'ijé'én. Ba zie'ga uncumajén ba'ijé'én.”
Ja'an coca se'gare bacuani yihuoni saofiu. 21 Si'a
bain hué'e jobofiana cu'eto, judio bain fié'ca
hué'efia ba'iji. Si'a yo'o yo'oma'i umugusefa
ja'an hué'efiana cacani achato, Moisés guanseni
jo'casi cocare éfani cani achoyé. Ja'nca ai zoe cani
achose'e ba'iguéna, Cristo bain si'aruan ba'icuabi
cacani achaye poreyé. Ja'nca séani, yé'é casi coca
se'gare bacuani yihuoni saofiu, Santiagobi cani
yihuoguénia.

La carta a los no judios

22 JTa'nca yihuoguéna, Riusure ta'yejeiye yo'o
concua, Cristo jubé éjacua, si'a jubé naconi, sa'fiefia

senni achani, mai jubé bain samucuare cuen-
cueni, Pablo, Bernabé, bacua naconi, Antio-
quiana saofiu. Saojénna, mai cocare ja'an bainna
queéaja'cua'é, sa'fiefia carefia. Ja'nca cani, bacua
baingué Judas Barsabds, yequére'ga Silas, bacuare
cuencueni, Cristo bain jubé ai yési'cuare s€ani, An-
tioquiana saorefia. 23 Saojén, €n cocare toyani,
bacua naconi saorefia:

“Yéquéna hua'na Riusu ta'yejeiye yo'ore concua,
Cristo bain jubé ira €jacua, si'a Cristo bain naconi,
mésacuani bojojén saludayé yéquéna. Meésacua
yua judio bain jubé ba'ima'icua, Antioquia, Siria,
Cilicia, ja'anruanre ba'ijénna, mésacuani yihuo
cocare toyani saoyé yéquéna. 24 Yequécua €njo'on
ba'icuabi, yéquénabi cuencuema'ijénna, mésacuana
sani, mésacuani ai yo'o gilesején, yihuoni ye'yojén,
tin ro'ta gﬁesejénna yéquénabi achahué. Moisés
guanseni jo'casi cocare jo'caye beoye yo'ojén,
Mésacua go nefio ga'nire téyo gueseje én cajén
yihuojénna, yéquénabi bacuare saomaé'é. 25 Ja'nca
saoma'icuabi yurefia safiefia senni achani, te'e
ro'tajén, mésacuani te'e ruifie quéani saofiu cajén,
yéquéna bain cuencuesi'cua naconi coca saoyeé
yéquéna. Mai gajecua ai yési'cua Bernabé, Pablo,
bacua naconi saija'’bé cajén, 2627 yéquéna bain
hua'na Judas, Silas, ja'an hue'ecuare mésacuana
saoyé yéquéna. Ja'ancuabi mai Ejagué Jesucristoni
ai re'oye yo'o conjén ba'icuabi huajé ju'inre'ahué.
Jamnca ba'icuabi mésacuana sani, yéquéna coca
yihuoni saoyete si'ayete mésacuani re'oye
quéaja'cua'é 28 Yureca Riusu Espiritubi yéquénani
ro'ta gueseguErla yequenabl te'e ruifie ro ta]en
mésacuani al yo'o gleseye beoye guansején, én

coca se'gare mésacuani guanseni jo'cayé yéquéna:
29 Mésacua bainbi jo'ya huanare huani huacha
riusu hua'ini insini jo'catoca, ja'an hua'ire aifie
beoye ba'ijjé'én. Meésacuabi jo'ya hua'ire huani
ainto, ba ziere gare uncumajén ba'ijé'én. Mésacua
bainbi jo'ya hua'nare fiajemona guioni huaitoca,
ja'an hua'ire ainma'ijé'én. Meésacua bain yo'ojén
ba'iye'ru tin romigoni, tin éméguéni gare yahue
bamajén ba'ijé'én. Huejasi'cua se'gabi te'e zi'inni
ba'ijé'én. Ja'an coca guanseni jo'case'ere te'e ruifie
yo'0jén banica, ai re'oye ba'ija'gué'bi mésacuare.
Riusubi mésacuani conja'gué. Gafafie'é.” Ja'an
cocare yihuojén, Antioquia jubé bainna saorefia.

30Ta'nca saojénna, si'a jubé bain cuencuesi'cuabi
Antioquiana satefia. Sani, ti'anni, si'a Cristo bain
jubére fié'coni, &ja bain yihuoni toyasi cocare
bacuana insirefia. 3! Insijénna, bacuabi éfani
cani achoni téjini, Riusubi maire ai re'oye re-
coyo huano gliesebi cajén, ai bojoreba bojoreifia.
32 Bojojénna, Judas, Silas, bacuabi Riusu cocare
ali masiye quéani achoye cuencuesi'cua ba'ijén,
ja'anru Cristo bainni Riusu cocare quéani achojén,
bacua recoyo ai re'o huano gliesejénna, qué'ré se'e
jéja recoyo re'huani batefia. 33 Ja'nca ba'ijénna,
Riusu bain raosi'cuabi bacua naconi zoe ba'irén
béani ba'ijén, janrébi, Jerusalenna gofiu cajén,
Antioquia jubé bainni ai bojo gliese cocare cani
jo'cani gotefla. 3435 Go'ijénna, Pablo, Bernabé
bacuabi Antioquia hué'e jobona béani, yequécua
naconi bainre ye'yojén, Riusu cocarebare quéani
achojén batefia.

Pablo comienza su segundo viaje misionero

36 Riusu yo'ore janca yo'ojén ba'ijén, jé'te,
Pablobi Bernabeni caguéia:

—Mai ru'ru bain éfasi huamnani éfajaifiu.
Bacuani Riusu cocarebare quéani achoni rani,
yureca se'e sani, bacua yo'ojén ba'iyete éfiajaifiu,
caguéna.

37 Caguéna, Bernabebi sehuoguénia:

—Ja'nca ba'ito, ja'nca €éfajaifiu. Juan Mar-
cosre'ga safiu. Maire conja'gué, sehuoguéna.

38 Ja'nca sehuoguéna, Pablobi ro'tani, Maire
jo'cani senjosi'qué, Panfilia hué'e jobobi saisi'qué,
maire se'e yo'o conma'isi'quére Séani, baguéte
se'e choima'ina'a caguéfia. 39 Ja'nca sa'fiefia coca
cajén, te'e ro'tamajén, sa'fiefia conjén saimatefia.
Bernabé se'gabi Juan Marcosre cuencueni, Chipre
jubona saifiu cajén, jai ziaya yoguna cacani satefia.
40 Saijénna, Pablo'ga Silas hue'eguéte choini, Siria,
Cilicia, ja'an yijafiana saifiu caguéna, si'a Cristo
bain jubébi bacuare saojén, Riusubi mésacuani
ta'yejeiye oigué congué ba'ija'gué cajén, bacuani
bojojén saorefia. 41 Saorena, ba hua'nabi ja'an yi-
jafiana saijén, ja'anruan bain Cristo bain jubéanna
ti'anni, bacuani qué'ré bojo recoyo ba huanare
re'huajén, yihuojén batefa.

16

Timoteo acomparia a Pabloy a Silas
1 Ja'nca ba'icuabi Derbe, Listra, ja'an hué'e
jobofiana ti'anrefia.  Ti'anni, ja'anru baingué
Timoteo hue'eguéni téhuorefia. Cristo baingué
ba'iguéna, bagué pé'cago yua judia baingo Cristoni
te'e zi'inni ba'igo bacofia. Bagué pé'caguéca griego

baingué baquéfia. 2 Ja'an Timoteo hue'eguéte
téhuoni, bagué ba'iyete achato, Listra, Iconio, ja'an
hué'e jobo bain Cristoni ro'tacuabi baguéte ai
re'oye cacua batefia. 3 Ja'nca ba'ijénna, Pablobi
baguéni ai re'oye éfagué, Yéquénani te'e conni
raijé'én. Saifiu cagué choquéfia. Choni, ja'nrébi
bagué go nefio ga'nire téyo glieseguéfia. Enjo'on
bain judio bainbi bagué taita griego hua'guére
masicua séani, yé€'éni gu'aye ro'tama'ija’bé cague,
Timoteoni go nefio ga'nire téyo gueseni, baguéte
saguéfia. 4 Sani, bacuabi yequé hué'e jobofiana
ti'anni, si'a bain Riusu cocareba achasi'cua,
ja'ancuare fié€'coni, Jerusalén é&ja bain yihuo
cocare guanseni toyani jo'case'ere bacuani cani
achorefia. > Cani achoguéna, Cristo bain jubéan,
si'aruan ba'icuabi achani, qué'ré se'e jéja recoyo
re'huani, Cristoni qué'ré se'e jo'caye beoye si'a
recoyo ro'tajén, si'a umugusefia qué'ré jai jubé

Lavision que Pablo tuvo de un hombre de Mace-
donia

6 Ja'nrébi, Pablo sanhuébi se'e sani, Riusu
Espiritubi ai ta'yejeiye conguéna, Asia yijabi saijén,
Riusu cocarebare quéani achorefia. Ja'nrébi se'e
saijén, Frigia, Galacia, ja'an yijafiabi je'fiajén ganini
saijén, 7 Misia ca'ncona ti'anrefia. Ja'anruna
ti'anni, Bitinia yijana saifiu cacuareta'an,
Jesuscristo Espiritubi énseguéfia. 8 Enseguéna,
Misia yijabi te'e ruifie saijén, Troas hué'e jobona
ti'anrefia. 9 Ti'anni, Pablobi fiamibi umeni caingué,
éo cainruna énato, Macedonia yija bainguébi coca
gligué nécaguéfia: “Macedonia yijana raijé'én.

Yéquénani con raijé'én” giiigué choquéfa. 10Ja'nca
6o cainruna éfiani Sétani, yéquéna hua'nani
quéaguéna, si'a hua'nabi achani, Riusubi maire
ja'an yijana choiji. Bagué cocarebare ja'an bainni
yurera'ré quéani achojén saifiu te'e cahué yéquéna.
Cani, ja'ansirén huéni, re'huani saé'é.

Pablo y Silas en Filipos

11 Sani, Troas yo sa'rona ga]em ]a1 yoguna
cacani, Samotracia jobona je'enni saé'é. Sani
ti'anni, yequé umuguse fataguéna, Nedpolis hué'e
jobona ti'anhué. 12 Ti'anni, janrébi Filipos hué'e
jobona ti'anhué. Romano bain hué'e jobo mame
re'huasi jobo yua ja'an Macedonia yija qué'ré
ta'yejeiye hué'e jobo baji'i. Ja'anruna ti'anni, zoe
baé'é yéquéna. 13 Ja'nca ba'icuabi yo'o _yo'oma'i
umugusebi Riusu bain naconi ujajaifiu cajén,
hué'e jobo ca'ncoréna sani, ziaya yéruhuana
ti'anni, Riusu bain naconi béahué. Beéani, romi
hua'nabi fié'cani ba'ijénna, Riusu cocarebare
bacuani quéani achohué. 14 Quéani achojénna,
te'ego Lidia hue'egobi achago fiuco'é. Tiatira hué'e
jobo baingobi bago re'o can bajacu canre insini
curi cogo raisi'co baco'é. Ja'an baingobi Riusuni
ai ro'tago, Ai ta'yejeigué ba'iji cago ba'igobi Pablo
cocare te'e ruifie achago fiuco'é. Achago fiu'igona,
Riusubi bagué ba'iyete bagoni qué'ré te'e ruifie
recoyo masi gieseguéna, Riusu cocare achani te'e
ruifie yo'oza cago, 15 bago te'e hué'e bain si'acua
naconi bautiza giiesehué. Bautiza gleseni téjini,
yéquéna hua'nani si'a jéja choigo cago:

—Mésacua yua yé'ére éfajén, Cristo baingo
ba'iyete te'e ruifie ro'tanica, yé'é hué'ena béani

ba'ijé'én cago, si'a jéja choigona, bago hué'ena
béani baé'é yéquéna. 16 Ja'nrébi, yequé umuguse,
Riusuni ujaruna sai bi'rajén, yeco romi zingoni
téhuohué yéquéna. Huati bago séani, bago facobi
éfani, bain yo'oja'yete masini quéaye porego.
Ja'nca poregona, bago bainbi bagoni preso zeanni
bani, bago masini quéase'ere bainni ai ro'iye senni
achajén, ai curi coni bahué. 17Ja'nca coni bajénna,
ba hua' gobl yéquéna yo'je be'tego, bainni ai jéja
gligo raco'é:

—TJa'ancuabi yua ta' ye]elye Ejague Riusu
bain baguem yo'o conjén raisi'cua’®.  Riusuni
recoyo zi'nzini ba'iyete mésacuani quéani achojén
raisi'cua'é, gliigo raco'é.

18 Ja'nca gliigo raigo, si'a umugusefa jo'caye
beoye gliigona, Pablobi achani ya'jani, bagona
bonéni, bago huatini cabi:

—TJesucristobi ta'yejeiye yo'oguéna, ba hua'gore
gare jo'cani etani saijé'én, huati, guansegué cayé
yé'é, si'a jéja cabi bagué.

Caguéna, huatibi ja'ansirén bagote gare jo'cani
etani saji'.

19 Etani saquéna, bago éjacuabi éfiani, {Queaca se'e
curi coni baye'ne mai? cajén, Pablo, Silas, bacuare
zeanni, réréni, bacua hué'e jobo &ja bain ba'iruna
sani néconi, 20 éja bainni cahué:

—Encua, judio bainbi mai hué'e jobona ti'anni,
ai hui'ya cajén ba'iyé. 21 Mai hua'na romano
bain hua'na ba'ijén, mai ye'yese'ere yo'ojénna, ba
hua'nabi tin ye'yojén, ai gu'aye yo'oyé maire.
Bacua ye'yoyeru yo'oye porema'icua'é mai,
cahué.

22 Cajénna, si'a hué'e jobo bainbi achani, Pablo
sanhuéni je'o bajén gu'a guejénna, €ja bainbi
bacuana bonéni, bacua cafiare rutani, ja'nrébi sol-
dado hua'nani, Mésacua sinsefioabi inni, bacuani
sinmsejé'én cajén guansejénna, 23 zoe sinsehué.
Simseni téjini, ya'o hué'ena guaoni, ya'o hué'e
éjaguéni, Bacuare aire'oye €fiagué re’huani bajé'én
cani jo'cahué. 24 Ja'nca jo'cani saijénna, ja'an
éjaguébi bacuare zeanni, sanahuéreba ba'i sono-
huéna sani, sepu tontofiabi bacua guéofiare jéoni
tayo gueseguéiia.

25 Jéoni tayosi'cuabi yua fami jobo ba'irénbi
Riusuni ujajén, baguéni ta'yejelye gantajénna,
yequécua  preso zeansi'cuabi  acharefia.
26 Achajénna, ja'nrébi yijabi te'e jéana fiu'cue
bi'raguéfia. Si'a ya'o hué'e cato, fu'cueye se'ga
ba'iguéna, ya'o hué'e anto sa'rofia beoru a'nqueni
saoguéiia. Preso zeansi'cua guénamefia gueonse'e
gare ti'jini tonquéia. 27 Riusubi ja'nca ta'yejeiye
yo'0oguéna, ya'o hué'e &jagué cainsi'québi sétani
rani, anto sarofia a'nquese'ere éfani, Preso
zeansi'cuabi yua'ne gatini saimate cagué, bagué
hua'tibi rutani, Yé'é ja'ansi'qué juani junza cagué
yo'o bi'raguéna, 28 Pablobi baguéni gliigué caguénia:

—Gare yo'oma'igué ba'ijé'én. Yéquéna hua'na
si'a hua'na énjo'onre ba'iyé, gliigué caguéfa.

29 Caguéna, ba &jaguébi majahué zéonni raye
guanseni, Pablo, Silas, bacua ba'iruna hué'huéni
cacajani, ai huati guaongué to'ntogué, bacua
guéon na'mina gugurini réanguéfia. 30 Ja'nréb;,
bacuare sani, hue'sena ti'anni, bacuani caguéfa:

—Meésacua yua yé€'éni quéajé'én. Ye'e gu'aye
ba'iyete jo'cani Riusu baingué runza canica,

{queaca yo'oye'ne yé'é? senni achagué caguénia.
31 Caguéna, bacuabi sehuorefia:

—FEjagué Jesucristoni si'a recoyo ro'tani
zi'innica, mé'é, me'é te'e hué'e bain naconi, si'a
jubébi yua Riusu bain runni, gare carajeiye beoye
bojojén ba'ija'cua'é, sehuoreria.

32 Ja'nca sehuoni, Cristo cocarebare quéani
achojénna, bagué, bagué te'e hué'e bain, si'acuabi
acharefia. 33 Achani, bojo recoyo re’huani, yuta
Nami ba'iguéna, ya'o hué'e &jaguébi bacua ja'si
nesiruanre zoani, si'a bagué bain naconi bau-
tiza glieserefla. 34 Ja'nrébi bacuare sani, bagué
hué'ena caca gleseni, bacuani aon aonguéfa. Si'a
bagué bainbi yua bagué naconi Riusuni si'a re-
coyo ro'tasi'cua séani, ai recoyo bojoreba bojojén
batefia.

35 Ja'nrébi fiataguéna, hué'e jobo éja bainbi sol-
dado hua'na naconi Pablo sanhuére etojé'én cajén
raorefia. 36 Ja'nca raoni quéajénna, ya'o hué'e
éjaguébi Pabloni quéaguéha:

—Fja bainbi guanseni raojénna, mésacuare etoni
saoye poreyé yé'é. Janca séani, bojo huana
saijé'én, quéaguéiia.

37 Quéaguéna, Pablo yua ja'an soldado hua'nani
choini, quéaguéia:

—Mésacua ¢queaca ro'tajén, yéquéna huamnare ro
yahue etoye'ne? Mésacua €ja bainbi yéquénare
zeanni, bacua si'nsefioabi si'nse gieseni, ja'nrébi
ya'o hué'ena guaohué. Yéquéna huamna romano
bain ba'ijénna, mésacua gu'aye yo'ojén, te'e ruifie
yo'omaé'é. Ja'nca S€ani, &a bain se'gabi rani,
yéquénate etoja'yete quéaja'bé, quéaguéiia Pablo.



HECHOS 16:38 Xciv HECHOS 17:4

38 Quéaguéna, soldado hua'nabi bacua éja bainni
quéajatefia.  Quéajatena, bacuabi ai quéquéjén,
Romano baincua'ne, cayé cajén, 39 ja'ansi'cua
huéni, Pablo sanhuéna sani senrefia: Yéquénabi
ai gu'aye yo'ose'ere ro'tama'ijé'én senjén, bacuare
etoni sani quéarefia: Mésacua yua én hué'e jobobi
gare saijé'én cajén, huaji y€jén, bacuare saorefia.
40 Saojénna, bacuabi Lidia hué'ena sani, Cristo bain
jubéte éhani, Mésacua yua Cristoni gare jo'caye
beoye yo'o conjén ba'ijé'én cajén, bacuare yihuoni
téjini, bacuare jo'cani satefia.

17

Elalboroto en Tesalonica . ]
1 Ja'nca sani, Pablo, Silas, bacuabi Anfipolis,

Apolonia, ja'an hué'e jobofia tayojani, janreébi
TesalOnica hué'e jobona ti'anrefia. Judio bain fié'ca
hué'e yua ja’anrute ba’iguéna 2 Pablo yo'ogué
ba'ise'e’ru yo'ogué, ]a an hué'ena yo'o yo'oma'i
umuguse cacani, ja'an bain naconi coca cani,
senni achagué samute semana baquéfia. 3 Ja'nca
ba'iguébi Riusu coca toyani jo'case'ere bacuani
masi gllesegué, bacuani quéani achogué caguénia:
—Riusu Raosi'qué Cristo hue'eguébi ai yo'oye
babi. Ai yo'oni, junni tonni, janrébi samute
umuguseriabi go'ya raji'i. Riusu Raosi'quére séani,
mésacuani te'e ruifie quéani achohué yé'é. Ja'an
raosi'qué yua Jesus hue'eji bagué, caguéia Pablo.
4 Caguéna, janrébi judio bain hua'na réfio jubébi
Cristoni si'a recoyo ro'tani, Pablo sanhuéni te'e
zi'lnni batefia. Griego hua'na'ga Riusuni ujaye
ye'yesi'cuabi, romi hua'na'ga ta'yeyeiye ba'icuabi,
ja'ancuabi Cristoni si'a recoyo ro'tani te'e

zi'nzirefia. > Judio bain hua'na yequécuaca Cristoni
ro'tamatefia. Ro'tama'icuabi Pablo sanhué yo'o
glesese'ere €a €fani bE€injén, hué'e jobo ma'afia
ba'icua gu'a bainre chotefia. Choni, Mésacua yua
Pablo sanhuéni je'o bajén, bacuare gu'aye cajé'én,
cani saorefia. Saojénna, ja'an gu'a bainbi si'a
hué'e jobobi ganini, gu'a cocare giiini, Pablo, Silas,
bacuare zeanni &ja bain ba'iruna nécofiu cajén
cu'ecuata'an, Pablo sahuére tinjamatefia. 6 Jason
hué'ena cacani, bacuare tinjamajén, Jason, bagué
Cristo bain, bacuare réréni sani, éja bain ba'iruna
néconi, bacuani giiijén carefia:

—Efajé'én.  Encuabi si'a re'oto bainni je'o
bani gu'aye ro'ta gleseni, janrébi €njo'ona ro
gu'aye yo'0jén raé'é. 7 Raijénna, Jasonbi bacuare
choigué, bagué hué'ena béa glesebi. Janca
yo'ocuabi mai ta'yejeiye Ejague Cesarni je'o bajén,
bague coca guanseni jo'case'ere achamajén, tin
ye'yojén ba'iye. Yeque ta'yejeiye €jagué Jesucristo
hue'eguébi maina ti'anbi cajén, mai hua'na
romano bainni ai je'o bayé bacua, cajén giiirefia
bacua.

8 Ja'nca cajén giiijénna, si'a hué'e jobo bain,
bacua éja bain naconi, ja'an cocare achani, ai
béinreba béinjén, ai hui'ya giii bi'rarefia. 9 Ja'nrébi
éja bainbi Jason sanhuéni ai curi ro'iye senni,
ja'nrébi ro'ijénna, bacuare etoni saorefa.

Pablo y Silas en Berea

10 Saorena, Cristo bain hua'na ja'anru ba'icuabi
Pablo, Silas, bacuare téhuoni, ja'ansirén, Hami
ba'iguéna, Berea hué'e jobona saorefia. Saorena,
bacuabi sani ti'anni, judio bain fié'ca hué'ena

te'e ruifie satefia. 11 Sani, ja'an judio bain naconi
ba'ijén yihuojénna, ai re'oye acharefia. Yequé judio
bain Tesaldnica ba'icua'ru qué'ré te'e ruifie achani
ye'ye bi'rarefia. Si'a umugusefia Pablo coca quéani
achose'ere achani, Te'e ruifie cama'igué bagué
cajén, Riusu coca toyani jo'casi pébéna cu'ejani,
bagué coca case'ere tinjani, te'e ruifie masirefia.
12Ta'nca cu'ejani masicua séani, ai jai jubé bain,
judio bain, griego bain, bacuabi Cristoni si'a
recoyo ro'tani te'e zimzirefia. Emécua se'gabi
ba'imatefia. Romi hua'na'ga ai ta'yejeiye ba'i
hua'na'ga Cristoni si'a recoyo ro'tani zi'nzirefia.
13 Ro'tani zi'nzijénna, judio bain Tesalonica hué'e
jobo ba'icuabi achani masini, Berea hué'e
jobona sani, ja'an bainre'ga Pablo sanhuéni
je'o ba glieserefia. 14 Ja'nca yo'ojénna, Cristo
bain hua'na ja'anru ba'icuabi Pabloni téhuoni,
Yurera'ré jai ziaya cancona gatini saijé'én cajén
saojénna, Silas, Timoteo, bacuabi Bereana béarefia.
15 Béajénna, Pablobi sani, baguére concuabi bagué
ma'are éfiojénna, Atenas hué'e jobona ti'anguéfia.
Ti'anni ja'nrébi, Silas, Timoteo, bacuani cocare
saogué, baguére conjén raisi'cua naconi coca
cani saoguéiia: Mésacua porese'e'ru besa raijé'én
guanseni saoguéna, ba hua'nabi Bereana goteiia.

Pablo en Atenas

16 Go'ijénna, Pablo yua bagué bainre &jogué,
Atenas hué'e jobore ba'igué, ganini éfato,
huacha riusu hua'i te'ntoni nécose'e ai ba'iye ai
baquéna. Janca ba'iguéna, Pablobi ai oigué éhagué
baquéia. 17Ja'nca oigué éfaguébi ja'an hué'e jobo
bain naconi Riusu cocarebare ai cani achogué

baquéfia. Judio bain fié'ca hué'ena ti'anni, judio
bain, yequécua Riusuni ai yécua, bacua naconi
coca cani, janrébi si'a umugusefia aon insiruna
sani, baguéte téhuocuani coca caguéfa. 18 Caguéna,
janrébi yequécua, epicdreo bain quéase'ere
ye'yesi'cua, yequécua estoico bain quéase'ere
ye'yesi'cua, bain ba'lyete ai ro'tajén ba'icua,
ja'ancuabi Pablote téhuoni, bagué ye'yoyete ai
senni acharefia. Senni achani, te'ecuabi sa'fiefia
cajén:

—¢Ba hua'gué yua gue cocare ro'tani, huesé
hua'gué'ru ye'yogué'ne? saTiefia senni achajén
carefa.

Senni achajénna, yequécuabi sehuojén:

—Tin riusu hua'i ba'iyete quéani acho'te bagué,
ro'tayé mai, sehuorena.

Pablo yua Jesucristo ba'iyete quéani achogué,
bagué go'ya raise'ere quéani achosi'qué séani,
bacuabi ro ro'tajén, safiefia senni achajén se-
huorefia. 19Ja'nca senni achajén ba'icuabi Pablote
choijén, bacua éja bain fié'caru Aredpago casiruna
sarefia. Sani ti'anni, baguéni senni acharefia:

—MEé'é coca ye'yogué ba'lyete qué'ré te'e ruifie
quéani achojé'én. Gare achama'isi'cua séani,
meé'ébi quéaguéna, achaza cayé yéquéna. 20 Tin co-
care caguéna,achani masifiu cayé, senniacharefia.

21 Sj'a Atenas bain, so'o yijabi raisi'cua'ga baru
ba'icua naconi, si'acuabi yua gue gu'a mame
ye'yose'e se'gare senni achajén, ja'an se'gare
caraye beoye quéajén, senni achajén batefa.

22 Ja'nca baguére senni achajénna, Pablo yua
AreOpago hué'ere ba'igué, bacua jobona nécani,
coca ca bi'raguéfa:

—Meésacua Atenas baincua, meésacua Triusu
hua'nani ai ro'tacua ba'iye yé'ére éfiofie. 23 Yé'é
yua mésacua hué'e jobo ca'ncofiare ganigué,
mésacua riusu hua'na te'ntoni nécose'ere éfagué,
te'e te'ntoni nécosirute €fato, fiaca toyani jo'case'e
baji'i: “En riusuni gare huesécuata'an, bagué
ba'iyete te'ntoni nécohué yéquéna” toyani jo'case'e
ba'iguéna, ja'an Riusu ba'iyete mésacuani quéani
achoja'gué'é yé'é yurena.

24 Ja'an Riusu yua mai ta'yejeiyereba Riusu
S€ani, si'a én yija re'otore, si'a €njo'on ba'iyete be-
oru re'’huani jo'casi'qué'bi ba'iji. Ja'nca re’huani
jo'casi'québi si'a guénamé re'oto, si'a yija re'oto,
ja'anre baji bagué. Ja'nca bagué séani, ro bain
re'huasi hué'eréanre béani ba'ima'igué'bi bagué.
25 Bain hua'na bonse caraye'ru gare caraye beoye
ba'igué'bi. Bain hua'na carayete si'ayete maina ro
insini jo'cabi. Bain huajéjén ba'iyete, bain yi'ején
ba'iyete, ja'an si'ayete maina ro insini jo'cabi
Riusu.

26 Si'a én re'oto bainre re’huani jo'casi'québi
si'a jubéan bain tin ba'icua re'huasi'cuareta’an,
si'a hua'na yua te'e bain yo'je raisi'cua ba'iyé.
Re'huani jo'cani, ja‘nrébi Si'a ényija re'otona sani
saoni, bacua ba'iruan, bacua umuguseia ba'iye,
ja'an si'ayete cuencueni jo'cabi Riusu. 27 Ja'nca
re'huani jo'cagué, Si'a bainbi yé'é ba'iyete te'e
ruifie ye'yeni masijé én cani jo'caguéna, bagueéni
gare guaja beoye cu'eni tinjani baye poreyé mai,
maire te'e ba'iguére séani. 28 Mai recoyorebana
gaje meni baja'gué canica, maina ti'anni, mai
recoyona te'e zimzireba zi'nzini, si'a mai ba'iyete

mame re’huani, mainibojoreba bojo gieseji Riusu.
Mésacua ira bain ba'isi'cuabi yihuo cocare masiye
ro'tani toyani jo'cajén, te'eguébi toyani jo'cagué:
“Mai hua'na yua Riusu te'e hué'e bainreba'ru
ba'icua'é” toyani jo'caguéfia bagué. 29 Ja'nca
toyani jo'caguéna, ja'an cocare ro'tajén ba'ijé'én.
Riusu te'e hué'e bainreba'ru ba'icua séani, Riusu
ta'yejeiye ba'iyete huacha ro'taye beoye ba'ijé'én,
Mésacua yua zoa curi, plata, gata, ja'anbi inni,
ro meésacua ro'tase'ere cuencueni, te'ntoni, Yé'é
riusureba'é cajén néconi banica, ai huacha
yo'oyé mésacua. 30 Mai ta'yejeiyereba Riusubi
bain cue'yoni yo'ose'e, ja'anré yo'ojén ba'ise'ere
éfani, Chao hua'nabi ro huesé éaye yo'ojén, yé'é
ba'iyete yuta ye'yema'icuare séani, bacuani bénni
senjoma'ifié yé'é cagué ba'isi'quéta'an, yurefabi
si'a én yija bainni quéani acho biraji Riusu:
“Mésacua ja'anré gu'a jucha yo'ojén ba'ise'ere gare
jo'cani mésacua mame recoyo téno giiesejé'én” cani
acho bi'raji yurefia. 31Ja'nca cani acho bi'ragué,
bagué cuencuesi umuguse yuara ti'anja'fieta'an
ba'iji. Bagué baingué cuencuesi'quérebabi yuara
maina ti'an raija'guéta'an ba'ijji. Ti'an raiguéna,
si'a bain yo'ojén ba'ise'ere éfiani, re'oye yo'ojén
ba'isi'cuare téani baja'gué'bi. Gu'aye yo0'0jén
ba'isi'cuare gare bénni senjoja'gué'bi. Bagué
baingué cuencueni raoguéna, maina ti'anni,
mai ro'ire junni tonni, janrébi go'ya raji'i bagué.
Ja'nca go'ya raisi'quére séani, bagué umuguse
ti'anja'fiete te'e ruifie masiyé mai, Atenas bainni
quéani achoguéna Pablo.

32 “Tunni tonni go'ya raji'i bagué” caguéna, ja'an
bain jubé jobo ba'icuabi ro jayarefia. Yequécuaca



HECHOS 17:33 c HECHOS 18:4

baguéni carefia:

—MEé'ébi se'e yequé umuguse ja'an cocare
quéani achogueé raijé'én. Achafiu, carefiia.

33 Carena, Pablobi bacuare jo'ca biraguéna,
34bacua jubé ba'icua te'ecuabi Cristoni si'a recoyo
ro'tani, baguéni te'e zi'nzirefia. Dionisio hue'egug,
Aredpago fi€'ca hué'e éjagué, romi hua'go Damaris
hue'ego, yequécua, ja'an ba'icuabi Pabloni te'e
zinzini batefa.

18

Pablo en Corinto

1 Ba'ijénna, ja'nrébi jé'te, Pablobi Atenas
hué'e jobore jo'cani sani, Corinto hué'e jobona
ti'anni baquéfia. 2 Ti'anni ba'iguébi ja'an judio
bain Riusu bainre téhuoni, bacuani te'e zi'inni
baquéfia. Ba judio bamgue Aqulla hue'egué,
bague rénjo Priscila naconi, ja'ancuare téhuoni
zi'inni baquéfna. Italia yijabi raisi'cua batefia.
Bain ta'yejeiye éjagué Claudio hue'eguébi si'a judio
bainre éfiagué, Roma bain yijabi gare saijé'én
cagué guanseguéna, ba samucuabi Corinto hué'e
jobona ti'anni batefia. Ti'anni ba'ijénna, 3 Pablobi
bacuani téhuoni, bacua ba'iyete masini, bacua
naconi te'e ba'igué, te'e yo'o congué baquéiia,
si'acua yua jo'yva hua'na ga'nibi hué'efia yo'oye
masicua séani. 4 Ja'nca te'e yo'o congué yo'o
yo'oma'i umuguse ti'anguéna, judio bain fié'ca
hué'ena cacani, Riusu cocarebare quéani achogué
ba'iguéna, judio bain, tin bain, ja'an fié'casi'cua
jobo ba'icuabi te'e ruifie achani, Cristoni si'a
recoyo ro'tani recoyo te'e zi'inni batefia.

> Ja'nca ba'ijénna, janrébi Silas, Timoteo,
bacuabi Macedonia yijabi ti'anni Pablo yo'ore
con bi'rajénna, Pablobi se'e ro'tagué, Yé'é yo'o,
jo'va huanma gamnibi hué'efiare yo'oye ja'anre
jo'cani, Riusu cocare quéani achoye se'gare yo'oza
cagué, si'a judio bainni te'e ruifie quéani achogué,
“Jesucristo yua Riusu Raosi'quéreba ba'iguébi
maina ti'anraji'i. Baguére zoe éjojén ba'icuaniti'an
rani, maini cofie yéji bagué” quéani achoguéna.
6 Quéani achoguéna, judio bainbi cue'yoni, Pabloni
je'o bani, ai gu'a coca ca birarefia. Janca ca
bi'rajénna, Pablo yua bagué cafia ba'i ya'ore
cue'nconi tonni, bacuani caguéna:

—Meésacuabi cue'yoni, Cristore ro gu'a gleni
senjojénna, Riusubi mésacuani ai bénni senjogué
ba'ijja'gué'bi. Bénni senjoguéna, meésacua cara-
jeija'yete ro'tajé'én. Ro mésacua cue'yoni carajei
glesese'e séani, Riusuni jucha beo hua'guébi te'e
ruifie baguéni sehuogué ba'ija'gué'é yé'é. Yureca
judio bain jubé ba'ima'icuana bonéni, Riusu co-
carebare ja'ancuani quéani achoyé yé'é, cani,
bacuare jo'cani saquéria Pablo.

7Sani, yequé baingué Justo hue'egué, Riusuni ai
yégué, ja'angué hué'ena ti'anni, bainre coca quéani
acho bi'raguéna. Bagué hué'e yua judio bain fié'ca
hué'e ca'ncoré baquéfia. 8 Quéani acho bi'raguéna,
yequé baingué Crispo hue'egué, judio bain fié'ca
hué'e €jaguébi achani, Cristoni si'a recoyo ro'tani
te'e zi'inni baquéna, bagué te'e hué'e bain si'a jubé
naconi. Yequécua'ga Corinto bain huana'ga Riusu
cocarebare achani, si'a recoyo ro'tani, Cristoni
recoyo te'e zi'inni batefia. Ja'nca ba'icuabi ocona
bautiza glieserefia. 9Ja'nca ba'ijénna, ja'nrébi yequé

umugusebi na'ijjaquéna, Pablobi umeni caingué,
éo canni éfaguéna, Cristobi baguéni éfioni, baguéni
bojo gliesegué quéaguéiia:

—~Gare huaji yéye beoye ba'ijé'én. Yé'é cocare-
bare gare jo'caye beoye quéani achogué ba'ijé'én.
10 Mé'é naconi te'e zi'inni ba'iguére séani, yé'é
yo'ore yo'o congué ba'ijé'én. Janca ba'iguéna, je'o
bacuabi mé'éni énseye gare porema‘ija'cua‘é En
hué'e jobo bain ai jai jubébi ye'é¢ bainreba ru-
inja'cuare séani, yé'é cocarebare te'e ruifie quéani
achogué ba'ijé'én, cani jo'caguéiia Cristo.

11 Ja'nca cani jo'caguéna, Pablobi ja'anre
éo canni éfasi'qué, Corinto hué'e jobona
béani ba'igué, te'e técahué jobo ba'igué, Riusu
cocarebare bain huanani quéani achogué
baquéna.

12 Ja'nca ba'iguéna, jamrébi Galion hue'eguébi
Acaya bain ta'yejeiye €jagué runni ba'iguéna, judio
bainbi sa'fiefia cajén, Pabloni preso zeanjaifiu
cajén, baguére zeanrefia. Ja'nca zeanni, baguéte
réréni sani, bain éjagué ba'iruna néconi, 13 baguéni
carefa:

—Enquébi Riusu ba'iyete ye'yogué, yéquéna
ira bain guanseni jo'case'eru tin ye'yoguéna,
bagué ye'yoyeru yo'oye porema'ifié yéquéna,
cajén, Pabloni béinjén batefia.

14 Ja'nca cajénna, Pablobi bacuani sehuo éaye
yo'oguéta'an, éjagué Galionbi ja'an judio bainni se-
huogué caguéna:

—¢Mésacua queaca ro'tajén, ro béinjén caye'ne?
Enquébi gu'aye yo'otoca, o bainni je'o batoca,
mésacua judio bainni te'e ruifie achani conre'ahué

yé'é. 15 Mésacua ira bain ba'isi'cua coca cani
jo'case'e’ru tin yo'osi'quére séani, baguéni sinseye
porema'igué'é yé'é. Mésacua se'gabi baguéni senni
achani, baguéni si'nseja'yete ro'tani si'nsejé'én,
cagué sehuoguénia.

16JTa'nca sehuoni, bacuare bi'rani saoguénia.

17 JTa'nrébi yequécua, griego bainbi judio bain
Né'ca hué'e €jagué SOstenes hue'eguéni zeanni,
Galion ba'iruna ti'anni, SOstenesni ai jéja huatefia,
bain éjaguébi éfiaguéna. Ja'nca huaijénna, Galionbi
bacua huaise'ere ro éfiama'igué'ru baquéna.

Pablo vuelve a Antioquia y comienza su tercer
viaje misionero

18 Ja'nrébi Pablobi yuta zoe ba'i umugusefia
Corinto hué'e jobona béani baquéfia. Ja'nrébi
jé'te, Priscila, Aquila, bacuani choni, Yoguna
cacani saifiu cani, ja'nrébi Cristo bain jubéte
su'ncani jo'cani, ziayabi sani, Siria yija téca sai
bi'rarefia. Sai bi'rani, ru'ru, Cencrea hué'e jobore
yuta ba'iguébi bagué sinjo rafiare quérogué, Yé'é
yua Riusuni cani jo'case'e séani, bagué yéye'ru
te'e ruifie yo'oza cagué quéroguéfia. 19 Quéroni
sani, Efeso hué'e jobona ti'anni, Priscila, Aquila,
bacuare ja'anruna jo'caza cagué, ja'anru judio
bain fié'ca hué'ena cacani, bain fié'casi'cuani Riusu
cocare quéani achoguéfia. 20 Quéani achoguéna,
ba hua'nabi achani bojojén, Yéquéna naconi
qué'ré zoe béani ba'ijé'én cajén choicuareta'an,
béamaquéfia. 21 Ja'nca béama'iguébi bacuare jo'ca
bi'ragué, bacuani sai cocare caguéfia:

—Riusu bojo umuguseria yurera ti'anjafieta'an
ba'iguéna, Jerusalenna ru'ru ti'anjaza cayé yé'e.



HECHOS 18:22 civ HECHOS 18:27

Jé'te, mésacuani se'e éflagué raiyé yé'é, Riusubi con-
toca, cani, bacuare jo'cani saquéna.

Efeso yo sa'rona gajeni, jai ziaya yoguna ca-
cani saquéfia. 22 Sani, ja'nrébi Cesarea hué'e
jobona jeni, Jerusalén hué'e jobona sani, Cristo
bain jubé ba'icuani saludaguéfia. Saludani ba'ini,
janrébi Antioquia hué'e jobona saquéfia. 23 Sani
ti'anni, ja'anru bain naconi zoe ba'ini, janreébi se'e
sani, Galacia, Frigia, ja'an yijafiana ti'anni, Cristo
bainni yihuogué, bacuani qué'ré se'e jéja recoyo
ba hua'nare re'huani jo'caguéria.

Apolos predica en Efeso

24 Yureca ja'ansi umugusefia yequé judio
baingué Apolos hue'eguébi Efesona ti'anni
baquéna. Alejandria hué'e jobobi raisi'qué
yua Riusu coca toyani jo'case'ere ai ta'yejeiye
ye'yeni, bainni te'e ruifie queam achoye masigué
baquéiia. 25 Jesucristo ye'yose'ere ai masiye
ylhuogue ai bojoreba bojogué ye'yogue, Jesus
ba'ise'ere te'e ruifie queagueca Juan bautizaye,
ocona bautizaye, ja'an se'gare masigué, bainre
ye'yogué baquéfia. Riusu Espiritu gaje meni
bayete hueséguéfia. 26 Ja'nca ba'iguébi Efesona
ti'anni, judio bain fié'ca hué'ena cacani, jéja recoyo
re'huani, bainni ye'yoguéna, Priscila, Aquila,
bacuabi achani, Huacha ro'tama'ija'gué cajén,
baguéte cancona sani, Riusu ye'yogué ba'ise'ere
qué'ré te'e ruifiereba'ru baguéni cani achojén,
yihuojén batefia. 27 Yihuoni téjijénna, Apolosbi
Acaya yijana saiza cagué sai biraguéna, Cristo
bain ja'anru ba'icuabi baguéni bojojén, bacua
bain Acaya yijare ba'icua, ja'ancuani utire toyani,

Apolos te'e ruifie congué ba'iyete quéani, bagué
naconi saorefia. Saojénna, baguébi sani ti'anni,
Riusubi ta'yejeiye yo'oni conguéna, ai jai jubéan
bainbi Apolos cocare achani Cristoni si'a recoyo
ro'tajénna, bacuani ai bojogué conguéfia bagué.
28Judio bainbi huacha ye'yojénna, Apolosbi qué'ré
ta'yejeiye masiye ye'yoguéna, judio bainbi ro
sehuoye beoye acharefia. Riusu coca toyani
jo'case’ere éfiani ye'yeje'én cagué, Riusu Raoja'gué
ba'iyete te'e ruifie bacuani masi giiesegué baquena
Ja'anguébi Jesus hue'egué, meésacua zoe €fajén
€jojén ba'ljénna, mésacuana ti'an raji'i bague cague,
bacuani te'e ruifie masi gliesegué baquéna.

19

Pablo en Efeso

1 Ja'nrébi, Apolosbi Corinto hué'e jobona
saisi'qué ba'iguéna, Pablobi yequé ca'ncobiraigué,
cure'oto hué'ejobofabiraigué, janrébi Efeso hué'e
jobona ti'anguéfia. Ti'anni éfato, Cristo bain jubé
ba'icua batefia. 2Ja'nca ba'ijénna, bacuani senni
achaguéna:

—Meésacua yua Cristoni si'a recoyo ro'tajén,
¢Riusu Espirituni recoyo te'e zi'inni bate? senni
achaguéna.

Senni achaguéna, bacua sehuorefia:

—Banhué. Riusu Espiritu ba'iyete gare hueséyé
y€quéna, sehuorefa.

3Sehuorena, Pablobi senni achaguéfia:

—TJa'nca ba'ito, imésacua bautiza giiesején, guena
bautizare'ne?

Ja'nca senni achaguéna, bacuabi:

—Juan bautizani ye'yose'e se'ga'ru ocona bau-
tiza gliesehué yéquéna, sehuoreiia.

4 Ja'nca sehuorena, Pablobi bacuani yihuogué
quéaguéhia:

—Juan Bautizaguébi bainre bautiza biragué,
bacuani fiaca yihuogué baquéfia: “Mésacua y0'0jén
ba'ise'e si'aye gare jo'cani, mame recoyo re’huani,
ocona bautiza gliesejé'én. Ja'nca bautiza guesején,
Jesucristo ba'ija'yete si'a recoyo ro'tajén ba'ijé'én.
Ja'anguébi yuara yé'é yo'je raija'guéta’an ba'iji,
Riusu ta'yejeiye raoja'guéreba séani” yihuogué
baquéiia Juan, quéaguéiia Pablo.

5 Quéaguéna, bacuabi te'e ruifie achani,
Jesucristoni si'a recoyo ro'tani zi'inni, te'e ruifie
bautiza glieserefia. 6 Bautiza giiesejénna, Pablobi
bagué énté sarafiare bacuana pa'roni ujaguéna,
Riusu Espiritubi gaje meni bacuana zi'inni
baguéna, bacuabi ta'yejeiye coca cajén, tin coca
ye'yvema'ise’'ebi Riusu cocarebare quéani acho
birarefia. 7 Ja'an quéani achocua yua si'a sara
samucua ba'icua'ru batefa.

8 Ja'nrébi Pablo yua Efeso hué'e jobona béani,
se'e samute fafiagué hua'i ba'igué, judio bain fé'ca
hué'ena cacani, Riusu cocarebare quéani achogué,
jéja recoyo re'huani, Riusu bainreba mame
re'’huani bayete si'a jéja ylhuogué quéani achogué
baquéfia. 9 Ja'nca quéani achogué ba'iguéna,
judio bain jobo ba'icuabi cue'yoni, Riusu cocare
achaye gliején, ro gu'a cocare bain huamani
carefia. Ja'nca cajénna, Pablobi ja'anru Cristo
bainre choigué, Gu'a bainre gare jo'cani saifiu
cagué, bacuare saguéfa. Sani Tirano hue'egué,
bagué uti ye'ye hué'ena ti'anni, cacani, Cristo

bainre fié'coni, si'a umugusefia bacuare ye'yogué
baquéfia. 19Ja'nca ba'igu€, samu técahuéan bainre
ye'yogué ba'iguéna, si'a Asia ca'ncofabainbi Riusu
cocarebare achajén, Jesucristo ba'iyete ye'yerefia.
Judio bain, tin bain'ga, si'acuabi Cristo ba'iyete
ye'yerefia. 11 Ye'yejénna, Pablobi ai ta'yejeiye
yo'ore yo'oni éfioguéna, 12bain hua'nabi ai bojojén,
bagué cafa ja'su yajise'ere inni, bacua rauna
juincuana uanrefia. Ja'nca uanrena, ja'ansirén
huajé ratefia. Gu'a huati hua'i'ga bacuare jo'cani
gare satena.

13Ja'nrébi yequécua, judio yai bain si'a ca'ncofia
ganini, Gu'a huati hua'ire etoni saoza cajén,
Cristo bain ta'yejeiye yo'ojén ba'ise'ere éfani,
ja'nrébi huati bacuana sani, Jesucristo mamire
juinja cajén, huati hua'ire etoni saoza cajén yo'o
bi'rarefia:

—TJesucristo mami, Pablobi quéani achoguéna,
ja'an ro'ina cani tonguéna, meésacua huati hua'l
gare etani saijé'én, juinja carefia.

I4Ja'nca juinja cajén, bacua jubé ba'igué Esceva
hue'egué'ga gliina'ru juinja ca biraguéfia. Ja'an
hua'gué yua judio bain ta'yejeiye yai baingué
casi'québi bagué mamacua te'e énté sara samucua
naconi sani, yequé baingué huati basi'quéni ai
juinja ca bi'rarefia. 15 Juinja ca bi'rajénna, ja'an
gu'a huatibi sehuoguénia:

—Meésacuabi juinja cajén, Jesucristo, Pablo,
ja'ancuare juinja cajénna, bacuare masiyé yé'e.
Meésacuaca ;gue ta'yejeiye bain ba'icua'ne? huatibi
senni achaguéria.

16 Senni achagué, ja'an huatibi bagué bainguéni
ta'yejeiye yo'o guieseguéna, ba hua'gué yua chani

huéni, ja'an judio yai bain si'a jubére zeanni, ai
jéja huaiguéna, bacua yua gatini saifiu cajén, ai
y0'0jén, ai ja'si nesi'‘cuabi ro can beohuéan etani
hue'sena hué'huérefia. 17 Ja'nca ai yo'ojénna, si'a
Efeso bain judio bain, tin bain, si'acuabi achani
masini, ai quéquéreba quéquéjén, mai €jagué Je-
sucristo ba'iyete ai ta'yejeiye cani achojén, Ai
jaigué'bi ba'iji Jesucristo, cajén baterfia.

18 Ja'nrébi Cristo bain ba'iye cacua ai jai ]ube
]um]a cajén ba'isi'cuabi ti'anni, bacua gu'aye
yo'0jén ba'ise'ere bainni quéajén, Riusuni oijén
batefia. 19 Yequécua'ga judio yai bain juinja
cajén ba'isi'cuabi bacua uti pébéan, bacua éco
uan pébéan, ja'an si'ayete hué'e joborebana sani
béyoni, si'a bainbi éfiajénna, toare zéonni, be-
oru éoni senjorefia. Ja'an uti pébéan ro'ise'ere
cuencueto, cincuenta mil so'cofia ai ro'i so'cofia
baquéiia.

20-21 Ja'nca éoni senjoni, mame recoyo téno
gleseni Riusu bain re'huasi'cua ba'ijénna, Pablo
yua Yequé hué'e jobofia bainni éfajaza cagué,
bagué ma'a saija'yete ro'taguéiia. Macedonia,
Acaya, ja'an yijafia bainre €fiani, ja'nrébi Jerusalén
hué'e jobona se'e saija'gué'é yé'é. Sani, ja'anru
bainre éfiani téjini, ja'nrébi Roma hué'e jobona
saija'gué'é yé'€, ro'tagué baquéfia. 22]Ja'nca saiye
ro'taguébi baguére concua samucua, Timoteo,
Erasto, bacuare Macedonia yijana ru'ru saoguéfa.
Ja'nca saoni, janrébi se'e réfio Niésebé Asia yijana
yuta béani baquéna.

Alboroto en Efeso

23 Béani ba'iguéna, ja'an umugusefia ba'iguéna,
yequécuabi Cristo bainni ai béinjén, ai je'o bajén,
si'a hué'e jobona cu'e ganojén gui bi'rarefia.
24 Bacua éjagué Demetrio hue'eguébi si'a jéja coca
yihuoguéna, ai yo'ojén giii bi'rarefia. Ja'an baingué
yua plata guéna re’huaye masigué, ja'an plata
guénabi yo'oni, ja'an bain huacha riusu hua'go
Diana hue'ego, bago uja hué'eréanre re’huani,
bainna insini, bagué, bagué gaje concua naconi,
yua ai a'ta curi coni barefia. 25 Ja'anguébi bagué
gaje concua si'acuare choini, bacuani quéaguéia:

—Yé'é bain sanhué, mésacuabi mai yo'o yo'ojén
ba'iyete ro'tajé'én. Ja'nca yo'ojén, bain hua'nabi
ai re'oye ro'ijénna, ai sanjeifie ba'ijén, bonse gare
caraye beoye ba'icua'é mai. 26 Janca ba'icuabi
ja'an Pablo hue'egué, bagué gu'a cocare achajé'én.
Si'a Efeso hué'e jobobi ganini, quéani achogug,
mai Diana uja hué'eréan yo'ose'ere cagué, Ro bain
riusu hua'i te'ntoni nécose'e yua huacha riusu
hua'i se'ga ba'iyé caji bagué. Ja'nca caguéna, ai jai
jubé bainbi achani, si'a Asia bain'ga achani, mai
riusu hua'go Dianani ro'taye gare jo'cani senjo
bi'rahué. 27 Ba hua'gore ja'nca jo'cani senjotoca,
mai curi ¢jarona coni baye'ne mai? Ba hua'go
yua ai ta' ye]e1ye ba'i hua'go séani, gare carajeiye
beoye ba'ijja'go cajén, Pablo bainni énsefiu cayé
yé'é. Ensema'itoca, yequéré si'a Asia bain, si'a én
yija bain ta'yejeiye riusu hua'gore gare gu'aye
yo'oni, bagote ro jo'cani senjoma'ifie. Ja'nca séani,
Pablo bainni énsejaifiu, caguéiia Demetrio.

28 Ja'nca caguéna, bain hua'na si'a jubébi ai
béinreba béinjén, ai jéja glii bi'rarefia:

—Mai riusu hua'go Diana hue'egobi si'a Efeso
bainni ai ta'yejeiye conreba congo ba'igo, gui
bi'rarefia.

29 JTa'nca giii bi'rajén, si'a hué'e jobobi ganijén,
qué'ré jai jubé bainre huéojén, Pablore yo'o con-
cua Cayo, Aristarco, ja'ancua Macedonia bain-
cuare zeanni, réréni sani, bacua hué'e jobo fié'ca
hué'ena cacani batefia. 30Ja'nca ba'ijénna, Pablobi
masini, Ja'an bainni coca cajaza caguéreta'an,
Cristo bainbi énserefia. 31 Pablo gajecua'ga, Asia
yija &ja bainbi Pabloni coca yihuojén raorefia:
Ja'an bain fié'caruna gare cacaye beoye ba'ijé'én. Ai
huaji yaru'é cajén raorefia. 32 Janrébi bain hua'na
Né'casi'cuabi al jéja guijén, te'e ro'tama'icuabi tin
glijén, ro huesé €aye y0'0jén, ro ro'tajén, ro giijén
batefia. 33 Ja'nca ba'ijénna, judio bainbi bacua
baingué Alejandro hue'eguéni cuencueni, bain
jobona nécojénna, ba hua'gué yua nécani, Bainre
cuao gueseza cagué, bagué énté sarare huéani
réonni ca éaye yo'oguéna, 34 bain huanabi baguéni
éfajén, Gu'a judio baingué'bi cajén, qué'ré se'e
samu hora ba'iye gare jo'caye beoye giiijén batefia:

—Mai riusu hua'go Diana hue'egobi si'a Efeso
bainni ai ta'yejeiye conreba congo ba'igo, giiijén
batefia si'a jubé.

35 Glijén ba'ijénna, yequé, ja'an hué'e jobo
&jaguébi nécani, bain huamnabi ja'an gliye
jo'cajénna, bacuani caguéna:

—Mésacua Efeso bain, mai ta'yejeiye riusu
hua'go Diana, bago ba'i hué'e yua énjo'on Efeso
bain cuirasi hué'e ba'iguéna, si'a én yija bainbi
masiyé. Bago ba'iye cuencuese'e yua guénamé
re'otobi gaje meni to'inse'ere séani, si'a bainbi

masiyé. 36 Ja'nca ba'iguéna, bain hua'nabi bagore
gare gu'aye caye porema'icua séani, mésacua yua
béifie beoye ba'ijé'én. Gare hui'ya yo'omajén, te'e
ruifie ro'tajén ba'ijé'én. 37 Encua, mésacua réréni
rasi'cua, bacuabi mai riusu hua'goni gare gu'aye
yo'omatefia. Bago hué'ere gare gu'aye caye beoye
batefia bacua. 38 Ja'nca s€ani, Demetrio, bagué
gaje yo'o concua, bacuabi gu'aye caye banica, €ja
bainna sani, te'e ruifie ca giieseye bacuani senja'bé.
39 Senni, ja'nrébi qué'ré se'e ta'yejeiye yo'oye
sefie yénica, &ja bain fié'ca umuguse téca éjoni, si'a
jubéni senja'bé. 40 Yure umuguse mésacuabi ai
hui'ya gliijén ro rénni ganojén, ro guaja yo'ohué.
Ja'nca yo'ojénna, romano €&ja bainbi achatoca, mai
si'acuani ai jéja senni achare'ahué bacua. Senni
achatoca, ¢queaca sehuoye'ne mai? hué'e jobo
&jaguébi caguénia.

41 Ja'nca cani téjini, bain hua'na fié'casi'cuare
bacua hué'ena go'i glieseguéria.

20

Viaje de Pablo a Macedoniay a Grecia

1 Bain huanabi bacua giiiyete jo'cani saijénna,
Pablobi Cristo bain jubéte choini, bacuani yihuo
coca cani, ja'nrébi Saiyé cani, ba huamnani
su'ncani, bacuare jo'cani, Macedonia yijana
saquéfia. 2 Sani ti'anni, ja'an yija bain Cristo bain
jubéanre €fajani, bacuani yihuoni bojo gieseni,
bacuani jéja recoyo ba hua'nare re’huani, Grecia
yijana ti'afie téca bain jubéanre €hagué saigué
baquéfia. 3 Greciana ti'anni, samute fiafiagué hua'i
ja'anru bain Cristo bain jubéan naconi ba'ini,

ja'nrébi Siria yijana goza cagué, jai ziaya yoguna
cacani go'iye ro'taguéna, judio bainbi Pabloni
huani senjofiu cajén, gatini éjorefia. Gatini €jojénna,
Pablobi masini, se'e ro'tani, yija ma'abi goza
cagué, Macedonia yijabi go'i bi'raguéfia. 4Ja'nca
saiguéna, baguére concua réfio jubébi ru'ru saé'e.
SOpater Berea baingué, yequé Aristarco, yequé
Segundo, TesalOnica bain ba'icua, yequé Cayo
Derbe baingué, yequé Timoteo, yequé Tiquico,
yequé Trofimo, Asia bain ba'icua, ja'an ba'icuabi
5 ru'ru sani, Troas hué'e jobo téca sani, béani,
yéquénare €jojén baé'é. © Ejojén ba'jjénna, yéquéna
hua'nabi ]U.dlo bain ta'yejeiye umugusefia, bacua
huo'coma'ise'e aon ain umugusefia Riusuni
bojojén, sa'fiefia conjén, Riusuni te'e ruifie yo'oni
téjini, Felipos hué'e jobo yo sa'rona gajeni, jai ziaya
yoguna cacani, sani, janrébi te'e énté sara ba'i
umugusefia Troas hué'e jobona ti'anhué. Ti'anni
ja'nrébi, se'e te'e énté sara samu umugusefia
ja'anrute baé'é yéquéna.

Visita de Pablo a Troas

7 Ja'nca ba'icuabi semana ja'anré umuguse,
Cristo bain yo'o yo'oma'i umuguse si'a jubé Cristo
bainbi fié'cani, Mai jo'jo aonre safiefia huo'’hueni
aifiu cajén yo'o bi'rajén, sa'fiefia recoyo te'e zi'nzini
bojojénna, Pablobi Riusu cocarebare ye'yobi.
Ja'nca ye'yogué, hatani saiza cagué, yua fami
jobo ba'iye téca, coca quéani achogué baji'i. 8 Ai
émé ba'i hué'ere Né'casi'cuabi majahuéan ai ba'iye
z€'nquese'e ba'ijén, Pablo cocare achajén fiu'ijén,
9 bacua jubé baingué Eutico hue'egué bonsé
hua'guébi yua ati gojere achagué fiuji'i. Ja'nca

nu'igué, Pablo yua qué'ré zoe cani achoguéna,
bonsé hua'guéte éo cainguéna, cainsi hua'guébi
hue'se ca'ncona samute sonohuéan ba'irubi yijana
bonéni tonji'i. To'inguéna, bain hua'nabi gajeni
éfiato, ju'insi'qué unji'i. 19Ja'nrébi Pablo'ga gajeni,
baguéna réanni su'ncani achani, janrébi bain
hua'nani quéabi:

—Meésacua huaji yéye beoye éhajé'én. Huajéji
bagué, quéabi.

11 Quéani, ja'nrébi bacua sonohuéna se'e méni,
bacua jo'jo aonbéanre jé'yeni, bainna huo'hueni,
si'a huanabi sa'fiefia bojojén ainjénna, ja'nrébi
Pablobi se'e yihuo bi'rani, Riusu cocare quéani
achogué fiatajaji'i. 12 Ja'nrébi Euticobi se'e huajé
raiguéna, si'a huanabi baguéni éfani, ai bojoreba
bojo recoyo re’huani saé'é.

Viaje desde Troas a Mileto

13Saijénna, Pablo'ga te'e hua'guébi yija ma'aja'an
saji'l. Saiguéna, yéquéna hua'nabi jai ziaya yoguna
cacani saijén, AsOn téca saijén, Pablo case'e’ru
baguéni téhuoni guaofiu cajén saijén, 14 ja'nrébi
AsOn hué'e jobona ti'anni, Pabloni téhuoni guao-
hué. Guaoni, janrébi se'e sani, ja'nrébi Mitilene
hué'e jobona ti'anhué. 15 Ti'anni, se'e sani, yequé
umuguse Quio je'efierabi tayojeiye sani, yequé
umuguse Samosna ti'anni je'é. Jeni, ja'nrébi se'e
sani, Trogiliona ti'anni, ja'anruna béani huajéni,
janrébi yequé umuguse Mileto hué'e jobona sani
ti'anhué. 16 Pablo yua Asia yijana ro guaja
jema'ifiu cagué, Efeso hué'e jobore ro tayojeiye
sani, Mileto hué'e jobona je'é. Pablo yua besa sani
ti'afiu. Porenica, Pentecostés umugusebi Jerusalén

hué'ejobona ti'anniba'ija'gué'é yé'é caguéna, Efes-
onajemaé'é yéquéna.

Discurso de Pablo a los ancianos de Efeso

17 Mileto hué'e jobona jeni, Pablo yua Cristo
bain Efeso hué'e jobore ba'icua, bacua ira &ja
bainre choijani rajé'én cagué, ma'aja'an saoguéna,
18 bacuabi ti'an raé'é. Ti'an raijénna, Pablobi
bacuani yihuogué cabi:

—Meésacua yua yé'é yo'ogué ba'ise'ere éfajén,
si'a yé'é Asia yijare ba'igué yo'ose'ere te'e ruifie
masiyé meésacua. 19 Ja'nca masijénna, mésacua
naconi ba'iguébi yé'é Ejagué Jesucristoni gare
ya'jaye beoye bagué yo'ore congué baé'é yé'é. Ro
yé'é ba'lyete ro'tama'igué, yé'é yua ro ta'yejeiye
beo hua'gué'é cagué, yé'é Ejaguéni yo'o congué,
judio bainbi ai je'o bajénna, ai yo'ogué, Bain
hua'nani conni cuiraza cagué, ai oigué congué
baé'é yé'é. 20 Mésacua naconi te'e ba'igué, Riusu
cocarebare mésacuani gare jo'caye beoye quéani
achoni, Mésacua yua re ‘oye ]a1]e1]en ba'ije'én
cagué, mésacua si'a jubéni yeyogue mésacua
hué'efiana ti'anni yihuogué baé'é yé'é. 21 Si'a
huanani yihuogué, judio bain, tin bain, si'a
huanani si'a jéja cagué, gare jo'caye beoye
quéani achogué baé'é yé'é: Mésacua yua, Riusubi
éfaguéna, ro'tajén ba'ijé'én. Mésacua gu'aye yo'ojén
ba'ise'ere gare jo'cani, mai Ejagué Jesucristoni si'a
recoyo ro'tani recoyo te'e zi'inni ba'ijé'én, quéani
achogué baé'é yé'é. 22 Yureca, Riusu Espiritubi
yé'ére saguéna, Jerusalén hué'e jobona saiyé yé'é.
Ja'nca saiguébi ¢Ja'an hué'e jobo bainbi guere
yé'éni yo'oja'yene? ro'tagué, 23 yé'é ai yo'ogué

ba'ija'ye se'gare masiyé. Yé'ébi yurefia si'a hué'e
jobofiabi saiguéna, Riusu Espiritubi yé'éni masi
gleseji. Jerusalén bainbi yé'ére preso zeanni,
yé'éni al yo'o gueseja'cua'é Cagué yé'éni masi
gleseguéna, 24 gare hua]1 yéye beo hua'guébi
]a an jobona salye yé'é. Ye'é Ejagué Jesucristobi
yé'éni guanseguéna, yé'é huajégué ba'iyete gare
ro'tama'igué'é yé'é. Baguéni ai bojoreba bojogué,
bagué yo'o guanseni jo'case'e se'gare te'e ruifie
yo'oni, Si'aye téjiye téca gare jo'caye beoye baguéni
re'oye yo'o conza cagué ba'iyé yé'é. Si'a bainni
quéani achogué, Riusubi mésacuani ai yégué, bagué
0igué conse'ere mésacuani masi guesebi, cagué
ba'iyé yé'eé.

25 Mésacuare'ga ja'an cocare quéani achoguéna,
yurefiabi yé'ére gare se'e €fiama'ija'cua'é. Ja'nca
te'e ruifie cagué, meésacuani jo'cayé. 26 Riusu
cocarebare mésacuana te'e ruifie quéani achosi'qué
S€ani, mMésacua yua Riusu yéye beoru masiyé.
27Riusu ta'yejeiye yo ‘oni jo'case'ere gare yahueye
beoye mésacuani ye 'yosi'quére séani, Riusubi yé'éni
gare bénni senjofie beoye ba'ija'gué'bi. 28 Ja'nca
te'e ruifie ye'yesi'cua Séani, mésacua yua €fare
bajén, mésacua ba'iyete ro'tajén, gare huacha
yo'oye beoye ba'ijé'én. Riusu Espiritubi Cristo
bain jubéanre mésacuana jo'caguéna, mésacua
yua éfare bajén, bacuare re'oye yo'ore conni
cuirajén, bacuani te'e ruifie ye'yojén yihuojén
ba'ijé'én. Jesucristobi ja'an bain ro'ire junni
tonguéna, mésacua yua bacua €jacua ruinsi'cua
s€ani, bacuare re'oye éfajén conjén ba'ijé'én.
29 Yureca yé'ébi gare saiguéna, yequécua gu'aye

yo'ocuabl mésacua jubéanna ti'anni, airu yai
huana saoni senjofie'ru mésacua jubéan bainre
saoni senjo éaye yo'oja'cua'é. 30 Mésacua jubéan
bain'ga giiina'ru yo'ojén, bainni ro coquején, Yé'é
coca ye'yoyete te'e ruifie ro'tani yé'éni conjé'én
cajén, te'e ruifie camajén ba'ija'cua'é¢. 31 Ja'nca
ba'ija'cuare séani, mésacua €fare bajén, te'e ruifie
ro'tajén ba'ijé'én. Yé'€bi mésacua naconi samute
técahuéan ba'igué, gare jo'caye beoye meésacuani
ye'yogué, mésacuani ai oire bagué, Cristo ba’ 1yete
te'e ruifie quéani achogué yihuogué bhaé'é yé'é.
Ja'nca ba'iguéna, mésacua gare huané yeye beoye
ba'ijé'én.

32 Yureca, yé'é yo'je sanhué, mésacuare ai
ro'tagué, Riusuni senreba sefié yé'e. Mésacuare
ai oire bagué conjé'én cague sefié yé'é. Ja'nca
senni achaguena mésacua'ga bagué cocareba
cani jo'case'ere gare jo'caye beoye te'e ruifie
ro'tajén, bagué oigué cofiete gare huané yeye
beoye ba'ijé'én. Mai ta'yejeiyereba Ejagué Riusubi
mésacuani al jéja recoyo bacuare re'’huani baye
masiji. Ja'nca masiguébi mésacuare cuencueni
sani, bagué bainreba jubé naconi, bagué baye
si'ayete mésacuana insini jo'caja'gué'bi. 33 Yé'é'ga
mésacua naconi ba'igué, Riusu yo'ore congué,
mésacua curi, mésacua cafia, ja'an bonsere
meésacuani gare senmaqué baé'é yé'é. 34 Yé'ébi
yo'ore yo'oni, curire coni, yé'é bonse, yé'é gaje
concua bonse, ja'anre coni huo'’huegué baé'é yé'e.
Meésacuabi ja'anre éfani, yé'é ba'iyete ye'yehué.
35Ja'nca ye'yeni, mésacua'ga yo'o yo'oni, curi coni,
bonse carajén ba'icuani jo'caye beoye ro insini

jo'ca bi'rahué. Mai Ejagué Jesucristo'ga giiina'ru
ye'yoni jo'caguéna, bagué cocare te'e ruifie ro'tani
yo'oye ye'yehué mésacua: “Mésacuabi bonsere
coni baye ro'tanica, ru'ru yequécuana ro insijé'én.
Ja'nca yo'ojén ba'itoca, qué'ré ta'yejeiye ai bojojén
ba'ijja'cua’@ mésacua.” Ja'an coca ye'yese'ere qué'ré
se'ero'tajén ba'ijé'én, yihuogué cabi Pablo.

36Ja'nca yihuoni téjini, si'a jubé naconi gugurini
réanni, Riusuni coca senni, bacua ba'iyete ujagué
baji'i. 37 Ujani téjiguéna, si'a huanabi Pabloni ai
oijén, baguéni su'ncareba su'ncajén, baguéte sao-
hué. 38 Yé'ére gare se'e éflama'ija'cua'é casi'quére
séani, bacuabi ai sa'ntijén oire bajén baé'é. Ja'nca
ba'icuabi bagué naconi yo sa'ro téca sani, baguére
gare éfani téjini saohué.

21

Viaje de Pablo a Jerusalén

1 Ja'nca saojénna, yéquéna huamabi yoguna
cacani, Cos hué'e jobona te'e ruifie sani ti'anhué.
Ti'anni, ja'nrébi fataguéna, se'e sani, Rodasna
ti'anni, janrébi se'e sani, Patarana ti'anhué.
2 Patarana ti'anni, yequé yogubi Feniciana sai
biraguéna, ja'anguna cacani saé'e. 3 Sani, ja'nrébi
Chipre jubote €fani, séribé camcoja'an tayojeiye
sani, jamrébi Siria yija cancona ti'anhué. Ti'anni,
ja'an yogu ayase'ere Tiro hué'e jobona jo'caja'ye
séani, ja'an jobona jeni baé'é yequéna. 4Janca
ba'icuabi Cristo bain hua'nare téhuoni, bacua
naconi béani, te'e énté sara samu umugusefia
baé'é. Ja'nca ba'ijénna, Riusu Espiritubi masi
gleseguéna, bacuabi Pabloni quéahué. Jerusalén

hué'ejobona gare ti'anma'ijé'én quéahué. 5 Ja'nrébi
ja'an umuguseiia si'aguéna, yéquénabi saé'é. Ja'nca
saijén, ja'anru Cristo bainbi conjén, hué'e jobobi
etani, romihua'na, zin hua'na, si'acuabi conjén, yo
sa'rona ti'anni, si'a jubébi gugurini réanni, Riusuni
senni achajén ujajén baé'é. 6 Ujani téjini, sa'fiefia
oijén, su'ncajén sai bi'rahué. Yéquéna hua'nabi
yoguna cacajénna, ba hua'na yua bacua hué'ena
g08é'é.

7Ta'nrébi Tirote jo'cani, Tolemaida hué'e jobona
ti'anni, ja'an jobo bain Cristo bainre téhuoni,
bacuani bojojén saludani, te'e umuguse béani
ba'ijén fiatani saé'é. 8 Natani sani, Pablo naconi
Cesarea hué'e jobona ti'anhué. Ti'anni, Felipe
hue'egué naconi te'e béani baé'é. Ja'angué yua
ruru aon_ huo'hueni insisi'‘cua te'e énté sara
samucua, bacua naconi cuencuesi'québi yureca
Riusu cocarebare quéani achogué baji'i. 9 Ja'nca
ba'iguébi romi zincua gajese'gacuani baguéna,
bacuabi Riusu yo'oja'yete te'e ruifie masini bainni
quéacua baé'é. Gare huejama'icua baé'é. 10Ja'an
hué'ere ba'ijén, yequé umugusefia ba'ijénna,
yequé baingué Agabo hue'eguébi Judea yijabi
ti'an raji'i. Riusu yo'oja'yete te'e ruifie masini
bainni quéagué'bi bajii. 11 Mésacuani €fagué
raé'é yé'é cagué, janrébi Pablo téinmebi jo'chini,
ja'ansi'quére huenni, bagué guéofia, bagué énté
sarafia, ja'anre huenni, ja'nrébi yéquénate quéabi:

—Riusu Espiritubi coca caguéna, mésacua
achajé'én. Judio bain Jerusalén ba'icuabi én téinme
baguéte zeanni, preso sani, ja'nrébi yequé bainna
baguére insini jo'caja’cua'é caji Riusu, quéabi
Agabo.

12 Quéaguéna, yéquéna hua'na, yua Cesarea jubé
bain naconi Pabloni ai senreba senni achajén,
Jerusalenna gare saiye ro'tama'ijé'én cajénna,
13bagué sehuobi:

—¢Mésacua  (queaca ro'tajén, yé'ére 0ijén,
yé'éni ro santi gleseye'ne? Riusu cuencuese'e
S€ani, y€'€re énsema'ijé'én. YEé'ére preso zeanni
huenja'fieta'an, Jerusalenna saiyé yé'é. Yeé'ére
huani senjoja'fieta'an, Jesucristoni te'e yo'o congué
saiyé yé'é, cagué sehuobi bagué.

14 Ja'nca sehuoguéna, gare €nseye poremajén,
sa'fiefia cahueé:

—NMai Ejagué Riusubi bagué yéye'ru yo'oja'gué,
cani, se'e camae'e.

15 Ja'nrébi, yéquéna bonsere re’huani, hue'oni,
Jerusalén hué'e jobona saé'é. 16 Ja'nca saijén
Cristo bain Cesarea ba'icuabi conhué. Bacua jubé
ba'igué, Mnason hue'egué'ga congué sa]1 1. Chipre
bainguébi ai zoe Cristoni recoyo te'e zi'inni ba]1 L
Ja'angué naconi bagué hué'ena béani ba'ija'cua
baé'é yéquéna.

Pablo visita a Santiago

17Ja'nca sani, Jerusalenna ti'anni, Cristo bainre
téhuojénna, yéquénani ai bojoreba bojojén, bacua
jubéna te'e zi'in gliesehué. 18 Ja'nca bojo hua'na
ba'ijén, yequé umuguse ba'iguéna, Pablo yua San-
tiagoni éfajaifiu caguéna, si'a jubébi conjén saé'é.
Sani ti'anni Santiagoni téhuoni, si'a Cristo bain
ira éjacuare'ga éfani saludahué. 19 Saludani téjini,
Pablobi Riusure ta'yejeiye yo'o congué ba'ise'e
si'aye bacuani quéabi. Riusubi ai ta'yejeiyereba
conguéna, judio bain jubé ba'ima'icuana sani, ai

ta'yejeiye yo'o conguéna, ai bainbi Cristoni si'a
recoyo ro'tani te'e zi'inni baé'é quéabi bagué.
20 Quéani téjiguéna, bacuabi achani, Riusuni ai
bojojén, baguéni ai ta'yejeiye cocare cajén baé'é.
Ja'nrébi Pabloni quéahué:

—Aire'oye quéahué mé'é. Quéaguéna, yéquénabi
bojoyé. Yureca én cocare achani ro'tajé'én. Ai
jai jubé judio bainbi Cristoni recoyo te'e zi'inni
ba'ijén, bainni si'a jéja yihuojén, Moisés coca
toyani jo'case'ere te'e ruifie yo'ojén ba'ijé'én
cayé bacua. 21 Ja'nca cacuabi mé'éni béinjén,
meé'é yo'ogué ba'ise'ere achani meé'é ba'iyete
Naca quéayé bacua: Pablobi ai huacha ye'yoji
cahué. Judio bain huama yequé vyijafiare
ba'icua, ja'ancuani ye'yogué, Moisés coca toyani
jo'case'ere yo'omajén ba'ijé'én cayé meé'é, quéahué
bacua. Mésacua zin hua'na go nefio ganire
téyo glesema'ijé'én cayé meé'é, quéahué. Mai
ira bain ba'isi'cua yo'ojén ba'ise'e'ru yo'omajén
ba'ijé'én cayé mé'€, cajén quéahué bacua. 22Ja'nca
quéacuabi mé'é ti'an raise'ere achani, si'a jubébi
mé'éni al béinjén, meé'éni yo'oja'yete sa'Tiefia
senni achafiu cajén fié'caja'cua'é. 23 Ja'nca séani,
yé'ébi coca yihuoguéna, achani glina'ru yo0'ojé'én:
Gajese'gacuabi Riusuni cani jo'case'e'ru Riusuni
te'e ruifie yo'o bi'rajén, mai naconi ba'iyé yurefia.
24Ja'nca ba'ijénna, mé'é yua bacuare sani, bacua
naconi Riusu hué'ena ti'anni, bacua naconi te'e
mame téno guesejé'én. Téno gleseni téjini, bacua
ro'jja'yete ro'ijé'én. Ja'nrébi bacuabi bacua rafare
quéro glleseye poreyeé. Ja'nca yo'oguéna, si'a bainbi
masini, mé'ére béin coca case'ere ro'tama'ija'cua'é.
Gare huacha yo'oma'iji bagué, mé'ére cajén, mé'é

te'e ruifie Riusuni yo'o congué ba'iyete ro'tajén,
meé'éni te'e ruifie éfajén ba'ija'cua’é bain hua'na.
25 Yéquéna hua'nabi mé'é ro'taye'ru ro'tajén, judio
bain jubé ba'ima'icua Cristoni recoyo zi'inni
ba'icuani yihuojén, Moisés cocare ta'yejeiye
yo'oma'ijé'én bacuani toyani saohué yéquéna.
Efie se'gare te'e ruifie yo'ojén ba'ijé'én: Mésacua
bainbi jo'ya hua'nare huani huacha riusu hua'ina
insini jo'catoca, ja'an hua'ire aifie beoye ba'ijé'én.
Mésacuabi jo'ya hua'nare huani ainto, ba ziere
gare uncumajén ba'ijé'én. Mésacua bainbi jo'ya
hua'guére fajemona guioni huaitoca, ba hua'ire
ainma'ijé'én. Meésacua bain yo'ojén ba'iye'ru tin
romigoni, tin éméguéni gare yahue bama'ijé'én.
Huejasi'cua se'gabi te'e ba'ijé'én. Ja'an coca
se'gare yihuojén bacuana saohué yéquéna, quéabi
Santiago.

Arrestan a Pablo en el templo

26 JTa'nca quéaguéna, Pablobi Jaé'é cani, ba
gajese'gacuare sani, yequé umuguse bacua
naconi Riusu hué'ena ti'anni, Mame ténofiu cajén,
ba hué'e éjacuani bacua ténoni téjijai umugusere
quéarefla, bacua jo'ya hua'nare huani insijai
umugusere.

27 Quéani ja'nrébi, te'e énté sara samu umu-
gusefia ba'ijén, mame téno gleseni téji bi'rajénna,
yequécua judio bainbi ti'anni Pabloni éharefia.
Asia yijabi rani, Pabloni éfiani, bain jubéte choini,
Pabloni zeanni, 28 ai jéja giiijén carefia:

—Israel bain, yéquénani con raijé'én. Enqué ai
gu'aye ye'yosi'quére S€ani, yureta zeanre bafiu.
Si'a bain jubéanna saigué, Moisés coca, én hué'e

Riusu uja hué'e, si'ayete ai gu'aye ca ganosi'qué'bi.
Griego bainre'ga énjo'ona rani, én hué'ena caca
gleseni, gu'a hué'e re’hua guesebi, Riusu ta'yejeiye
ba'i hué'ere, giiijén, ai béinjén carefia bacua.

29 Trofimo, ja'an Efeso baingué yua Pablo
naconi hué'e jobore ba'iguéna, bacuabi éfiani,
Pablote ro'tajén, Riusu uja hué'ena guaomaqueé,
baguére cajén, yureca bacua béin cocare guirefia.
30Ja'nca ai hui'ya giiijénna, si'a hué'e jobo bainbi
rénni ganojén, Riusu hué'ena hué'huéjén raé'é.
Ja'nrébi Pabloni zeanni, hue'se ca'ncona réréni
sani, janrébi Riusu hué'e anto sa'rofiare ta'pini,
Pabloni huai bi'rarefia. 31 Baguéni huani senjofiu
cajén huaijénna, soldado jubé €jaguébi achani, Ai
yo'oye'ne bain hua'na cagué, 32 bagué soldado
hua'na jai jubéte choini, Riusu hué'ena hué'huéni
ti'anjénna, judio bainbi éfiani, Pabloni huaiye
jo'carefia. 33 Jo'cajénna, soldado &jaguébi ti'anni,
Pabloni preso zeanni, Samu guénamefiabi baguéte
huen]e én cague ]a mrebi bagué baiyete, bagué
gu'aye yo'ose'ere ja'anre bainni senni achaguéna.
34 Senni achaguéna, bain huanabi baguéni te'e
ro'tamajén sehuorefia. Yequécuabi yeque cocare
quéarefla. Yequécuabi se'e yeque cocare baguéni
quéarefla. Ja'nca quéajén, ai jéja guijén ba'ijénna,
soldado éjaguébi bagué gu'aye yo'ose'e, bain guijén
ba'iyete te'e ruifie masiye gare poremaquéiia.
Ja'nca porema'iguébi Mai jai hué'ena sani baguére
guaoni bajé'én guansegué caguéfa. 35 Ja'nca
caguéna, soldado huamabi baguéte sani, bacua
jai hué'e méi senquehuéna ti'anni, bain huanabi
baguére ai je'o €fiajén gliijén zean €aye y0'0jénna,

baguére cuanni sani méa bi'rarefia. 36 Ja'nca méa
bi'rajénna, bain jubébi gliirefia:

—Ja'anguéte huani senjojé'én cajén giiirefia.

Pablo se defiende delante de la gente

37 Ja'nrébi Pablote meéani, bacua jai hué'ena
guao bi'rajénna, Pablobi bacua éjaguéni senni ach-
aguéfa:

—__(;lvlé'ére coca caye poreye yé'é? senni ach-
aguéna.

Senni achaguéna, éjaguébi sehuoguéhia:

—¢ME'é yua griego cocare caye masigué?
38 ¢Gue ne yureca7 ¢M&'é yua ja'an egipcio baingué
gu aye yo'osi'qué ba'i 1guema 'igué? ¢Zoe ba'irén ai
je'o bague coca casi'qué ba'iguéma'igué? cuatro
mil gu'a gaje concuare huéoni, beo re'otona gatini
sani, éja bainre huani senjofiu cajén €jojén batefa.
¢Ja'an yo'osi'quéma'igué mé'é? senni achaguéna.

39 Senni achaguéna, Pablobi quéaguéiia:

—Bafé. Judio baingué'é yé'é. Tarso hué'e
jobo, ta'yejeiye ba'i jobobi raisi'qué'é yé'é. Ja'nca
ba'iguére séani, bain jubéni coca caye jo'cajé'én
yé'ére, quéagué, senni achaguéna.

40Ja'nca senni achaguéna, soldado éjaguébi Jaé'é
caguéna, Pablobi bonéni, méi se'nquehué émeé
ca'ncona nécani, bagué énté sarare huéani réonni
coca caza cagué, bain cuaoyete &oguéfia. Ejoni,
janrébi gliiye jo'cajénna, Pablobi hebreo coca, ja'an
yua bacua cocare ca bi'raguéia:

1 —Yé'é bain huana, meésacuani ai te'e ruife
éflagué, meésacuani coca sehuoye yéyé ye'e,
caguéna.

2 Caguéna, bacua cocare achani, bacuabi caye
beoye nécani acha birarefia. Acha bi'rajénna,
Pablobi coca caguéfa:

3 —Yé'é¢ yua judio baingué'é. Tarso hué'e
jobo, Cilicia yija hué'e jobo, ja'an jobobi bonséni
rani, énjo'ona ti'anni, Gamalielbi ye'yoguéna, mai
ira bain ba'isi'‘cua coca toyani jo'case'ere te'e
ruifie ye'yegué banhué yé'é. Riusuni si'a re-
coyo ro'tague, Bague yéye se gare yo' 01aza cague
mésacua yurefla yo'ojén ba'iyeru yé€'é'ga giiina'ru
yo'o biragué ba'nhué. 4 Ja'nca ba'iguébi Cristo
bainni ai je'o bani, Bacuani huani senjoza cagué
yo'oni, bacua bain émécua, romicua, ai bainre
preso zeanni, ya'o hué'ena guaogué ba'nhué yé'e.
5Ja'nca yo'oguéna, mai pairi ta'yejeiye €jagué, si'a
judio bain ira éjacua naconi, bacuabi yé'é yo'ogué
ba'ise'ere éfiani, yurefia téca masiyé bacua. Ja'nca
masicuabi utire toyani, Mai jubé bain Damasco
hué'e jobo ba'icuana saofiu cajén, yé'é naconi
saojén ba'nhué bacua. Ja'nca saojénna, yé'ébi
bacua uti toyase'ere sani, Ja'an jobo ba'icua Cristo
bainre zeanni rani si'nse giieseza cagué, Dam-
asco éja bainna sani bacua uti toyase'ere insiye
ro'tagué ba'nhué yé'e.

Pablo cuenta su conversion

6 Janca ro'tagué, Damasco ma'aja'an saigué,
méfiera ba'iguéna, Damascona ti'an bi'raguéna, joé
ba'irénbi mia re'oto fiatani saoye'ru ai ma'fiofiereba
miagué, yé'é té'ijeiye ba'iruna gaje megué ba'nji.

7 Janca ba'iguéna, yijana taingué ba'nhué yé'é.
Tainguéna, guénamé re'otobi yé'éni cani achogué
ba'nji: “Saulo, Saulo, ¢mé'é queaca ro'tagué,
yé'ére je'o bagué be'tegué'me?” cani achogué
ba'nji. 8 Cani achoguéna, senni achagué banhué
y&'é: “;Gueguébi yé'éni senni achagué'ne, Ejagué?”
senni achaguéna, “Yé'é yua Jesucristo Nazareno
hue'egué'é. Yé'éni ai je'o bayé mé'é” sehuogué
ba'nji. 9 Ja'nca sehuoguéna, yé'é gaje concuabi
miafie éfose'ere éfani quéquécuata'an, yé'éni coca
caguéte achamajén banhué. 10 Ja'nrébi yé'é
Ejaguéni se'e senni achagué ba'nhué yé'é: “Ejagué,
iguere yo'oja'gué'ne ye'é?” senni achaguéna,
Ejaguébi sehuogué ba'nji: “Huéni, Damasco hué'e
jobona saijé'én. Sani ti'anni ba'iguéna, yequécuabi
mé'é yo'oja'yete quéaja'cua'é” sehuogué ba'nji
bagué. 11 Sehuoguéna, ja'an ma'fiose'ebi faco
éfafie gare porema'igué ba'nhué yé'é. Janca
porema'iguéna, yé'é gaje bainbi yé'é énté sarare
zeanni sajén, Damasco hué'e jobona ti'anjén
ba'nhué.

12 Ti'anni ba'iguéna, yequé baingué Ananias
hue'eguébi ba'igué ba'nji. Moisés coca guanseni
jo'case'ere te'e ruifie yo'oguéna, judio bain
Damascore ba'icuabi baguéni ai te'e ruifie
éfajén, baguéte re'oye cajén banhué. 13 Ja'an
Ananias hue'eguébi yé'éni éfagué rani, yé'éni
cagué ba'nji: “Yé'é baingué Saulo, faco sétani
éMajé'én” cagué ba'nji bagué. Caguéna, ja'ansi'qué
flaco sétani éflagué ba'nhué yé'é. 14 Ja'nca éfafie
poreguéna, baguébi yé'éni se'e cagué ba'mji:
“Mai ta'yejeiyereba Ejagué Riusu, mai ira bain

ba'isi'cuani conni cuiragué ba'igué, ja'anguébi
meé'ére cuencueni, baguére yo'o conguéte re’huabi.
Bagué cuencueyete ai zoe ro'taguébi yurefia
meé'éna coca raoguéna, quéayé ye'e. Me'é yua
Riusu yéyete te'e ruifie masija'gué'é. Bagué
baingué cuencueni raosi'quéreba ba'iguéte éfiani
masija'gué'é mé'é. Baguébi coca caguéna, mé'ébi
achaja'gué'é. 15 Ja'nca baguéni masini, janrébi
si'a bainna sani, bagué éfose'e, bagué quéani
achose'e, si'ayete bainni quéani achoja’gué é me'e.
16 Ja'nca ba'ija'gué séani, yureca huéijé'én. Besa
hua'gué sani, bautiza giiesejé'én. Mai Ejaguem si'a
recoyo ro'tani te'e zi'inni ba'igué séani, mé'é gu'a
jucha yo'ogué ba'ise'ere gare jo'cani senjoni, me'é
recoyo mame téno giiesejé'én” yé'ére cagué ba'nji
Ananias. Ja'nca caguéna, giiina'ru yo'ogué banhué
yé'é.

Pablo cuenta como fue enviado a los no judl’os

17Ja'nca yo'oni, ja'nrébi Jerusalenna rani, Riusu
uja hué'ena cacani uja bi' rague Riusu guénamé
toyare éfiagué ba'nhué yé'é. 18 Ja'nca éfiaguéna,
Ejagué Jesucristobi gaje meni, yé'éni coca quéagué
ba'nji: “Yureca besa hua'gué Jerusalén hué'e jo-
bore gare jo'cani saijé'én. Yé'é ba'iyete €njo'on
bainni quéani achoguéna, bacuabi ro cue'yoni,
yé'é cocare ro gu'a gueni senjoja'cua'é” quéagué
ba'nji. 19 Quéaguéna, sehuogué ba'nhué yé'é:
“Ejagué, yé'é yo'ogué ba'ise'e, mé'é bainni je'o
base'e, ja'anre masiyé bacua. Yé'é yua si'a
bain fié'ca hué'efiana sani, ja'an bainre preso
zeanni, ya'o hué'ena guaoni, ai jéja huai gliesegué
banhué yé'é. 20 Mé'é baingué Estebanre'ga

ro'tajé'én. Mé'éni yo'o conguébi mé'é cocare-
bare te'e ruifie quéani achoguéna, judio &ja bainbi
baguéni huani senjohué. Huani senjojénna, yé'é'ga
bacua naconi te'e éfiagué nécagué banhué yé'e.
Bacua guayoni se canre rutani jo'cajénna, yé'é'ga
éfagué cuiragué banhué yé'é. Ja'nca séani, mé'é
cocare bacuani quéani achoza” cagué ba'nhué
yé'é. 21 Caguéna, yé'é Ejagueb1 sehuogué ba'nji:
“]a nca queam achoma'ijé'én. En hué'e jobore gare
jo'cani saijé'én. Mé'ére saoguéna, judio bain jubé
ba'ima'icuana sani, yé'é cocare ye'yojé'én” cagué
sehuogué ba'nji, quéaguénia, Pablo.

Pablo en manos del comandante

22 Queéaguéna, judio bain jubébi ja'an coca caye
téca acharefia. Achani, ja'an tin bainre caguéna,
bacuabi qué'ré se'e béinjén coca giii bi'rarefia:

—TJa'an hua'guéni huani senjojé'én. Gu'a bain-
guére séani, ju'insi'qué ba'ija'gué, gii bi'rarefia.

23 Ja'nca glijén, bacua cafiare ye'rején, ya'o
picore huéojén, Eména senjoni tonjén, ai yo'orefia
bacua. 24Ja'nca yo'ojénna, soldado &jaguébi Pablote
guaoni huenjé'én cagué guanseguéfhia. Bain
hua'nabi baguénije'o bajén giiijénna, Bagué gu'aye
yo'ose'ere masiza cagué, Baguéni ga'ni za'zabobi
si'nseye guanseguéha. Ja'nca si'nsetoca, yequéré
maini quéama'igué bagué, ro'taguéha &jagué.
25 Ja'nca guanseguéna, bacuabi huenni, za'zabobi
inni, Baguéni huafiu cajénna, yequé &jaguébi
nécagué énaguéna, Pablobi baguéni caguéna:

—Yé'é yua romano bainguére séani, ;mésacua
queaca ro'tajén, yé'éni re'oye senni achamajén,
yé'ére si'nseye'ne? caguéna.

26 Caguéna, ja'an é&jaguébi gue ro'taye beoye
achani, soldado ta'yejeiye &jaguéna sani
quéaguéiia:

—¢ME'é queaca ro'tagué, ja'an bainguéni
huenni si'nsegué'ne? Romano bainguére séani,
yo'oma'ijé'én, quéaguéia.

27 Quéaguéna, ba hua'gué yua Pablona ti'anni,
baguéni senni achaguéna:

—Te'e ruifie quéajé'én. ;Mé'é yua romano bain-
gué'gué? senni achaguéna.

Senni achaguéna,

—Jaé'é, sehuoguénia.

28 Sehuoguéna, bagué caguénia:

—Yé'€'ga al curire ro'ini, romano baingué
ruén'é yé'é, caguéna.

Caguéna, Pablobi:

—Yé'é té'ya raisirénbi romano baingué ba'igué'é
yé'ée, caguéiia.

29 Ja'nca caguéna, ga'ni za'zabobi si'nseye
ro'tacuabi ai quéquéni, gatini satefia. Soldado
ta'yejeiye @&jagué'ga ai huaji yégué, baguéni
huense'ere ro'tagué, Yé'ére yequéré sinse
glesema'ija'gué cagué, romano bainguéni ja'nca
yo'omazani cagueé ro'taguéfia.

Pablo ante la Junta Suprema de los judios

30 Ja'nrébi, yequé umuguse fataguéna, soldado
ta'yejeiye &jaguébi Pablo gu'aye yo'ose'ere te'e
ruifie masiza cagué, bagué guénameﬁa huense'ere
ti'jeni, Judio &ja bain ]ubere fie'ca gliesejé'én cague,
janrébi Pablote bacua fié'casiruna sani nécoguéfia.

23

1 Ti'anni éfiato, pairi &jacua, si'a judio €ja bain
jubé batefia. Ba'ijénna, Pablobi ba jubéni éfani,
bacuani caguénia:

—Yé'é bain sanhué Riusubi éfiaguéna, yé'ébi te'e
ruifiereba ro'tagué, si'a yé'é ba'i umugusena re'oye
yo'ogué ba'iyé yé'é, caguéna.

2 Caguéna, pairi ta'yejeiye €jagué Ananias
hue'eguébi yua Pablo ca'ncore nécacuani, Bagué
yi'obona énté abébi huaijé'én guanseguéiia.
3 Guanseguéna, baguéni huaijénna, Pablobi
sehuoguéiia:

—MEé'é yua ro re'o baingué'ru éméje'en ca'nco
se'gare éhoguéta'an, ro coquegué, yé'éni huaiye
guansehué meé'é. Ja'nca séani, Riusubi mé'ére
huani ton]ague'b1 Meé'é yua Moisés coca toyani
jo'case'ere enague yé'ére simseja'yete guanseza
cagué ba'iyé mé'é. Ja'nca ba'iguéna, Moisés coca
yua ja‘anre yo'oma'ifie caguéta'an, (mé'é queaca
ro'tagug, yé'ére huaiye guansegue 'ne? caguéna.

4 Janca caguéna, ja'anru nécacuabi baguéni
béinjén, baguem senni achareria:

—¢ME'é queaca ro'tagué, Riusu pairi éjaguéni
gu'aye sehuogué'ne? senni acharefia.

> Senni achajénna, Pablo sehuoguéiia:

—Bagué pairi ejague ba'iyete huesehué ye'e.
Riusu coca toyani ]o 'case'ere éfato, Mésacua &ja
bainni gu'aye cama'ijé'én toyani jo'case'e séani,
huacha yo'ohué yé'€, sehuoguénia.

6Sehuoni, ja'nrébi si'a &ja bain jubére éfiato, jobo
ba'icuabi saduceo bain batefia. Jobo ba'icuabi
fariseo bain batefia. Ja'nca ba'ijénna, Pablobi si'a
j€ja gliigué caguéna:

—Yé'é bain sanhué, yé'ébi fariseo baingué'é.
Yé'é pé'cagué sanhué'ga fariseo bain baé'é.
Riusubi bain ju'insi'cuare éfani, bacuare go'ya
rai gueseja'gué'bi. Ja'nca yo'oja'yete si'a recoyo
ro'taguéna, meésacuabi yé'ére gu'a bainguére'ru
éfajén, yé'ére €njo'ona senni achajén choé'e,
cagueéna.

7 Ja'nca caguéna, fariseo bain, saduceo bain,
ja'anru ba'icuabi sa'fiefia béin coca cajén, te'e
ro'tamatefia. 8 Saduceo bainbi cajén, ju'insi'cuabi
go'yaraima'icua ba'iyé. Riusu guénamé re'oto yo'o
concua beoyé. Huati hua'i'ga beoyé. Ja'anre cacu-
ata'an, fariseo bainbi tin cacua ba'iyefia. 9 Ja'nca
béin coca cajén, sa'fiefia gliijén, bacua jubé ba'icua
Riusu ira coca masiye ye'yocua, bacuabi fariseo
bainro'taye'ruro'tajén, bain jobona nécani carefia:

—Enqué Pablo hue'egué gare gu'aye yo'omaqué
ba'iji. Yequéré Riusu Espiritubi baguéni coca
casi'‘qué ba'ima'igué. Yequéré Riusu guénamé
re'oto yo'o concuabi baguéna gaje meni coca
casi'cua ba'ima'ifie. Ja'nca ba'itoca, Riusu cani
jo'case'e'ru tin cama'ina'a, carefia bacua.

10Ja'nca sa'Tiefia cajén, qué'ré ta'yejeiye béinjén,
Pabloni ai yo'o glesejénna, soldado €jaguebi €fiani,
Pablobi ja'si huahuoma'ija'gué cagué, bagué sol-
dado huanmana bonéni, Baguéte zeanni, mai jai
hué'ena sani guaoni bajé'én cagué guanseguéna,
bacuabi ja'nca yo'oreiia.

11 Yo'orena, ja'nrébi na'i si'aguéna, Pablobi

umeni caingué, éoruna éfiato, Ejagué Jesucristobi
baguéni coca cagué baquéna:

—Bojo recoyo rehuani ba'ijé'én, Pablo.
Yé'é ta'yejeiye ba'iyete Jerusalén bainni te'e
ruifie quéani achosi'qué séani, meé'é'ga Roma
hué'e jobona sani, yé'é ba'iyete giiina'ru quéani
achoja'gué'é, caguéna.

Planes para matar a Pablo

12 Ja'nrébi, yequé umuguse fataguéna, yequécua
judio bainbi sa'fiefia cajén, Pabloni huani sen-
jofiu cajén, bacua coca cani jo'carefia: “Maibi
baguéni huani senjofie téca gare aon ainmajén,
0co re'co uncumajén ba'ina'a. Baguéni huani
senjoma'itoca, Riusubi maire huani senjoja'gué”
sa'fiefia coca cani jo'carefia. 13 Ja'nca cani jo'cajén,
bacua jubé ba'icuare cuencueto, qué'ré cuarenta
émécua ba'iye'ru batefia. 14 Ja'nca ba'icuabi pairi
jacua, judio ira €ja bain, bacuana sani quéarefia:

—Yéquéna hua'nabi safiefia coca cani jo'cahué.
Yéquénabi Pabloni huani senjoma'itoca, Riusubi
glina'ru yéquénani huani senjoja'gué canijo'cahué
yéquéna. Baguéni huani senjofie téca, gare aon
ainmajén ba'ija'cua'é yéquéna. 15Ja'nca yo'oja'cua
S€ani, mésacua €ja bainni coca sefié yéquéna.
Soldado ta'yejeiye &jaguéni coca saoni senjé'én:
“Bagué yo'ogué ba'ise'ere qué'ré se'e te'e ruifie
senni achani masifiu cajén, mé'é yua miato
baguéte sani, yéquéna jobona nécojé'én.” Ja'an
cocare ba éjaguéna saoni senjé'én. Janca saoni
senjénna, baguéte ra bi'raguéna, yéquéna hua'nabi
ma'a ca'ncore gatini éjojén ba'ijja'cua'é, quéareiia
bacua.

16 Ja'nca quéajénna, Pablo jontaguébi achani
masini, soldado jai hué'ena sani, Pabloni

quéajaquéiia. 17 Quéani téjiguéna, Pablo yua soldado
éjagué ja'anrute ba'iguéni choini quéaguéfa:

—En hua'guére soldado ta' yejeiye €jaguéna sani
éfojé'én. Baguéni coca quéaja'gué'bi, quéaguéia
Pablo.

18 Quéaguéna, soldado &jaguébi baguéte sani,
ta'yejeiye €jaguéni quéaguéia:

—]Ja'an preso zeansi'qué Pablo hue'eguébi yé'éni
quéabi. En hua'guére mé'éna sajé'én, mé'éni coca
caja'guére, quéaguénia.

19 Quéaguéna, ta'yejeiye éjaguébi bonsé hua'guére
ca'ncoréna sani, baguéni senni achaguéna:

—¢M@'é guere quéagué'ne? cagué senni ach-
agueéfia.

20 Senni achaguéna, bonsé hua'guébi
sehuoguéiia:

—Judio bainbi sa'fiefia coca cajén, Pabloni
qué'ré se'ete'eruifie senniachanibagué yo'ose'ere
masifiu cajén, bacua jubéna miato sani nécoyete
meé'éni sefié. 21 Ja'nca sencuareta'an baguére
saoma'ijé'én. Bacua jubé ba'icua qué'ré cuarenta
émécua ba'lye'ru ba'icuabi, Baguéni huani senjofiu
cajén, bagué sai ma'a ca'ncona gatini &joja'cua'é.
Ja'ancuabi sa'fiefia coca cani jo'carefia. Pabloni
huanisenjoma'itoca, Riusubi gliina'ru maini huani
senjoja'gué cani jo'carefia. Baguéni huani senjofie
téca gare aon ainmajén, gare oco re'co uncumajén
ba'jja'cua’@ mai, cani jo'carefia. Janca cani
jo'cacuabi mé'éni coca senjénna, mé'é sehuoja'yete
éjoyé bacua, bonsé hua'guébi quéaguéiia.

22 Quéaguéna, soldado ta'yejeiye €jaguébi bonsé
hua'guéni cagué, Yé'éni quéase'ere yequécuani gare

quéaye beoye ba'ijé'én cagué, baguéte yihuoni
saoguénia.

Envian a Pablo ante Félix el gobernador

23Ja'nca saoni, ja'nrébi bagué yo'je éjacua samu-
cuani choini guansegué caguéna:

—Soldado huana samu cien hua'na, caballona
tuicua setentacua, hui pere sacua samu cien
hua'na, ja'an huanare re’huajé'én. Yure fiami a las
nueve ba'iye'ru Cesarea hué'e jobona saija'cua'é.
24 Yequé caballo hua'nare'ga Pablo tuaja'cuare
re'huajé'én. Baguéte Cesarea hué'e jobona
sani, re'oye éfiare bajén re’huajén, baguéte bain
ta'yejeiye éjagué Félixna jo'cajaijé'én, guansegué
caguéfa bagué.

25 Cani ja'nrébi, Uti ja'ore toyani bacua naconi
saoza cagué, fiaca toyaguénia:

26 «yg'é yua Claudio Lisias hue'eguébi yé'é
ta'yejeiye &jagué Félixni uti ja'ore toyani, mé'éni
saoni saludayé yé'é. 27 Judio bainbi én hua'guéni
preso zeanni, huani senjo bi'rajénna, yé'ébi
achani, bagué romano baingué ba'iyete masini,
yé'é soldado hua'na naconi sani téhuoni, baguéte
etohué. 28 Etoni, Bagué ba'iyete ¢guere gu'aye
caye'ne? cagué, bacua éja bain jubéna sani
nécohué yé'é. 29 Néconi achato, ro bacua ira
coca guanseni jo'case'e se'gare éfajén, Riusuni
ai gu'aye yo'ohué mé'é cajén, baguéni huani
senjofie ro'tahué. Ja'nca ro'tacuareta'an, janca
baguéni yo'o gleseye porema'ifié yé'é. Baguéni
preso zeanni baye'ga porema'ifié yé'é. 30 Ja'nca
porema'iguébi judio bain yo'oja'yete achahué. Ba
hua'nabi gatini baguéni huani senjofie &jojénna,

yurefia baguéte mé'éna saohué yé'é. Saogué,
bagué gu'aye yo'ose'e cacuani quéahué: Ejagué
Félixna sani, Pablo ba'iyete quéajé'én, bacuani
quéahué yé'é. Gaflafie quéahué yé'é. Efiagué
ba'ijé'én.” Ja'an utire toyani saoguéna.

31 Saoguéna, soldado huamabi bacua é&jagué
guansese'eTu yo'oni, Pablote inni, fiamibi etoni
sani, Antipatris hué'e jobona ti'anni fatajatefia.
32 Ti'anni fatani soldado hua'na guéofia ganicua
se'gabi bacua jai hué'ena gotefia.  Go0'ijénna,
caballore tuicuabi Pablote se'e sani, Cesareana
ti'anrefia. 33 Ti'anni, bacua utija'o toyaniraose'ere
bain ta'yejeiye &jaguéna insini, Pablote baguéni
éfiorefia. 34 Efiorena, ba &jaguébi uti ja'ore &éfiani
téjini, ¢Jaro yija bainguégué'ne bagué? senni
achaguéna, Cilicia yija baingué'bi sehuorefia.
35 Sehuojénna, éjaguébi Pablona bonéni quéaguéiia:

—MEé'ére gu'aye cacuabiti'anraijénna, meé'é coca
sehuoja'yete te'e ruifie achani masija'gué'é yé'e,
quéaguéiia.

Janca quéani, Herodes ta'yejeiye ba'isi hué'ena
sani, baguéte guaoni, baguéni éfiare bajénre’huani
bajé'én guanseni jo'caguéria.

24

Defensa de Pablo ante Félix

1Ja'nrébi, te'e énté sara ba'i umugusefiabi judio
€ja bainbi ti'an ratefia. Ananias hue'egué, pairi
ta'yejeiye €jagué, judio bain ira &ja bain huana
naconi ti'an ratefia. Yequére'ga bacua coca cani
achocaigué Tértulo hue'egué, ja'anguére'ga rani
barefia. Ja'ancuabi bain ta'yejeiye éjaguéna ti'anni,

Pablo gu'aye yo'ose'ere quéajén raé'é carefia.
2 Cani, ja'nrébi Pablote rani nécorena, Tértulobi
Pablote gu'aye cagué, Félixni quéa bi'raguéiia:

—MBEé'é yua ai ta'yejeiye €jaguéreba ba'igué, ai
re'oye yo'o conguéna guerra huaye beoye ba'iji
maire. Si'a gu'aye yo'oye yua gare cara]elsee
ba'iji mai yijare. 3Ja'nca séani, yéquénabi si'a
ca'ncofia gamm éfato, ai bO]O]erl ba'ijén, mé'éni
recoyo ro'tajén, Surupa ca]en me'é ta'yejeiyereba
éjagué ba' 1yete bojojén ro'tajén ba'iyé yequena
4Yureca mé'éni zoe guaja gliesema'ifie cagué, yé'é
samu coca ma'caréan se'gare caguéna, re'oye
ro'tagué achajé'én. 5 Enqué Pablo hue'egué,
bagué yo'ose'e, bagué ba'iyete cato, gare jo'caye
beoye gu'ayereba yo'ogué'bi ba'iji. Si'a judio bain
ba'iruanna sani, je'o coca se'gare cani, bainni
sa'fefa béin gleseji bagué. Nazareno jubé &jagué
ba'igué, ja'an gu'a gajecuare fi€'coni, bacuani
gu'aye yo'oye guanseji bagué. 6 Janca gu'aye
yo'oguébi Riusu u]a hué'ena cacani, Gu'a hué'ere
re’huaza cagué yo'o bi'raguéna, yéquéna huamnabi
baguéte preso zeanni, yéquéna ira bain ba'isi'cua
guansenijo'case'ere éfiani, bagué gu'aye yo'ose'ere
masini, ja'an coca cani jo'case'eTu baguéni
sinseye ro'tahué. 7 Si'nseye ro'tacuareta'an, ja'an
soldado ta'yejeiye éjagué Lisias hue'eguébi ti'anni,
ro jéjoni saoni, yéquéna preso zeansi'quére ro
téani sabi. & Sani, baguéte mé'éna raoni, janrébi
yéquénani quéabi: “Pabloni simseye sefie yétoca,
Félixna sani senjé'én” cabi bagué. Yureca bagué
gu'aye yo'ose'ere baguéni senni achani ro'tajé'én
meé'é'ga. YEéquéna te'e ruifie case'ere masija'gué'é

meé'é, cagué quéabi Tértulo.

9 Quéaguéna, judio bainbi achani, “Ja'nca raé'é.
Te'e ruifiera quéahué mé'é” carefia. 10 Cajénna,
janrébi bain éjagué Félixbi Pablona bonéni, bagué
énté sarabi baguéni ba'bogué, Mé'é coca cagué
sehuojé'én caguéna, Pablobi coca ca bi'raguénia:

—MEé'ébi én yija bainre zoe técahuéan guanseye
masiguére Séani, mé'éni bojogué, yé'é cocare
mé'éni sehuogué quéayé yé'é, éjagué. 11 Yureca
yé'é Jerusalén hué'e jobona saise'e, Riusuni ujagué
saise'e ja'anre cato, si'a sara samu umugusefa
se'ga baji'i yé'é ja'an jobona ti'anni ba'ise'e.
Ja'nca ba'iguéna, mé'ébi te'e ruifie masiye poreye.
12Ja'nca sani, Riusu hué'ena ti'anni ba'igué, judio
bainbi éfiajénna, gu'a cocare gare camaqué haé'é
yé'é. Gare je'o baye beoye baé'é yé'é. Yé'é'ga bain
Né'ca hué'efiare ba'igué, judio bainbi €fajénna,
bacua yure case'e'ru gare gu'aye yo'omaqué haé'é
yé'é. 13 Yureca, éncuabi yé'é€ ba'iyete gu'aye cajén,
meé'éni te'e ruifie masi glieseye gare porema'ifié.
14 YE'é ba'iyete cato, én cocare meé'éni te'e ruifie
quéayé yé'é. Jesucristo bain zi'nzicua naconi te'e
yo0'o congué ba'iyé yé'é. Encuabi ja'an bain jubéte
éfajén, Gu'a jubé'é cacuata'an, ja'an bain jubé
naconi recoyo te'e zi'nzini, yé'é ta'yejeiye Riusu,
yé'é ira bain ba'isi'cuani yo'o consi'qué, ja'an
Riusuni gare jo'caye beoye yo'o congué ba'iyé
yé'é. Yé'é ira bain coca guanseni jo'case'e, Moisés
coca, Riusu ira bain raosi'cua coca, ja'an cocare
éfagué, si'aye glina'ru te'e ruifie yo'ogué ba'iyé
yé'é. 15Ja'nca ba'iguébi Riusu ta'yejeiyeye yo'o
conja'fiete jo'caye beoye éhagué €jogué ba'iguéna,

éncua'ga glina'ru €Najén &jojén ba'lyé. Riusu
ta'yejeiye umugusebi ti'anguéna, bain junni
tonsi'cua, re'oye yo'ojén ba'isi'cua, gu'aye yo'ojén
ba'isi'cua, si'acuabi go'ya raija’cua'é. 16 Ja'nca
go'yva raija'‘cua Séani, yé'é'ga yé'é porese'e’ru
yo'ogué, gare huacha yo'oye beoye ba‘igué, re'oye
recoyo ro'taye se'ga ba'iye yéyé ye'é. Riusubi
€faguéna, bain'ga enaJenna gare gu' aye yo oye
beoye ba'igué, gare jo'caye beoye re'oye yo'oye
se'gare yéyeé yeé'e.

17Yurefia ba'i técahuéan so'o yijafiana saisi'québi
yure umugusefia y€'é yijana go'igué, yé'é bainre
0igué, yé'é curi cose'ere bacuana ro insini jo'caza
cagué, janca yo'ogué baé'é yé'é. Jamnca yo'oni,
Riusu uja hué'ena cacani, Riusuni bojogué insiye
ro'tahué yé'é. 18]Ja'nca yo'oye ro'taguéna, yequécua
judio bainbi Asia yijabi ti'an rani, yé'ére téhuohué.
Ja'nca téhuojénna, yé€'é ira bain ba'isi'cua yo'ojén
ba'ise'e'ru recoyo téno gleseni téjihué yé'é. Yé'é
gaje bain naconi réfio jubé se'ga ba'ijénna, ja'nca
yo'ohué yé'e. Bain naconi gare je'o bamaé'é
yé'é. Gue hui' ya gliiye beoye baé'é ye'e. 19 ]a an
judio bainbi énjo'ona rani, bacua éfiase'ere mé'éni
quéare'ahué. Yé'é gu'aye yo'ose'ere €fama'isi'cua
séani, raimaé'é. 20 Encua'ga y&'é yo'ogué ba'ise'ere
éfasi'cua ba'ijén, ¢gue gu'aye yo'ose'ere te'e ruifie
quéaye poreyene? Yé'é yua judio éja bain jubé
naconi ba'igué, gare gu'aye caye beoye baé'é yé'é.
21 En coca se'gare si'a jéja cani achohué yé'é:
“Bain junni tonsi'cuabi go'ya raija'cua séani, Riusu
ta'yejeiye yo'oja'yete si'a recoyo ro'tayé yé'é” cani
achohué yé'é, quéaguéiia Pablo.

22 Ja'nca quéaguéna, €jagué Felix yua Cristo bain
yo 0]en ba' 1yete te'e ruifie masigué séani, Pablore
gu'aye case'ere yuta sehuoye yémaquéfia. Ja'nca
yéma'iguébi si'a hua'na fié'casi'cuani caguéia:

—Re'0ji. Soldado ta'yejeiye €jagué Lisiasbi ti'an
raiguéna, baguéni qué'ré se'e senniachani, ja'nrébi
mésacua sense'erero'tani sehuoja'gué'é yé'é, cagué
sehuoguénia.

23Ta'nca sehuoni, bagué soldado &jaguéte choini
guanseguéiia:

—Baguéte se'e guaoni bani, baguéni ai yo'o
glesemajén, bagué bain rani cuirato, énsema'ijé'én,
guansegueé caguéiia.

24 Ja'nca cani jo'cani, janrébi se'e yequé umu-
gusefia ba'iguéna, Félix yua bagué rénjo Drusila
naconi Pabloni éfiagué saquéfa. Judia baingo ba-
cofia bagué rénjo. Ja'nca éfagué saigu€, Pabloni
senni achagué, Jesucristoni recoyo zi'inni ba'iyete
quéajé'én caguéna, 25 Pablobi sehuogué, te'e ruifie
yo'ogué ba'iye, jéja ba recoyo re'huaye, Riusu
bénni senjoja'fie, ja'an cocare baguéni quéani
achoguéfia. Janca quéani achoguéna, Félixbi
achani, ai quéquéni baguéni caguéfia:

—Yua mé'é soldado hua'na éfacuana go ijé'én.
Jé'te, mé'éni se'e senni achaye yénica, mé'éni se'e
choija'gué'é yé'é, cani saoguéna.

26 Ja'nca saoguébi ja'ansi'qué ro'taguéia:
“Baguéte eto curire yé'éna insija'gué” ro'tagué,
baguéni qué'ré se'e choni senni achagué baquéma.
27 JTa'nrébi, samu técahuéan ba'ini, Félixbi bagué
éjagué ba'lyete gare jo'cani saiguéna, yequé
Porcio Festo hue'eguébi béani guanse bi'raguéiia.
Félixbi ja'nca jo'cani saigué, Judio bainni re'oye

ro'ta gleseza cagué, Pablote preso zeansi'quére
jo'caguéiia.

25

Pablo delante de Festo

ITa'nrébi Festo hue'eguébi bain €jagué runni, Ce-
sareana ti'anni, béani, janrébi samute umugusefia
ba'ini, Jerusalén hué'e jobona saquéfia. 2 Sani
ti'anguéna, pairi ta'yejeiye éjacua, si'a judio éja bain
naconi, baguéni téhuoni, Pabloni bénni senjofie
senrefia:

3 —Baguéte €njo'ona raoye guansejé'én. Bagué
yo'ogué bha'ise'ere te'e ruifie senni achafiu, sen-
refia.

Janca senjén, ro coquerefia. Ma'aja'an
raija'guéni huani senjofie ro'tarefia. 4 Ja'nca
senjénna, Festobi sehuoguénia:

—Yua Cesarea hué'e jobore guaosi'quére séani,
ja'anruna sani, bagué gu'aye yo'ose'ere quéajé'én.
Yé'é'ga yure umugusefia saiguéna, 5 meésacua
&ja bainbi yé'ére conjén saijé'én. Sani ti'anni,
bagué gu'aye yo'ogué ba'ise'ere ro'tani, ja'anruna
quéajé'én, cagué sehuoguéna.

6 Ja'nca sehuoni, janrébi se'e si'a sara ba'i
umugusefiabi judio &ja bain naconi Cesarea
hué'e jobona satefia. Sani ti'anni, fiatani, Pablo
rayete guanseguéfia. 7 Guanseguéna, Pablobi caca
raiguéna, ja'an judio bain Jerusalenbi raisi'cuabi
Pablo ba'iyete ai gu'aye cajén quéacuata'an,
bacua quéase'ere te'e ruifie masi gleseye gare
porematefia. 8 Ja'nca gu'aye cajénna, Pablobi
nécani bacuani sehuo bi'raguéna:

—Yé'é ba'iyete gu'aye cajénna, gare te'e ruifie
se'ga yo'ogué ba'iyé yé'é. Judio bain ira coca
toyani jo'case'e'ru gare tin yo'oma'igué'é yé'e.
Riusu uja hué'ere gare si'si yo'omaqué ba'igué'é
yé'é. Romano bain ta'yejeiye €jaguéni gare gu'aye
yo'oma'igué'é yé'é, sehuoguéna.

9 Sehuoguéna, Festobi ro'tagué, Judio bainni
re'oye achoye caza cagué, Pabloni senni ach-
agueéfa:

—¢Mé'é yure sehuoye'ru Jerusalenna sani
glina'ru yé'éni sehuoye yégué me'é? senni
achaguéna.

10 Senni achaguéna, Pablobi sehuoguéfia:

—Bafné. Romano éja bainbi yé'é ba'ise'ere
cani jo'caja'bé Judio bainni gare gu'aye
yo' ‘'oma'isi'quére ma31ye mé'é. Janca ma31gue
yé'é ba'ija'yete cajé'én. 11 Bainni ai gu'aye yo'ogué
ba'isi'qué banica, junni tonni jo'cama'ire'ahué
yé'é. Ba hua'na'ga yé'ére gu'aye cajén, te'e ruifie
masi glleseye gare porema'ifié. Ja'nca séani, si'a éja
bainbi yé'ére bacuana insiye porema'ifié. Ja'nca
S€ani, mé'éni yure sefié. Romano bain ta'yejeiye
éjaguéna yé'ére saojé'én. Bagué yua yé'é yo'ogué
ba'ise'ere masini caja'gué, cagué sehuoguéfa
Pablo.

12 Ja'nca sehuoguéna, Festobi bagué gaje
concuani yihuo cocare senni, yihuoni téjijénna,
Pabloni quéaguéfia:

—MEé'é¢ yua romano bain ta' ye]elye éjagué
masini ca]a yete senguena meé'ére baguéna
saoja'gué'é yé'é, quéani jo'caguéna.

Pablo ante el rey Agripa

131a'nrébi yequé umuguseiia ba'iguéna ja'an yija
bain ta'yejeiye &jagué Agripa hue'eguébi Festoni
bojogué saludajaza cagué, bagué yo'jego Berenice
naconi ti'anni batefia. 14 Ja'nca ba'ijénna, coca
cajén ba'ijénna, Festobi quéaguénia:

—Félix preso guaoni jo'casi'qué Pablo
hue'eguébi énjo'onre ba'iguéna, bagué ba'iyete
achajé'én. 15 Yé'ébi yurefia Jerusalén hué'e jobore
ba'iguéna, judio é&ja bainbi yé'éni téhuo rani,
Pabloni huani senjofie sen'é. 16 Ja'nca senjénna,
yé'é'ga sehuohué: “Romano éja bainbi gu'aye
casi'quéni huani senjofie senjénna, ro yo'oye
beoye ba'icua'é. Ru'ru, baguéni gu'aye cacuabi
quéajénna, ja'nrébi baguébi sehuoye poreji”
sehuohué yé'é. 17 Ja'nca sehuoguéna, bacuabi
ti'an raé'é. Ti'an raijénna, te'e jéana yé'é &ja
guéna seihuéna béani, baguéte choini, néconi,
bagué sehuo cocare achahué. 18 Si'a bacua gu'a
cocare quéajén, yé'é ro'tagué ba'ise'e'ru baguéni
camaé'é. 19 Ro bacua uja coca pébére €fani,
bagué huacha ye'yose'e se'gare baguéni gu'aye
cahué bacua. Ja'an Jesucristo hue'eguéte cajén,
Junni tonsi'qué'bi cajénna, Pablobi Banji. Go'ya
raji'i bagué, sehuobi. 20 Ja'an se'gare sa'fiefia
cajénna, yé'é'ga ¢queaca senni achani caye'ne
yé'é? cagué, ro huesé €aye ro'tagué fnué'é. Ja'nca
fiu'igué, yureca Pabloni coca senni achahué yé'é:
“¢Jerusalenna sani glina'ru yé'éni sehuoye yégué
mé'é?” senni achahué yé'é. 21 Ja'nca senni
achaguéna, bagué sehuobi: “Bafié. Romano
bain ta'yejeiye éjaguébi yé'e¢ yo'ogué ba'ise'ere
masini caja'gué” sehuobi bagué. Sehuoguéna, mai

ta'yejeiye &jagué Augustona saoye téca baguéni
guaoni bahué yé'é, quéaguénia Festo.

22 Quéaguéna, Agripabi caguéia:

—Yeé'é'ga bagué sehuo cocare achaza caguéna.

Caguéna, Festobi:

—Miato baguéni achaye bayé mé'é, sehuoguéiia.

23]Ja'nca sehuoni, soldado €jacua, ja'an hué'e jobo
&jabain, jaijubéte choiguéna, yequé umuguse ti'an
rani fNé'carefia. Ja'nca fé'cajénna, bain ta'yejeiye
éjagué Agripa, bagué yo'jego Berenice naconi ai
re'o mare tuijén, ai re'oye éfiojén, ja'an éja bain
hué'ena ti'anrefia. Ti'anni ba'ijénna, janrébi Fes-
tobi Pablote choini, néconi, 24 janrébi coca ca
bi'raguéna:

—Ye'e taye]elye €jagué Agrlpa si'a éja bain
Né'casi'cua, Mésacua yua énquéni enaJe én. Judio
€ja bainbi Jerusalén hué'e jobore ba'ijén, ja'nrébi
énjo'ona raijén, bagué ba'iyete ye éni ai gu'aye
ca]en Baguéni huani senjojé'én cajén, gare
jo'caye beoye yé'éni senjén ba'iyé bacua. 25Ja'nca
sencuata'an, yé'ébi achato, gu'aye yo'oma'igué
éfoji bagué. Baguéni huani senjofie porema'ifié.
Bagué gu'aye cacuani re'oye sehuogué, mai
ta'yejeiye €jagué Augusto masini caja'yete
sensi'quére séani, baguéte Augustona saoyero'tayé
yé'é. 26 Ja'nca ro'tagué, yé'é ta'yejeiye eJaguena
saoto, ¢Pablo ba'iyete queaca coca queam saoye'ne
ye'é? cague, ro huesé €aye ba'ji ye'ére. Janca
ba'iguébi baguéte choini néconi, mésacuani éfiohué
yé'é. Efioguéna, mé'ébi baguéni senni achani, yé'é
éjaguéni toyajai cocare masini yihuojé'én, yé'é
éjagué Agripa. 27 Preso zeansi'quére saoni, bagué

gu'ayeyo'ose'ere te'e ruifie quéama'itoca, ai huacha
yo'ore'ahué ro'tayé yé'é, caguéna Festo.

26

Pablo presenta su caso ante el rey Agripa

1 Caguéna, ja'nrébi €jagué Agripabi Pabloni coca
caguéna:

—Yureca mé'é sehuo cocare caye poreyé me'e,
caguéna.

Caguéna, Pablobi nécani, bagué énté sarabi
huéaniréonni, bainbiacha bi'rajénna, sehuo cocare
ca bi'raguéna:

2—_Yeé'é ta'yejeiye éjagué Agripa, yé'é sehuo co-
care mé'éni bojogué quéayé yé'é. Judio bainbi
yé'ére aigu'aye cajénna, te'e ruifie sehuogué bojoyé
yé'é. 3aMeé'ébi judio bain yo 0]er1 ba'iye, judio bain
coca sa'fiefia cajén ba'iye, ja'an si'ayete te'e ruifie
masiguére séani, mé'éni te'e ruifie sehuoguéna, bo-
jora'ré achaniro'tagué ba'ijé'én.

Lavida de Pablo antes de su conversion

4Yé'é yua judio baingué séani, si'a judio bain
yijare ba'igué, Jerusalén hué'e jobo téca saisi'qué
ba'igué, judio bain yo'0jén ba'iye'ru glina'ru
yo'ogué ba'nhué yé'é. Janca ba'iguéna, judio bain
si'acuabi yé'é zinrénbi yé'éni éfani masijén ba'iye.
5 Ja'nca ba'iguébi bonsé hua'gué runni, fariseo
bain yo'ojén ba'iyete ye'yeni, te'e yo'o zi'inni
ba'igué ba'nhué yé'é. Fariseo bain ba'iyete cato,
si'a judio bain jubéan yo'oye'ru Riusu ira cocare
qué'ré te'e ruifiereba éfajén yo'ojén ba'icua'é.
Janca ba'iguéna, si'a judio bainbi yé'é yo'ogué
ba'ise'ere masini, yurefia quéaye yénica, te'e ruifie

quéaye poreyé. 6 Yureca, fariseo bain ro'taye'ru
ro'tagué, bain junni tonsi'cuabi go'ya rani Riusu
naconi ba'ija'cua’é. Riusubi ja'an cocare yéquéna
ira bain ba'isi'cuani cani jo'caguéna, yé'é yua si'a
recoyo ro'tani, yé'é go'ya raija'yete ériagué éjogué
ba'iyé yé'é. Ja'nca ro'tagué ba'iguéna, judio bainbi
yé'éni béinjén, yé'éni preso zean giiesehué. 7 Si'a
judio bain jubéan, si'a sara samu jubéanbi Riusu
coca cani jo'case'ere ro'tajén, Junni tonsi‘cuabi
go'ya raija‘cua'é mai cajén, Riusu yo'oja yete
éhajén €jojén, baguem gare ]o caye beoye yo'o
conjén ba'iyé.  Ye'é'ga glina'ru €fagué eJogue
ba'iguéna, ]udlo bain hua'nabi y€'éni béinjén, ye é
ba'iyete gu'aye cajén ba'iyé, éjagué. 8 ;Mésacua'ga
guere recoyo ro'taye'ne? ;Bain go'ya raija'yete si'a
recoyo ro'taye mesacua?

Pablo cuenta como perseguia a los cristianos

9Yé'é yua fariseo bain yo'ojén ba'iye ye'yesi'qué
séani, Cristo bainni je'o baye ro'tagué ba'nhué.
Jesus Nazareno bainguéni ai gu'a guegué, bagué
bain concuani ai yo'o guesegué bamnhué yé'é.
10 JTa'nca yo'ogué, ja'an jubé bain Jerusalenre
ba'ijénna, bacuani je'o bani, pairi éja bainbi
conjénna, bacuare preso zeanni, ya'o hué'ena
guaoni, yequécuani huani senjo giliesegué ba'nhué
yé'é. 11 Yequécuare'ga zeanni, Jesucristoni zi'inni
ba'iye gare jo'cani senjojé'én cagué, bacuani ai
jéja huaigué ba'nhué yé'é. Ja'nca huaigué, si'a
judio bain fié'ca hué'efiana cacani, bacuani ai je'o
bani, Cristo bainre zeanni réréni ai yo'o gueseni,
so'o hué'e jobofa téca Cristo bainni be'teni tuni
zeanjaé'é yé'e,

Pablo cuenta otra vez su conversion

12 JTa'nca tuni zeafie ro'tagué, pairi €ja bainbi
utire toyani yé'éna insijénna, Damasco hué'e
jobona sani, Cristo bainre zeanni guaoza cagué
saigué ba'nhué yé'é. 13 Ja'nca saigué, meéfiera
sé'irén ba'iguéna, ai ta'yejeiye ma'fiofiereba
miaguéna, éfiagué ba'nhué yé'é. Enségué miafie'ru
qué'ré ta'yejeiye miani, yé€'é té'ijeiye ba'iruan
si'aruanna ma'fiofie gaje megué ba'nji. 14 Ja'nca
ma'fioguéna, yé'é, yeé'é gaje concua naconi
si'acuabi yijana tanni umején banhué. Ja'nca
umején ba'ijénna, guénamé re'otobi hebreo coca
al jéja cani achoguéna, achahué yé'é: “Saulo,
Saulo, ¢mé'é queaca ro'tagué yé'éni je'o bagué
be'tegué'ne? Yé'é yéyete gare yo'oye glegué séani,
meé'ébi ai ja'siye ai yo'ogué ba'iyé meé'é cani
achogué bamji. 15 Cani achoguéna, sehuogué
sengué banhué yé'é: “;Gueguébi yé'éni cagué'ne
mé'é, Ejagué?” senni achaguéna, Ejaguébi: “Yé'é
yua Jesucristo'é” sehuogué ba'nji. “Yé'éni ai je'o
bagué, ai yo'oyé mé'é. 16 Yureca huéni nécajé'én.
Mé'éreye'e baingue conguete re’huanibaza cague
mé'éna ga]e meni éfiohué yé'é. Yé'ére ]a nca yo'o
congué, yé'é ba'iyete éflani masini, si'a bainna
sani quéani achogué ba'ijé'én. 17 Judio bainbi
meé'éni je'o bajénna, judio bain jubé ba'ima'icua'ga
meé'éni je'o bajénna, yé'ébi mé'éni congué, meé'éni
etoni baja'gué'é yé'é. Ja'nca etoni baguéna, ja'ansi
hua'nana sani yé'é cocarebare te'e ruifie masi
gliesejé'én. 18 Bacuana sani, ro huesé éaye ba'i
huanani yé'é congué ba'iyete masi guesejé'én.
Bacua yua zijei re'oto ba'iyeru ba'ijénna, yé'é

mia re'otore bacuani €fojé'én. Zupai huatibi
bacuani ai ta'yejeiye zeanni baguéna, bacuare
etoni, Riusu ba'iyete ye'yoni, Riusuni recoyo te'e
zi'in glesejé'én. Yé'éni si'a recoyo ro'tayete masi
glesejé'én. Ja'nca si'a recoyo ro'tajén banica,
yé'ébi bacua gu'a jucha yo'ojén ba'ise'ere gare se'e
ro’tama‘igué Riusu bainrebare bacuare re'huani
bague, yé'é bayete cara]elye beoye bacuana
ro insini jo ca]a 'gué'é yé'é” Ja'an cocare cani
achoguéna, yé'ébi achani, Jesucristo ba'iyete te'e
ruifie masigué ba'nhué yé'a.

Pablo obedece la vision

19 Yureca, yé'é &jagué, guénamé re'otobi coca
guanseni jo'caguéna, yé'é yua gare giieye beoye
te'e ruifie achani yo'ohué. 20 Damasco hué'e
jobona sani, ja'an bainni Cristo cocarebare ruru
quéani achohueé yé'é. Jamnrebi Jerusalenna sani,
janreébi si'a ]udea yijana sani, janréebi judio bain
jubé ba'ima'icuana sani, Cristo cocarebare queam
achogué baé'é yé 8. “Mésacua gu'a jucha yo'ojén
ba'ise'ere gare jo'cani, Riusuna boneéni, baguéni
recoyo te'e zi'nzini ba'ijén, bagué yéye se'gare te'e
ruifie yo'ojén ba'ijé'én” quéani achogué ganigué
baé'é yé'é. 21 Ja'nca yo'ogué ba'iguéna, judio
bainbi yé'éni bé€injén, Riusu uja hué'ena cacani
yé'ére zeanni, yé'ére huani senjo éaye yo'ohué.
22 Ja'nca yo'oye ro'tacuareta'an, Riusubi yé'ére
conni téaguéna, yurefia téca huajé hua'gué ba'iyé
yé'é. Janmca ba'iguébi bagué cocarebare si'a
bain, ta'yejeiye beo hua'na, ta'yejeiye €ja hua'na,
si'acuani quéani achogué ba'iyé yé'é. Moisés
coca toyani jo'case'ere éfiagué, Riusu ira bain

raosi'cua toyani jo'case'e'ga énagué, ja'an coca
cani jo'case'e'ru ba'iye, Riusu yo'oja'yete masini
quéani achogué ba'iyé yé'é. 23 Riusu Raosi'québi
ai yo'oye ba'ijja'gué'bi cani jo'caguéna, ja'an cocare
quéani achoyé yé'é. Mai ro'ire ai yo'oni, ja'nrébi
junni tonni, go'ya rani, ru'rureba go'ya raisi'qué
ba'ija'gué'bi. Ja'nca ba'ija'guébi si'a judio bain, si'a
judio bain jubé ba'ima'icuare'ga bagué ba'iyete
te'e ruifie masi glieseja'gué'bi bagué. Ja'an coca yua
Riusu coca toyani jo'case'e séani, si'a bainni quéani
achogué ba'iyé yé'é, sehuogué caguéia Pablo.

Pablo tratade convencer a Agripade que se haga
cristiano

24 JTa'nca sehuo coca caguéna, Festobi ai jéja
gligué caguéna:

—Pablo, mé'é yua ai coca bagué ruén'é. Ai
ta'yejeiye uti ye'yeni, loco hua'gué ruén'é me'e,
gliigué caguéiia. 25 Caguéna, Pablo sehuoguéfia:

—Barfié. Loco hua'gué ruinmaé'é ye'€, ta'yejeiye
éjagué Festo. Te'e ruifie se'ga cayé yé'é. Bainni
re'oye ye'yoni, te'e ruifie masi giieseza cagué ba‘iyé
yé'é. 26 Mai ta' ye]elye &jagué Agripabi énjo'on
ba' 1gueb1 ja'an si ayete masiji. Ja'nca masiguére
séani, yé'é recoyo ro'tagué ba'iyete gare huaji yéye
beoye baguéni quéani achoyé yé'é. Aito. Baguébi
si'aye yé'é case'ere achani, te'e ruifie ro'taji, si'a
bainbi Riusu ba'iyete masicua séani. 27 Ja'nca séani,
yé'é ta'yejeiye €jagué, ¢Riusu ira bain raosi'cua toy-
ani jo'case'ere si'a recoyo ro'tagué mé'é? Aito.
MEé'ébi si'ayete achani, si'a recoyo ro'tayé me'e,
cagué sehuoguéria Pablo.

28 Sehuogué caguéna, Agripabi sehuoguéfia:

—MEé'ébise'e choa ma'caré yé'éni coca yihuogué,
¢y€'ére Cristo bainguéte re’huaye ro'tagué meé'e?
senni achaguéria.

29 Senni achaguéna, Pablo sehuoguénia:

—Choa ma'caré se'ga yihuogué, o ai zoe coca yi-
huoguéna, mé'€, si'a hua'na énjo'on ba'icua naconi,
si'a jubébi yé'é ba'iye'ru te'e ba'ija’bé cayé yé'e.
Yé'é'ru guénamea huense'e'ru beoja'’bé. Ja'anre
Riusuni senreba sefié yé'é, cagué sehuoguéfia.

30 Ja'nca caguéna, ta'yejeiye &jagué Agripabi
huéni nécani etaguéfia. Etaguéna, €jagué Festo,
Berenice, bacua conjén fiu'icua, si'acuabi etarefia.
31 Etani, bacua se'gabi sa'fiefia coca senni achajén
batefia:

—Gare gu'aye yo'oma'isi'quére séani, baguéni
huani senjofie porema'ifié mai, carefia.

32 Cajénna, Agripabi yua Festoni caguéfia:

—Bagué yua mai ta'yejeiye &jagué Augusto
cani jo'caja'yete senma'itoca, baguéte etoni saoye
porere'ahué mai, caguéria.

27

Pablo enviado a Roma

1Ja'nrébi, €ja bainbi ro'tani guanserena, Italia
yijana sai birahué yéquéna. Soldado hua'nabi
Pablote, yequécua preso zeansi'cuare, bacuare
Né'coni, soldado jubé éjagué Julio hue'e hua'guéna
sani te'e jai jubére insihué. Julio yua soldado jubé
€jagué Augusto hue'e jubé baji'i bagué. 2Janca
insini jo'carena, Saifiu cajénna, jai 21aya yogu,
Adramitio yijabi ti'anni jeguéna, ja'an yoguna
cacahué. Yéquéna bain jubé ba'igué Aristarco
hue'egué, TesalOonica hué'e jobo, Macedonia yija

hué'e jobobi raisi'qué yua yéquéna naconi te'e
saigué baji'l. Janrébi jo'chini saijén, Asia canco
hué'e jobofiana jején saija'cua baé'é. 3 Sani, ja'nrébi
Natani, Sidon yo sa'rona ti'anhué. Ti'anni, éjagué
Juliobi Pabloni ai re'oye yo'ogué cabi: “Mé'é gaje
bain énjo'on ba'icuana sani, bacua naconi béani
huajéni raijé'én” caguéna, Pablo janca yo'obi.
4 Ja'nrébi se'e sani, Chipre jubona ti'anni, tutu
téhuo ca'ncobi saé'é, go'iye tutuye séani. > Sani,
jai ziayare je'enni, janrébi Cilicia, Panfilia, ja'an
yijafare tayojeiye sani, ja'nrébi Mira hué'e jobo,
Licia yija hué'e jobo, ja'anruna je'é.

6 Jejénna, soldado €&jagué Juliobi se'e yequé
yogute cu'ejani tinjani, yéquénate sani guaobi.
Alejandria yogu yua Italia yijana saigué ba]11
7Guaoguéna, ja'nrébi se'e sani, zoe ba'i umugusefia
bojoraré ganini, yo'ojén ba'ijén Gnido yija
cancona ti'anhué. Go'iye tutuye séani, ja'an
cancona se'e saiye poremajén, ari ca'ncona
bonéni, Creta jubo téca saé'é. Sani ti'anni,
janrébi Salmon na'mifiote tayojeiye sani, tutu
téhuo ca'ncobi bojoraré ganihué. 8 Ja'nca
ganijén ba'ijén, zoe ba'i umuguseria Re'o Yo Sa'ro
hue'eruna saijén ba'ijén ti'anhué. Lasea hué'e
jobo yua cuefie baji'i.

9 Besa ganima'isi'cua séani, ocorén ti'anguéna,
se'e ganifie ai huaji yéjén baé'é. Ja'nca ba'iguéna,
Pablobi ai jéja yihuogué, 10 yogu €ja bainni quéabi:

—Se'e sanica, ai yo'ojén ba'ija'’cua’'é mai. Aireba
bonsere huesoni si'aja'cua'é mai. Yogu ayase'ere
huesoni mai jubé ba'icua'ga te'e hua'nabi cara-
jeija'cua’é, yihuogué cabi.

11 Caguéna, soldado é&jaguébi ta'yejeiye
ro'tamaji'l. Ro'tama'igué, yogu ba éjagué, bagué
tayo éjagu€, bacuabi Saifiu cajénna, bacua caye'ru
yo'ofiu cagué ro'tabi. 12Ja'nrébi, si'a jubébi sa'fiefia
cajén, jobo ba'icuabi cahué: “Gu'a yo sa'ro séani,
qué'ré se'e saifiu. Si'a ocorén énjo'ona béani banica,
al ya'jayé mai. Porenica, Fenice yo sa'rona ti'afiu.
Creta jubo tutu téhuo ca'ncoreba ba'iguéna, ocorén
béani éjojén, re'oye ba'ija'cua'é mai” cahué bacua.

La tempestad en el mar

13 Cajénna, ja'nrébi re'o tutu raiguéna, yo'je
cancobi raiguéna, bain huamnabi Saifiu cajén,
jo'’chini saijén, jubo yéruhuaja'an sai birahué.
14 Saijén ba'ijénna, ja'nrébi jubo ca'ncobi Noroeste
hue'e tutubi ai jéja rani, yogute ai jéja sa birabi.
15 Ja'nca saguéna, yéquéna hua'nabi ai yo'ojén,
tayoye'ga poremajén, ro gua]a yo'ojénna, tutu
se'gabi yéquéna yogute jaiya camcona ai jéja sabi.
16 Saguéna, yequé jubo, Clauda jubo, réfio jubo
ba'iguéna, Ja'an jubo que ca'ncona gatifiu cajén
yo'0jénna, tutubi yéquénare ta'yejeiye seamaji'i.
Janrébi si'a huanabi ai jéja yo'o yo'ojén, yo'je
reosi yora'curéte méani ayahué. 17 Ayani téjini,
ja'nrébi guénameabi inni, jai yogu guérébéna
bonéjeifie huenhué. Ja'nrébi, Sirte yéruhuana
tuama'ifie cajén, éméje'en ba'i tutu zean cafiare
gachohué. Gachoni, janrébi ro tutu saoruja'an
saé'é. 18 Sani fatani, tutubi yuta ai jéja seaguéna,
yogu ayase'e si'ayete ziayana senjohué. 19 Senjoni,
janrébi samute ba'i umugusebi tutubi qué'ré se'e
jéja seaguéna, si'a yogu ba'i ma'caréan guéna
ma'caréan, tutu can huéa ma'caréan, si'ayete

ziayana senjohué. 20 Senjoni, zoe ba'i umugusefia
ro huahuajén, ai jéja tutuguéna, zijei picobébi
énségué, ma'choco hua'i, ja'anre gare éfamajén,
huajé hua'na etaye, ja'anre ro'taye gare jo'cahué.

21 Gare aon ainmajén ba'ijénna, Pablobi nécani,
cabi:

—¢Mésacua queaca ro'tajén, yé'é yihuogué
case'ere achamate'ne? Creta jubobi etama'itoca,
yure ai yo'ojén ba'iye bonse carajeise'e, gare
éfama'ire'ahué. 22Ja'nca ai yo'ojén ba'icuareta'an,
yé'é yihuo cocare achajé'én. Mésacua yua
jéja recoyo re'huani, huajé huamna ba'ija'yete
ro'tajé'én. Yogu se'gabi carajeija'guéna, meésacua
si'acuabi huajé hua'na etaja'cua'é. 23 Riusu masi
glesese'e séani, yure achani bojojén ba'ijé'én. Yure
Nami Riusu guénamé re'oto yo'o conguébi yé'éna
gaje meni quéaguéna, masihué yé'é. Yeé'é yua
Riusure yo'o conguére séani, 24 Riusubi yé'éni én
cocare raobi: “Gare huaji yéye beoye ba'ijé'én,
Pablo. Mé'é yua romano bain ta'yejeiye &éjaguéna
sani sehuoja'gué séani, mé'é gaje concua si'acuare
huajé huanare re'huaja'gué'é yé'é” cagué raobi
Riusu. 25 Ja'nca caguéna, yé'é gajecua, meésacua
yua bojo recoyo re’huani jéja bajé'én. Riusubi cani
jo'caguéna, bagué yo'oja'yete si'a recoyo ro'tareba
ro'tayé yé'é. Riusubi maini cani jo'casi'qué séani,
glina'ru yo'ogué ba'ija'gué'bi bagué. 26 Ja'nca
yo'oja'guébi mai yogute tutu naconi saguéna, jubo
yéruhuana tuaja'cua’'é mai, cabi bagué.

27 Ja'nrébi, catorce ba'i umuguse ti'anguéna,
ja'an fami Adria ziayare ba'ijén, tutubi ai jéja
ju'a raiguéna, flami jobo ba'irénbi yogu yo'o con-
cuabi “¢Gue yijana ti'anja'cua'me mai?” cajén,

28 ziaya réirure cu'ejénna, veinte abrazada réji'i
Janrébi, se'e réfio zoe huahuajén, se'e réirure
cu'ejénna, quince abrazada se'ga réji'i. 29 Ja'nca
réiguéna, Gata yéruhuana tuama'ifie cajén, ancla
guénase'nquehuéan gajese'gahuéanre séri seihuébi
gachoni tonni, ja'nrébi fataye téca €johué. 30Ja'nca
&jojén Nu'ijénna, yogu yo'o concuabi sa'Tiefia yahue
coca cajén, Mai hua'na se'gabi etani saifiu cajén,
yéquénani quéahué:

—Se'e yequé ancla guéna senquehuéanre
cohuébi gachoni tofie bayé yéquéna, cani, yo'o
bi'rahué.

31 Yo'o birani, réfio yora'curéte paéhuabi
gachoni ziayana ton birahué. Ton bi'rajénna,
Pablobi soldado é&jagué Julio bagué soldado
hua'na, bacuani quéabi:

—Yogu yo'o concuabi jai yoguna béama'itoca,
meésacuabi huajé hua'na etaye gare porema'ifié
quéabi.

32Ja'nca quéaguéana, soldado huanabi yora'curé
yéimea gueonni gachomeare téyojénna, yora'curébi
ziayana tonni meani huesébi.

33 Ja'nrébi fata bi'raguéna, Pablobi si'a bainni
yihuogué cabi:

—Meésacua si'acua  ainjé'én. Catorce
umugusefiabi mésacuabi gare cainmajén, gare
aon ainmajén ba'icua séani, 34 yurera'ré mésacua
aon inni ainjé'én. Ainma'itoca, ;queaca jéja bani
huajé hua'na etaye'ne? Mai hua'na si'a huanabi
gare ja'si nefie beoye huajé hua'na etaja‘cua'g,
yihuogué cabi Pablo.

35 Ja'nca cani, jo'jo aonra'péréte inni, Riusuni
Surupa cani, si'acuabi éfajénna, ja'nrébi aonbéte

jé'veni, anji'i bagué. 36 Ja'nca ainguéna, si'a
hua'nabi bojo recoyo re’huani, giiina'ru aonre inni
aén'é. 37 Si'a jubére cuencueto, doscientos setenta
y seis bain hua'na baé'é yéquéna. 38 Ja'nrébi aonre
anni yajini, Yogubi qué'ré huéijeija'gué cajén, mai
trigo aon, bultofia ayase'e'ga hue'oni ziayana sen-
johué.

Se hunde el barco

39 Ja'nrébi fatani téjiguéna, yogu yo'o concuabi
(Gue jubo'ne?  cajén, huesé €aye €fiajén, gue
meja yéruhua re'o huahué ba'iguéna, Ja'anruna
jeni tuajaifiu cajén yo'o bi'rahué. 40 Ancla guéna
se'nquehuéanre tijoni, ziayana tonni senjohué.
Janrébi, yogu tayo hua'tifia gueonsimere tijoni,
cohué ba'l tutu zean canre huéani, yéruhua téca
sai birahué. 41 Sai bi'rajénna, ja'nrébi sao zi-
aya ba'iruan samuruan ba'iguéna, beanruna tu-
ajaé'é. Cohué se'gabi jéja tuaguéna, séri sei-
huébi huahuabi. Ja'nca huahuani, ziaya té'a yua
yo séri seihué ai jéja cue raquéna, séri seihuébi
hua'huani si'abi. 42 Hua'huani si'aguéna, sol-
dado hua'nabi quéquéjén, Preso zeansi hua'nabi
gatini saima'ifie cajén, bacuare huani senjofie
ro'tahué. 43 Ja'nca ro'tacuareta'an, bacua &jagué
Juliobi énsebi. Pabloni huajé hua'guére re’huaye
yébi. Janca yéguébi si'acuani cabi:

—Meésacuabi yi'huaye masitoca, ziayana chani
yéruhuana ru'ru saijé'én, caguéna, jobo ba'icuabi
ja'nca yo'ohué.

44 Ja'nca yo'ojénna, yequécuabi ba yogu tontofia
hua'huase'ere zeanni, huahuajén saé'é. Ja'nca

saijén, si'a huana yua huajé hua'nabi jubo
yéruhuana ti'anhué.

28

Pablo enlaislade Malta . .
1 Ja'nca ti'anni ba'ijén, ja'an jubo mami

hue'eyete senni achato, Malta jubo baji'l.
2 Ba'iguéna, ja'anru bainbi yéquénani conjén, ai
SEéséye 0COgUEna, toare suacaé'é. Suacani, Mésacua
cuin raijé'én choijénna, janca yo'ohué. 3 Ja'nca
cuinjén ba'ijén, Pablo yua enca cuenese'ere chiani,
toana uanguéna, afia hua'guébi, guéojeiguéna,
huajéni, Pablo énté sarana cunni reabi. 4 Cunni
reaguéna, ja'an jubo bain hua'nabi éfiani, sa'fiefia
cahué:

—Efiajé'én. Bainre huani senjoguébi
maina ti'anbi. Ziaya tutu sease'ebi huajégué
etasi'quéreta'an, mai &jago riusubi afia hua'guére
raoni, baguéni huani senjogo, sa'fiefia cahué.

5 Ja'nca cacuata'an, Pablobi afia hua'guére
cue'nconi, toana tonni, gare ja'si achaye beoye
baji'i. 6 Ba'iguéna, ja'an bainbi baguéni zoe
éfajén, ¢{Queaca yo'ogué ri'rima'igué'ne? ¢Queaca
yo'ogué huajé junni tainma'igué'ne? cajén €jojén
éfacuata'an, huajé hua'gué se'ga nécagué baji'i.
Janca ba'iguéna, bacuabi se'e ro'tani, riusu
hua'gué'bi ba'iji bagué, ca bi'rahué.

7 Ja'nrébi toana cuinjén, ja'an bainni senni
achato, ja'an jubo ta'yejeiye €jagué, bagué yija yua
cuefle baji'i. Publio hue'eguéna, baguéni éfajén
saijénna, bagué yua yéquéna huanare bojogué,
re'oye conni cuiragué, samute umugusefia bagué
hué'ena béa giieseni babi. 8]Ja'nca yo'oguéna, Publio

Pé'caguéni éfato, rau jayogué, guétaroneniju'ingué
baji'i. Ja'nca ba'iguéna, Pablo yua baguéna ca-
cani, Riusuni senni, janrébi baguénté sarafia
ju'in hua'guéna pa'anaroni, baguére huachobi.
9 Huachoguéna, ja'an jubo bain rauna ju'incua
si'acuabi Pablona ti'an rani, gare huajé huana
goé'é. 10 Ja'nca huajé rani, yéquénani ai bo-
jOjén, re'oye éfajén, ai re'oye yo'o conjén cuirahué.
Bacua bonsere yéquénana ro insijén, yéquéna se'e
saye yése'e si'ayete yéquéna mame yoguna aya-
caé'e.

Pablo llega a Roma

11Samute fafiagué hua'i ja'an jubote &jojén baé'é
yéquéna. Ja'nca ba'ini, jamrebi yequé yoguna
cacani sal bi'rahué. Ja'an yogu yua Alejandria
hué'e jobobi ti'an rani, oco fiafiagué hua'i si'aye
téca jeni gueonni baji'i. Samu riusu hua'na,
Castor, POlux hue'ecua, jubé té'ya raisi'cua, bacua
sinjobéanre yogu cohuéna te'ntoni bahué ja'an
yogu bain. 12 Ja'an yoguna cacani, sani, Sira-
cusa yo sarona ru'ru ti'anhué. Ti'anni, samute
umugusefia ba'ini, 13 ja'nrébi se'e sani, yequé yi-
jana ti'anni, yéruhua ca'ncoja'an sani, ja'nrébi Re-
gio hué'e jobona ti'anhué. Ti'anni, fiatani, Séribé
cancobi ai re'oye tutuguéna, se'e sani, janrébi
yequé umuguse Puteoli hué'e jobona ti'anhué.
14 Ti'anni éfato, Cristo bain hua'na baé'é. Ja'nca
ba'icuabi yéquénare choijénna, bacua naconi béani,
te'e énté sara samu umugusefia baé'é. Ba'inij,
janrébi se'e sani, Roma ma'abi ganijén saé'é.
15 Saijénna, Cristo bain hua'na Roma hué'e jobore
ba'icuabi yéquéna ti'anja'fiete masini, yéquénani

tinja raé'é. Te'e jubébi Apio Foro téca tinja raé'é.
Yequé jubébi Samute Hué'efia téca tinja raé'é.
Ja'nca tinja raijénna, Pablobi bacuani ai bojogué
éfani, al bojo recoyo re'’huani, Riusuni ai Su-
rupa cagué baji'i. 16 Ja'nrébi, Roma hué'e jobona
ti'anjénna, mai soldado €jaguébi preso zeansi'cua
si'acuare sani, ja'anru soldado éjaguéna jo'cabi.
Jo'caguéna, Pablo se'gare ca'ncona sani, yequé
hué'ena guaoni, te'e soldado hua'guébi baguéni
éfagué baguéna, te'e hua'gué béani baji'i.

Pablo en Roma

17 Béani ba'igué, samute umugusefia béani
huajéni, janrébi judio €ja bain Romare ba'ijénna,
Bacuare choijé'én caguéna, bacuabi ti'an raé'é.
Ti'an raijénna, Pablobi bacuani coca quéabi:

—Yé'é énjo'ona raise'ere quéaguéna, achajé'én.
Mai ira bain ba'isi'cua yo'ojén ba'ise'e'ru te'e ruifie
yo'ogué ba'iyé yé'é. Judio bain Jerusalén hué'e
jobore ba'icuani gare gu'aye yo'oma'isi'quéreta'an,
yé'ére preso zeanni, romano €&ja bainna jo'cani,
yé'éni huani senjoja'fiete sen'é. 18 Senjénna, ro-
mano €&ja bainbi yé'éni zoe senni achani, safiefia
cahué: “Pablo yua gare gu'aye yo'oma'isi'quére
seani, baguéte gare huani senjomajén, baguéte
etoni saofiu” cahué. 19Janca cajénna, judio bainbi
ai be1nJen ai je'o ba]en yé'ére huani senjo giiese
€aye y0'0jénna, y€'é'ga ejaguem senhué: “Romano
bain ta ye]elyereba eJaguena yé'ére saojé'en. Bague
yua yé'é yo'ogué ba'ise'ere te'e ruifie masini, yé'é
ba'ijja'yete coca quéani jo'caja'gué” cagué sen'é
yé'é. Yé'é bain jubé judio bainni gare gu'aye

caye beoguéta'an, janca sen'é yé'é. 20Ja'nca sen-
guéna, romano éjabainbi yé'ére preso zeansi'quére
énjo'ona raochué. Ja'nca raojénna, ROmana ti'anni
ba'iyé yé'é. Judio bain bénni senjose'e ro'ina ti'an
raisi'qué séani, mésacuani €fiani coca caza cagué
choé'é yé'é. Mai hua'na si'a Israel bainbi Riusu
yo'oja'ye cani jo'case’ere te'e ruifie masini, bagué
cuencueni raoja'guérebare €fiajén €jojén ba'ijénna,
yé'é'ga bagué ti'an rani éfose'ere éfasi'quére Séani,
yé'ére preso huenni raohué, quéabi Pablo.

21 Quéaguéna, bacuabi sehuohué:

—Ye€quénabi mé'€ ti'an raija'yete gare hueséhué.
Judio bain Judea y1]are ba'icuabi mé'é bha'iyete
gare toyani raomaé'é. quuena jubé judio bain
ja'an yijabi raisi'cua'ga mé'é ba'iyete gare gu'aye
camaé'é. 22 Si'a yijafia bainbi Cristo bain jubéte ai
gu'aye cani achojénna, achahué yéquéna. Ja'an
se'gare achajénna, meé'é'ga ja'an bain yo'ojén
ba'iyete quéajé'én. Achani masiye yéyé yéquéna,
sehuoni, baguéni senni achahué. 23 Senni
achajénna, bagué quéa umuguse cuencueni
cajénna, ai jal jubé bainbi bagué ba'i hué'ena
ti'an raé'é. Ti'an raijénna, Pablobi Riusu bainreba
mame re'huani bayete quéani achogué na'ijaji'i.
Moisés coca, Riusu ira bain raosi'cua coca, ja'an
coca cani jo'case'ere quéagué, Riusu Raoja'guéreba
ti'an raija'yete quéani achogue, ]esucristo ti'an
raise'ere quéagué, Ja'angué yua mai gu'a juchare
recoyo ténogué raji'i bagué, cague quéaguéna,
24judio bain jubé jobo ba'icuabi si'a recoyo ro'tani
Cristoni te'e zi'inhué. Yequécuaca banhué. 25 Pablo
cocare achajén, sa'fiefiate'e ro'tamajén, te'e béinjén

bonénisaé'é. Ja'nca saibi'rajénna, Pablobibacuani

si'a jéja cabi:

—Mai ira baingué raosi'qué Isaias hue'eguébi
Riusu coca toyani jo'caguéna, achajé'én. Riusu
Espiritubi Isaiasni coca ca gleseguéna, mai ira bain
ba'isi'cuanire'oye quéagué ba' nquéfia:
26Ja'an bainna sani quéajaijé'én:

Meésacua yua gan]o bacuata'an, yé'é cocare achaye
gleja'cua'é.

Mésacua yua faco bacuata'an, yé'é yo'oja'yete
éfajén ro'tama'ija'cua'é.

27Bacuabiyé'é ro'taye'ruro'taye gliecua séani,ja'an
cocare bacuani quéajaijé'én.

Yé'é cocare te'e ruifie achaye gliecua séani, bacua
ganjo gui'ise'e'ru ba'iyé.

Yé'é yo'oja'yete éfiani recoyo ro'taye gilecua Séani,
bacua faco éflama'icua ruén'e.

Janca ruinsi'cuabi Riusu ba'iyete €fiani masiza
cajén,

Riusu cocare achani ye'yeza cajén ba'icuata'an,
bacua yua yé'é Dba'lyete masiye
porema'ija’cua’é. Bacua gu'a juchare yé'éni
téno glleseye gare porema'ija'cua'é.

28 Riusubi ja'an cocare cani jo'casi'quére
S€ani, meésacua yua te'e ruifle achani ro'tani
masijé'én. Meésacuabi Jesucristo recoyo ténoni
mame re’huayete ro gu'a glieni senjojénna, Riusubi
yequé bain judio jubé ba'ima'icuana bonéni,
bacuare bagué bainreba ba'iye choiji. Choiguéna,
bacuabi te'e ruifie achani, baguéni recoyo te'e
zi'inni ba'ija'cua’é, cabi Pablo.

29Ja'nca caguéna, si'a judio bainbi sa'fiefia senni
achajén, Pablo coca case'ere cajén saé'é.

30 Yureca Pablobi janca quéani achogué baji'i.
Samu técahuéan bagué hué'ere ba'igué ro'iguéna,
ai bain hua'nabi baguéni éfajén raé'é. Efajén
raijénna, bacuani bojogué, 31 Riusu cocarebare
gare jo'caye beoye quéani achogué baji'i. Bainbi
baguéni gare énsema'ijénna, Riusu bainreba mame
re’huani baye, mai Fjagué Jesucristo recoyo
ténofie, ja'an si'ayete bainni te'e ruifie ye'yogué,
Riusu cocarebare gare jo'caye beoye quéani
achogué baji'i.

